
����-cu ildən çıxır Təsisçi: Azərbaycan Respublikası Prezidentinin İşlər İdarəsi və qəzetin redaksiya heyəti

&OP��-un bağlanış 
plenar iclası keçirilib
%ir sıra mühüm 
qərarlar qəbul edilib 

Noyabrın ��-də BMT-nin İqlim Də-
yişmələri üzrə dərçivə Konvensiyasının 
TərəÀər Konfransının ��-cu sessiyasının 
(&OP��) bağlanış plenar iclası keçirilib. 

COP29-un Prezidenti, Azərbaycanın ekologi-
ya və təbii sərvətlər naziri Muxtar Babayev son 
iki həftə ərzində tərəflərin çox gərgin işlədiyini 
bildirib, heç kimin Bakıdan əsas məqsədimizlə 
bağlı yaxşı nəticə əldə etmədən getmək istəmə-
diyini, dünyanın gözünün COP-a fokuslandığını 
deyib. O, yerdə qalan fikir ayrılıqları ilə bağlı 
fəal şəkildə işləməyi xahiş edib.

Sonra çıxış edən Braziliyanın ətraf mühit 
naziri Marina Silva bildirib ki, ölkəsində keçi-
riləcək COP30 konfransı bütün ölkələr arasında 
möhkəmlənəcək əməkdaşlığın nümunəsi olma-
lıdır.

O qeyd edib ki, bunun baş verməsi üçün 
COP29-da aparılan müzakirələr zamanı qarşıla-
şılan çətinliklərə baxmayaraq, yekun razılaşma 
əldə etməli, gücümüzü birləşdirməliyik. “Üzləş-
diyimiz böhranı nəzərə alsaq, belə məsələlər tə-
cili həll tələb edir. Bu razılaşmanın əldə olunması 
yalnız tərəflər arasında həmrəyliyin formalaşma-
sından asılıdır. Cəmiyyət bizdən yalnız məsuliy-
yətli addımlarla irəliləməyi tələb edir”, – deyə 
nazir vurğulayıb.

Daha sonra COP29 çərçivəsində keçirilmiş 
müzakirələrin hesabatları və iclasların protokol-
ları, həmçinin razılaşdırılmış sənədlər təsdiqlə-
nib. COP29-un yüksək səviyyədə təşkilinə görə 
Azərbaycana rəsmi şəkildə təşəkkür elan edilmə-
si barədə qətnamə qəbul olunub.

Plenar iclasda Paris Sazişinin 6-cı maddəsi 
tam təsdiq olunub. Bu, yüksək inteqrasiya olun-
muş karbon bazarları üzrə danışıqların onillik 
müddətdən sonra başa çatmasıdır. Sözügedən 
məsələ COP29 Sədrliyinin əsas prioritetlərindən 
biri idi və bu, Tərəfləri intensiv ikitərəfli texniki 
və siyasi danışıqlar vasitəsilə bu mühüm nailiy-
yətə doğru apardı. 

(ardı �-cü səhifədə)

&OP�� tədbirində Paris 6azişinin �-cı 
maddəsi tam şəkildə razılaşdırılıb

&23�� 6ədrliyi çR[tərəÀi beynəl[alq danışıqlar çərçivəsində 
XzXn müddət açıq qalan məsələlərin həllinə nail RlXr

Noyabrın ��-də &OP�� 6ədrliyi Paris 6a-
zişinin �-cı maddəsi çərçivəsində yüksəkkey-
fiyyətli karbon bazarları ilə bağlı �� ildir ki, 
davam edən danışıqlara nəhayət yekun vurul-
duğunu elan edib. 

COP29-un saytına istinadla bildirir ki, Tərəflər 
COP29 Sədrliyinin il ərzində əsas prioritetlərindən biri 
olan bu nailiyyət naminə həm texniki, həm də siyasi 
danışıqlar çərçivəsində yorulmadan çalışıblar. Onların 
səyi nəticəsində illərlə davam edən danışıqlar başa ça-
tıb və Paris Sazişinin yekun müddəası öz həllini tapıb. 

6-cı maddə ölkələrin öz iqlim məqsədlərinə nail 
olmaq üçün əməkdaşlıq edə biləcəyi yüksəkkeyfiyyət-
li və şəffaf karbon bazarlarının fəaliyyətə başlamasını 
təmin edir. Bu beynəlxalq əməkdaşlıq sayəsində milli 
iqlim planlarının (NDC) icra məsrəflərinin illik 250 
milyard ABŞ dolları həcmində azalacağı gözlənilir.

COP29 Sədrliyi Tərəfləri qənaət olunan bu vəsa-

itləri yüksək iqlim ambisiyalarına yönəltməyə çağı-
rır. Fevral ayında keçiriləcək Milli Səviyyədə Müəy-
yən Edilmiş Töhfələrin (NDC) növbəti mərhələsi 
qlobal istiləşməni 1,5 dərəcəyə qədər məhdudlaşdır-
maq hədəfini qoruyub saxlamaq baxımından mühüm 
əhəmiyyətə malikdir. Ölkələrə iqlim planlarının am-
bisiyalarını artırmaq üçün vaxtında dəstək verən bu 
mühüm nailiyyət kritik məqamda əldə edilib. 

�ardı �-Fü səhiIədə�

Bir addım irəli, iki addım geri? 
'eyəsən� hayların ³demRkrat´ baş naziri 
665ø nRstalMisindən ya[a qXrtara bilmir

6on dörd il ərzində Ermənistan və Azərbaycan arasında sərhədin 
hansı prinsiplərə əsasən və neçənci ilin xəritələrinə əsaslanaraq 
müəyyən edilməsi ətrafında uzun sürən müzakirələr aparıldı. 

Bu zaman yüz il bundan əvvə-
lin, yaxud Ikinci Dünya müharibə-
sindən sonra SSRI Silahlı Qüvvələ-
ri Baş Qərargahının hazırladığı, 

eləcə də 70-ci illərin ərazi-inzibati 
xəritələrindən istifadə variantları 
da nəzərdən keçirildi. Problemin 
həllində kənardan yardım təklifləri 

də səsləndirildi. Amma, nəhayətdə, 
bu məsələnin ən doğru və ədalətli 
həlli iki qonşu ölkənin öz araların-
da razılığa gəlməsi prioritet olaraq 
qəbul edildi. Elə hər iki tərəfdə de-
limitasiyası və demarkasiyası ko-
missiyalarının yaradılması və şərti 
sərhədin Tovuz istiqamətində bir 
hissəsinin müəyyən edilməsi ortaq 
məxrəc axtarışlarının uğurlu sonlu-
ğa aparacağının əyani sübutu sayıl-
malıdır. 

Istər sülh danışıqlarının gedi-
şində, istərsə də sərhədlərin müəy-
yənləşdirilməsində Irəvanın ara-sı-
ra razılaşdırılmış yol xəritəsindən 
kənara sapmalarını da gördük. Bu 
dəfə də elə oldu.    

�ardı �-Fı səhiIədə�

Azərbaycan  COP  məkanını   
“Yaşıl  yumruğ”a  çevirdi

Ekofəallar inkişaf etmiş ölkələri iqlim 
maliyyəsi vədinə əməl etməyə çağırıblar

BMT-nin İqlim Dəyişmələri üzrə dərçivə Konvensiyası-
nın TərəÀər Konfransının ��-cu sessiyası – &OP�� keçirilən 
məkanda noyabrın ��-də iqlim fəalları növbəti etiraz aksiyası 
keçiriblər.

Ekofəallar inkişaf etmiş ölkələri iqlim maliyyəsi vədinə əməl 
etməyə çağıran şüarlar səsləndiriblər. Onlar Qərb ölkələrini COP29 
danışıqlarının məhsuldar bitməsi üçün fəal mövqe nümayiş etdir-
məməkdə ittiham ediblər.

Xatırladaq ki, COP29 başlayandan konfrans məkanında ekoloji 
fəlakətlə bağlı insanların ciddi narahatlığını və həyəcanını ucadan 
səsləndirən belə aksiyalar hər gün keçirilib. Iqlim fəallarının etiraz-
larını ifadə etmələri üçün bütün şərait yaradılıb.

X Q

Bakıda çalınan həyəcan zəngi 
dünyanı iqlim savaşına səslədi

Azərbaycan &OP��-a uğurla rəhbərlik etməsi 
ilə bir daha bütün dünyaya göstərdi ki, beynəlxalq 
aləmdə ciddi narahatlıq doğuran məsələlərin 
müzakirəsi üçün əlverişli məkan, ən mürəkkəb, 
genişmiqyaslı tədbirləri yüksək səviyyədə təşkil 
edə və zəruri nəticələrin reallaşdırılmasına 
dəyərli töhfələr verə bilən bir ölkə, ideal bir 
platformadır. Respublikamızda qurulan müasir 
infrastruktur, dövlətin təşkilatçılıq təcrübəsi 
və yüksək təhlükəsizlik təminatı bu nüfuzlu 
konfransın uğurla yekunlaşmasını şərtləndirən 
əsas amillər sırasında xüsusi diqqət çəkir. 

COP29 bir sıra məqamları ilə yadda qaldı. Əvvəla bu 
iqlim konfransında taleyüklü məsələnin–iqlim dəyişikli-
yi ilə bağlı mübarizənin müzakirəsi aydın və hərtərəfli 
şəkildə gerçəkləşdirildi, ölkələrin daha səmərəli əmək-
daşlığı istiqamətində gələcəkdə dəyərli layihələrin hə-
yata keçirilməsinə imza atıldı, yeni dostluq, əməkdaşlıq, 
sülh körpülərinin qurulmasına əlverişli zəmin yaradıldı. 
Bütün bunlarla bərabər, xalqımızın qonaqpərvərliyi iq-
lim sessiyasının iştirakçılarında xoş təəssürat doğurdu.  

(ardı �-ci səhifədə)

Elektrik enerjisi və su təchizatı sahələrində 
idarəetmənin təkmilləşdirilməsi və bununla  

əlaqədar bəzi məsələlərin tənzimlənməsi haqqında
$zərbayFan 5esSXblikası 3rezidentinin )ərmanı

Azərbaycan Respublikası Konstitusi-
yasının 109-cu maddəsinin 32-ci bəndini 
rəhbər tutaraq, elektrik enerjisi və su təchi-
zatı sahələrində idarəetmənin təkmilləşdi-
rilməsi məqsədilə qərara alıram:

1. Azərbaycan Respublikasının Nazir-
lər Kabineti:

1.1. Naxçıvan Muxtar Respublikası 
Dövlət Energetika Agentliyinin funksiya-
larının aidiyyəti üzrə “Azərenerji” Açıq 
Səhmdar Cəmiyyətinə və  “Azərişıq” Açıq 
Səhmdar Cəmiyyətinə ötürülməsinin tə-
min edilməsi ilə bağlı bir ay müddətində 
zəruri tədbirlər görsün�

1.2.  bu Fərmanın 1.1-ci bəndi və 2-ci 
hissəsi nəzərə alınmaqla, normativ hüquqi 
aktların təkmilləşdirilməsi ilə bağlı təklif-
lərini üç ay müddətində hazırlayıb Azər-
baycan Respublikasının Prezidentinə təq-

dim etsin�
1.3. bu Fərmanın 1.1-ci bəndinə və 2-ci 

hissəsinə uyğun olaraq, müvafiq səlahiy-
yətlərin aidiyyəti dövlət orqanlarına (qu-
rumlarına) ötürülməsi ilə əlaqədar dövlət 
əmlakı ilə bağlı təkliflərini üç ay müddə-
tində hazırlayıb Azərbaycan Respublikası-
nın Prezidentinə təqdim etsin�

1.4. bu Fərmandan irəli gələn digər 
məsələləri həll etsin.

2. “Azərbaycan Dövlət Su Ehtiyatla-
rı Agentliyinin fəaliyyətinin təmin edil-
məsi ilə bağlı bir sıra tədbirlər haqqında” 
Azərbaycan Respublikası Prezidentinin 
2023-cü il 17 noyabr tarixli 2356 nömrəli 
Fərmanında  (Azərbaycan Respublikasının 
Qanunvericilik Toplusu, 2023, ʋ 11, mad-
də 1510 (Cild I)� 2024, ʋ 7, maddə 821) 
aşağıdakı dəyişikliklər edilsin:

2.1. 6.2-ci və 6.3-cü bəndlərə “Mingə-
çevir” sözündən sonra “, Naxçıvan” sözü 
əlavə edilsin�

2.2. həmin Fərmanla təsdiq edilmiş 
“Azərbaycan Dövlət Su Ehtiyatları Agent-
liyi haqqında Əsasnamə”nin 5-ci hissəsi 
üzrə:

2.2.1. 5.1-ci bənddən “, habelə Naxçı-
van Muxtar Respublikasının müvafiq döv-
lət orqanı (qurumu)” sözləri çıxarılsın�

2.2.2.  5.8-ci bənddən “, Naxçıvan 
Muxtar Respublikasının müvafiq dövlət 
orqanının (qurumunun) rəhbərindən” söz-
ləri çıxarılsın.

İlham ΨLİYE9� 
 AzərbayFan Respublikasının 

3rezidenti
Bakı şəhəri, �� noyabr ����-cü il

Müdafiə Nazirliyində 
xidməti müşavirə 

Noyabrın ��-də Azərbaycan Müdafiə Nazirliyində xidməti müşavirə 
keçirilib. 

Əvvəlcə ümummilli lideri Heydər Əli-
yevin və ölkəmizin müstəqilliyi, suveren-
liyi və ərazi bütövlüyü uğrunda şəhid olan 
Vətən övladlarının xatirəsi bir dəqiqəlik 
sükutla yad edilib.  Prezident, Silahlı Qüv-
vələrin Ali Baş Komandanı Ilham Əliyevin 
Azərbaycan Ordusu qarşısında qoyduğu 
tapşırıqlar iştirakçılara çatdırılıb.

Xidməti müşavirə zamanı Azərbay-
can–Ermənistan şərti sərhədində mövcud 
əməliyyat şəraiti və qoşun xidmətinin təş-
kili təhlil olunub.

Müdafiə naziri qoşunların döyüş qabi-
liyyətinin daha da yüksəldilməsi, ayıq-sa-
yıqlığın artırılması, eləcə də döyüş növbət-
çiliyinin düzgün təşkil olunması ilə bağlı 
müvafiq göstərişlər verib.

Şəxsi heyətin bilik və bacarıqlarının 
təkmilləşdirilməsi, peşəkarlığının artırıl-
ması məqsədilə müxtəlif qoşun növlərinin 
cəlb olunması ilə keçirilən təlimlərin, mü-
sabiqə və yarışların, eləcə də hərbi vəzifə-
lilərin təlim toplanışlarının intensivliyinin 
və keyfiyyətinin daha da artırılmasının va-
cibliyi qeyd olunub.

Ordu quruculuğu istiqamətində həyata 
keçirilən tədbirlər, aparılan uğurlu islahat-
lar və onların müsbət nəticələri müşavirədə 
diqqətə çatdırılıb. Azərbaycan Ordusunun 
arsenalına yeni qəbul edilən silah, texnika 
və aviasiya vasitələrinin döyüşdə effektiv 
tətbiqinin öyrənilməsinin əhəmiyyəti xü-
susi vurğulanıb.

Təhsil sahəsində həyata keçirilmiş 

tədbirlərin müsbət nəticələrini qeyd edən 
müdafiə naziri bölmələrin yüksək bi-
lik və bacarıqlara malik, peşəkar heyətlə 
 komplektləşdirilməsi sahəsində görülən 
 işlərlə bağlı aidiyyəti üzrə konkret tapşırıq-
lar verib.

Müşavirədə Azərbaycan Ordusunda 
hərbi intizam qaydalarına ciddi riayət edil-
diyi və mövcud intizam göstəricilərinin 
yüksək olduğu diqqətə çatdırılıb.

Daha sonra qış mövsümü tədbirləri-
nin gücləndirilməsinin, xüsusilə dağlıq 
ərazilərdə, sərt iqlim şəraitində yerləşən 
bölmələrdə ərzaq, əşya, yanacaq, odun eh-
tiyatının normalara uyğun saxlanılmasının, 
şəxsi heyətin sağlamlığına diqqət yetiril-
məsinin, mövsümi xəstəliklərdən qorunma 
və isti geyimlə təmin edilməsinin zəruriliyi 
bildirilib.

Nazir Ali Baş Komandanın müvafiq 
tapşırıqlarına əsasən şəxsi heyətin xidməti 
və sosial-məişət şəraitinin daha da yaxşı-
laşdırılması istiqamətində görülən işlərin 
plana uyğun davam etdirilməsi ilə bağlı 
göstərişlər verib.

Prezident Ilham Əliyevin Zəfər parkı-
nın açılışı zamanı müraciəti və digər çıxış-
larından irəli gələn tapşırıqlara toxunan 
müdafiə naziri Ordumuzun döyüş qabiliy-
yətinin ən yüksək səviyyədə saxlanılması 
üçün dövlət başçısı tərəfindən bütün im-
kanların yaradıldığını qeyd edib.

Müşavirədə müdafiə naziri döyüş növ-
bətçiliyinin aparılması, eləcə də gündəlik 
xidməti fəaliyyət zamanı təhlükəsizlik 
qaydalarına ciddi riayət olunması və şəx-
si heyətin mənəvi-psixoloji vəziyyətinin 
hər zaman yüksək səviyyədə saxlanılması 
barədə müvafiq göstərişlər verib.

X Q

Ermənistan Qərbi azərbaycanlıları  
öz yurduna qaytarmalıdır

Azərbaycan Respublikası Milli 
Məclisinin Qərbi Azərbaycana Qa-
yıdış üzrə Təşəbbüs Qrupu bəyanat 
yayıb.

Sənəddə deyilir: “Ermənistanın baş 
naziri Nikol Paşinyanın Qərbi Azərbaycan 
məsələsi və uydurma “Qərbi Ermənistan” 
anlayışı arasında paralel aparmaq cəhdi qə-
buledilməzdir. Qərbi Azərbaycan məsələsi 
etnik təmizləməyə məruz qalmış azərbay-
canlıların Ermənistana dinc, təhlükəsiz və 
ləyaqətli şəkildə qayıdışına xidmət edən 
insan hüquqları mövzusudur. “Qərbi Ermə-
nistan” ifadəsi isə Ermənistanın Konstitusi-
yası və digər əsas sənədlərində və siyasi ad-
dımlarında öz əksini tapmış ərazi iddiasıdır.

Bizim insan hüquqlarına əsaslanan 
haqq işimizi ərazi iddiası ilə müqayisə et-
mək yolverilməzdir. Bir daha xatırladaq ki, 
Qərbi Azərbaycan Icması dəfələrlə Ermə-
nistan hökumətinə müraciət edərək, Qərbi 
azərbaycanlıların qayıdışı ilə bağlı bey-
nəlxalq hüququn norma və prinsiplərinə, 
o cümlədən dövlətlərin ərazi bütövlüyü və 
suverenliyinə tam riayət olunmaqla dialoq 
başlatmağı təklif edib. Lakin Ermənistan 
bu çağırışlara məhəl qoymayıb və qəsdən 
Icmanın fəaliyyətini özünün ərazi bütövlü-

yünə təhdid kimi təhrif edib.
Baş nazir Paşinyan belə yanlış müqa-

yisələr aparmaq əvəzinə, Icmanın dialoq 
çağırışlarına cavab verməli, Qərbi azərbay-
canlıların təhlükəsiz, ləyaqətli qayıdışını 
təmin etməli, Ermənistanın Konstitusiya-

sından və digər sənədlərdən Azərbayca-
na və digər qonşu dövlətlərə qarşı ərazi 
iddialarını dərhal, qeyd-şərtsiz çıxarmaq 
üzərində işləməli, eyni zamanda, təhlükəli 
militarizasiya siyasətinə son qoymalıdır”.

Azərbaycan Respublikası vətəndaşlarının  
2025-ci il yanvarın 1-dən 30-dək müddətli həqiqi hərbi 

xidmətə çağırılması və müddətli həqiqi hərbi xidmət 
hərbi qulluqçularının ehtiyata buraxılması haqqında

$zərbayFan 5esSXblikası 3rezidentinin 6ərənFamı
Azərbaycan Respublikası Konstitusi-

yasının 109-cu maddəsinin 26-cı bəndini 
rəhbər tutaraq, “Hərbi vəzifə və hərbi xid-
mət haqqında” Azərbaycan Respublikası 
Qanununun 12.3-cü və 40.1-ci maddələ-
rinə əsasən və Azərbaycan Respublikasının 
Silahlı Qüvvələrini şəxsi heyətlə komp-
lektləşdirmək məqsədilə qərara alıram:

1. 2007-ci ildə doğulmuş və çağırış 
gününədək (həmin gün də daxil olmaqla) 
18 yaşı tamam olmuş, habelə 1990–2006-
cı illərdə doğulmuş, yaşı 35-dək olan, 
Azərbaycan Respublikasının Silahlı Qü-
vvələrində müddətli həqiqi hərbi xidmət 
keçməmiş, müddətli həqiqi hərbi xidmətə 
çağırışdan möhlət hüququ olmayan və ya 
müddətli həqiqi hərbi xidmətə çağırışdan 
azad edilməmiş Azərbaycan Respublikası 
vətəndaşları 2025-ci il yanvarın 1-dən 30-

dək müddətli həqiqi hərbi xidmətə çağırıl-
sınlar.

2.  “Hərbi vəzifə və hərbi xidmət 
haqqında” Azərbaycan Respublikası Qa-
nununun 38.1.1-ci maddəsində nəzərdə 
tutulmuş xidmət müddətini keçmiş müd-
dətli həqiqi hərbi xidmət hərbi qulluqçuları 
2025-ci il yanvarın 1-dən 30-dək ehtiyata 
buraxılsınlar.

�. Azərbaycan Respublikasının Nazir-
lər Kabineti bu Sərəncamın icrası üçün qa-
nunvericilikdə nəzərdə tutulmuş tədbirləri 
görsün.

İlham ΨLİYE9� 
 AzərbayFan Respublikasının 

3rezidenti
Bakı şəhəri, �� noyabr ����-cü il

Sumqayıt şəhərinin ictimai-siyasi,  
sosial-iqtisadi və mədəni həyatında xidmətləri 

olan şəxslərin təltif edilməsi haqqında
$zərbayFan 5esSXblikası 3rezidentinin 6ərənFamı

Azərbaycan Respublikası Konstitusi-
yasının 109-cu maddəsinin 23-cü bəndini 
rəhbər tutaraq, Sumqayıt şəhərinin 75 illiyi 
münasibətilə qərara alıram:

Sumqayıt şəhərinin ictimai-siyasi, so-
sial-iqtisadi və mədəni həyatında xidmət-
ləri olan aşağıdakı şəxslər təltif edilsinlər:

�-cü dərəcəli “Ԥmək” ordeni ilə
Ismayılov Ramiz Abuzər oğlu
Ismiyev Cümşüd Rüstəm oğlu
Sadıxov Rauf Izzət oğlu

“Tərəqqi” medalı ilə
Ağayev Fuad Gülbala oğlu
Babayev Eldəniz Mirzə oğlu
Eminov Şirvan Ələkbər oğlu

Eyvazov Eyvaz Barat oğlu
Əfəndiyev Rahib Vaqif oğlu
Əhmədova Xavər Məmməd qızı
Hüseynov Ramiz Ağəli oğlu
Imranov Ayaz Imran oğlu
Qasımov Əyyar Zəki oğlu
Quliyeva Sevinc Mövlud qızı
Müzəffərova Ülviyyə Baba qızı
Rəcəbli Fərhad Izzət oğlu
Saydumov Tofiq Saydum oğlu
Süleymanov Mübariz Rəfael oğlu
Şahbazov Akif Səfər oğlu.

İlham ΨLİYE9� 
 AzərbayFan Respublikasının 

3rezidenti
Bakı şəhəri, �� noyabr ����-cü il

Laçın rayonunda zəlzələ olub 
Noyabrın ��-də Azərbaycanda zəlzələ qeydə alınıb. Azərbaycan Milli 

Elmlər Akademiyası nəzdində Respublika 6eysmoloji Xidmət Mərkəzinin 
=əlzələlərin Tədqiqatı Bürosundan verilən məlumata görə, zəlzələ Ağdam 
stansiyasından �� kilometr cənub-qərbdə /açın rayonunda qeydə alınıb.

Yerli vaxtla saat 12:10-da qeydə alınan yeraltı təkanların maqnitudası 4,5-ə bərabər 
olub.

Zəlzələnin ocağı 10 kilometr dərinlikdə yerləşib. 

Itki və Zərər Fondunun  
tam fəaliyyəti təmin edildi

Bakıda tarixi qərar verilib. &OP��-da inkişaf etməkdə olan ölkələrin, o 
cümlədən, kiçik ada, ən az inkişaf etmiş və Afrika dövlətlərinin səbirsizliklə 
gözlədiyi İtki və =ərər )ondunun tam fəaliyyətə başlamasını təmin edən qərar 
qəbul olunub. 

Bu, Azərbaycan Prezidenti Ilham 
 Əliyev tərəfindən iqlim dəyişmələrinin fə-
sadlarının kiçik ada ölkələrinə törətdiyi çə-
tinliklərin həlli məsələsinin COP29 Sədr-
liyinin prioriteti kimi müəyyən edilməsinə 
uyğundur. Itki və Zərər Fondunun yaradıl-
ması Misirdə keçirilmiş COP27 zamanı 
qərara alınmışdır. Fond iqlim dəyişmələri-
nin təsirlərinə ən həssas ölkələrə maliyyə 
yardımı göstərmək məqsədi daşıyır.

Birləşmiş Ərəb Əmirliklərində keçi-
rilmiş COP28 zamanı Fondun fəaliyyətə 
başlaması ilə bağlı qərar qəbul olunub. 
COP29 Sədrliyi Itki və Zərər Fondunun 
fəaliyyətinin təmin edilməsi istiqamətində 
mühüm addımlar atmış, Idarə Heyəti və 
Dünya Bankı ilə sıx əməkdaşlıq etmişdir. 
Cari ilin sentyabrında Fondun Idarə Heyə-
tinin Bakıda keçirilmiş 3-cü iclası zamanı 
Fondun fəaliyyətə başlaması üçün vacib 

tədbirlər görülmüş, Fondun icraçı direkto-
ru vəzifəsinə Ibrahima Şeyx Dionqun təyin 
edilmişdir.

COP29 çərçivəsində isə Itki və Zərər 
Fondu ilə bağlı bir sıra mühüm sazişlər im-
zalanmışdır. Bunlar Fondun Idarə Heyəti 
ilə Dünya Bankı arasında “Qəyyumluq Sa-
zişi” və “Katibliyin Ev Sahibliyi Sazişi”, 
eləcə də Fondun Idarə Heyəti ilə ev sahibi 
ölkə olan Filippin Respublikası arasında 
imzalanmış “Ev Sahibi Ölkəyə dair Sa-
ziş”dir.

Hazırda Fonda vəd edilən ümumi ma-
liyyə dəstəyinin məbləği 731,15 milyon 
ABŞ dollarından artıqdır. Əldə edilən bu 
nailiyyətlərlə Itki və Zərər Fondu 2025-ci 
ildən layihələri maliyyələşdirə biləcək. Bu, 
Azərbaycanın COP29 Sədrliyinin növbəti 
uğurudur.

X Q



Azərbaycanın ciddi şəkildə hazır-
laşıb, məsuliyyətlə  başlayıb, uğurla 
yekunlaşdırdığı bu möhtəşəm bey-
nəlxalq tədbir dövlətimiz üçün əhə-
miyyətli, xalqımız üçün isə səmərəli 
oldu. Birmənalı şəkildə deyə bilərik 
ki, Azərbaycanın diplomatik mövqe-
yinin güclənib geniş miqyas alması, 
xalqımızın tərəqqisi üçün önəmli olan 
bu konfrans həm də dünyada daya-
nıqlı və “yaşıl” gələcək qururlmasına 
zəmin yaratdı. 

Konfrans günlərində qürurverici məqam-
larla çox üzləşdik. Ancaq Azərbaycan Prezi-
denti Ilham Əliyevi dünyanın 70-dən artıq 
dövlət və hökumət başçıları ilə yanaşı  görən-
də nə zamansa olimpiada tarixi haqqında 
oxuduğum kitabdakı maraqlı məqamı xa-
tırladım. Orada yazılırdı ki, müharibələrə 
görə olimpiya oyunlarına bir neçə il fasilə 
veriləndən sonra kimsə bu yarışların davam 
etdirilməsi təşəbbüsünü irəli sürür. Həmin 
məqsədlə Makedoniyalı Isgəndərin yanına 
da elçi göndərilir ki, yarışlarda iştirak etsin. 
Isgəndərin cavabı maraqlı olur: “Orada bütün 
krallar, dövlət başçıları iştirak edəcəksə, mən 
məmnuniyyətlə qatılaram”.

Bəli, Azərbaycan Prezidentinin  sülh və 
əmin-amanlığın bərqərar edildiyi region, 
sabit Avrasiya və çoxtərəfli əməkdaşlıqların 
səmərəli məcraya yönəldilmiş dünya naminə 
daim, bir çox hallarda təkbaşına mübarizə 
apardığı hamının  gözü qarşısında idi. Prezi-
dent Ilham Əliyevin daha mütərəqqi cəmiy-
yətlər, daha firavan ölkələr və fəsadsız sabah-
lar  üçün dünyanın əksər dövlət və hökumət 
başçıları ilə birlikdə çalışdığının da şahidinə 
çevrildik. 

BMT-nin  təşkil etdiyi ən böyük bey-
nəlxalq tədbirlərdən birinin – COP29-un  
ölkəmizdə keçirilməsi bütün ölkələr üçün 
əhəmiyyətli olsa da, ən çox Azərbaycanın 
maraqlarına cavab verdi. Çünki 44 günlük 
Ikinci Qarabağ müharibəsindəki şanlı Qələ-
bəmizdən sonra Azərbaycanın yaratdığı yeni 
reallıqlara xor baxanlar rəsmi Bakının ünva-
nına cəfəngiyyatlar səsləndirir, xalqımıza və 
liderimizə qarşı təzyiq və təhdidlərlə çıxış 
edirdilər. COP29 həmin “xor” kapellasına 
cavab vermək baxımından olduqca səmərəli 
oldu. Işğalçı Ermənistana himayədarlıq edən, 
kimlərisə revanşa inandırmağa çalışan siyasi 

dairələr dünya teleekranlarından gördülər ki, 
Azərbaycan, sözün həqiqi mənasında, güclü 
dövlətdir. 

Ikinci mühüm uğur isə  ölkəmizin ekoloji 
dayanıqlılıq, bərpaolunan enerji mənbələri və 
“yaşıl” iqtisadiyyat istiqamətində göstərdiyi 
səylərin dünyada tanıdılması oldu. Burada 
yüzlərlə ölkənin hökumət nümayəndələri, 
ekspertlər, qeyri-hökumət təşkilatları və işgü-
zar sektor bir araya gələrək öncə Azərbayca-
nın bu çərçivədə həyata keçirdiyi tədbirlərlə 
tanış oldular, sonra isə məlum istiqamətdə 
daha sivil və modern addımlar atılması ətra-
fında müzakirələrə qatıldılar. 

Ekspertlərin fikrincə, dünyamiqyaslı bu 
konfransın ölkəmizdə keçirilməsi Azərbay-
can üçün əhəmiyyətli bir hadisə olmaqla 
yanaşı, müxtəlif sahələrdə tərəqqi əldə etmə-
yimiz üçün də yeni imkanlar yaradır. Dövlət 
başçımızın fikrincə, COP məkanında aparıl-
mış  müzakirələr və əldə edilmiş razılaşma-
lar Azərbaycan iqtisadiyyatının “yaşıl” tex-
nologiyalara keçidini sürətləndirəcək, enerji 
sektorunda bərpaolunan mənbələrə üstünlük 
verilməsi istiqamətində addımların daha ge-
niş miqyasda atılmasına təkan verəcəkdir. 

Azərbaycan təkcə indi deyil, 1993-cü 
ilin yayından etibarən BMT tərəfindən irəli 
sürülən  ekoloji təşəbbüslərin dəstəklənməsi 
istiqamətində mümkün olan bütün addımları 
atmışdır. Son illərdə isə həmin təşəbbüslərə  
ətraf mühitin mühafizəsi üzrə innovativ tex-
nologiyaların tətbiqi ilə – yəni daha səmərəli 
şəkildə dəstək veririk. Eyni zamanda, həmin 
addımlarımız Azərbaycanın davamlı inkişaf 
məqsədlərinə çatması prosesini sürətləndi-
rir.  Azərbaycan  Prezidenti  Ilham Əliyevin 
rəhbərliyi altında həyata keçirilən bu cür 
təşəbbüslər ölkəmizin beynəlxalq aləmdəki 

mövqeyinin yaxşılaşdırılmasına nəzərəçar-
pacaq dərəcədə təsir göstərir. 

Bütün bunları nəzərə alan Azərbaycan 
Prezidenti hələ COP29-un başlanmasına xey-
li qalmış demişdi ki,  bu tədbirə  evsahibli-
yi edəcək ölkə kimi yekdil qərarla seçilmək 
bizim üçün, həqiqətən, böyük şərəfdir: “Biz 
bunu beynəlxalq ictimaiyyətin Azərbayca-
na və gördüyümüz işlərə, o cümlədən, yaşıl 
enerji sahəsindəki fəaliyyətimizə hörmətinin 
əlaməti hesab edirik”.

Nəticə ondan ibarətdir ki, Azərbaycan 
məsuliyyət və səylə hazırlaşdığı böyük bey-
nəlxalq tədbirin bütün əvvəlki COP-lara 
nisbətən daha mütəşəkkil şəkildə keçirilmə-
sinə nail oldu. Bu il noyabrın 11-dən 23-dək 
ölkəmizdə olan dünya ictimaiyyəti təmsil-
çilərinin yekdil qərarı bu oldu ki, rəsmi Bakı 
ən mürəkkəb, çoxistiqamətli tədbirləri asan-

lıqla reallaşdıra bilir. Hətta Rusiya rəsmiləri 
gördüklərinə inana bilmirdilər ki, bu qədər 
çoxsaylı məclis və müzakirələr necə planlaş-
dırılıb ki, heç bir problem yaşanmır? Serbiya 
təmsilçiləri isə bir-birinə sual verirdilər ki, 
COP konfranslarını bu şəkildə daha hansı 
ölkə reallaşdıra bilərdi?                

Mühüm nəticələrdən biri  də odur ki, 
bu tədbir Azərbaycanın dünya siyasətinin 
ön cərgəsinə çıxdığını sübut etdi. COP29 
təsdiq etdi ki, rəsmi Bakı beynəlxalq miq-
yasda özünəməxsus siyasət aparır, qlobal 
oyunçu kimi özünü təsdiq edir. Bakı isə  dün-
ya siyasətinin müzakirə olunduğu mühüm  
mərkəzə çevrilməkdədir. Bu tədbirin uğurla 
başa çatdırılması COP29 ərəfəsində və dünya 
rəsmilərinin Bakıya toplaşdığı günlərdə ölkə-
mizə qarşı təşkil edilən hücumların hamısının 
uğursuzluğa düçar olduğunu göstərdi. 

Sübut olundu ki, ölkəmizin haqq işinə 
badalaq gəlmək üçün Fransanın “rəhbərli-
yi ilə” çalıb-oxuyan bədxahlarımızı heç bir 
ədalət və ya obyektivlik hissi deyil, sadəcə, 
qısqanclıq, paxıllıq və riyakarlıq hissləri 
birləşdirirdi. Həmin köhnə siyasi dairələr 
cəmi 33 il müstəqillik tarixi olan Azərbaycan 
Respublikasının  dünya miqyaslı və BMT 
sistemində ən böyük tədbir olan COP29-a 
evsahibliyi etməsini özlərinə təhqir hesab 
edirdilər. 

Bəzi siyasi dairələr isə hələ də Azərbay-
canın Ermənistan üzərindəki hərbi-siyasi 
qələbəsinin yarımçıq qalması arzusuyla ya-
şayırlar. Elə ona görə də rəsmi Bakını Er-
mənistanla alaçiy, yarımçıq sülh müqaviləsi 
imzalamağa tələsdirirlər. Ağ Ev  Administra-
siyasının bu istiqamətdəki canfəşanlığı daha 
yüksəkdir. Artıq heç kəsə sirr deyil ki, 4 illik 
hakimiyyəti dövründə daim  uğursuzluqlarla 
üzləşən Cozef Bayden, guya, Ermənistanla 
Azərbaycan arasında sülhə nail olmağa, hət-
ta sülh müqaviləsinin Vaşinqtonda imzalan-
masını təmin etməyə çalışırdı. Ekspertlərin 
fikrincə, Bayden bu canfəşanlıqla özünə si-
yasi xal qazanmaq və Nobel sülh mükafatı-
na namizəd olmaq fikrində idi. Ancaq onun 
dünyanı nüvə müharibəsinin bir addımlığına 
gətirməsi həmin arzusunu gözündə qoydu. 

Bizi, nədəsə, günahlandırmaq istəyən 
başqa “qütblər”in məqsədi isə Xocalı soyqı-
rımı, Ağdamın Xirosimaya çevrilməsi kimi 
dəhşətli hərbi cinayətlər törətmiş separatçı, 
təxribatçı, terrorçu və quldur Ermənistan ci-
nayətkarlarının ədalət mühakiməsindən azad 
olunmasına nail olmaq idi. Ancaq onlar da 
uduzdular, o birilər də, bütün bədxahlarımız 
da. Prezident Ilham Əliyev elə bir qüdrətli 
Azərbaycan dövləti yaradıb ki, elə mükəm-
məl siyasi-diplomatik fəaliyyət göstərir ki, 
bədxahlarımızın əlləri üzlərində qaldı. Təbii 
ki, həmişə belə olacaq. 

Azərbaycan COP29-dan sonra öz si-
yasətinə, diplomatiyasına, hərbi qüdrətinə, 
iqtisadiyyatına və ümumiyyətlə, cəmiyyət 
həyatının bütün sahələrinə dostlarımız üçün 
sevindirici, bədxahlarımız üçün isə arzuo-
lunmaz güc əlavə etdi. Bu məqamda məşhur 
mahnıdakı “Belə ola həmişə!”–  ifadəsini bir 
az redaktə eləmək zərurəti yaranır: Belə ola-
caq, həmişə!

İttiIaq 0İR=Ψ%ΨYLİ 

&OP��-un uğurla keçməsi  
bədxahlarımızı məyus elədi  

%elə RlaFaq� həmişə�

&OP�� tədbirində Paris 
6azişinin �-cı maddəsi 

tam şəkildə razılaşdırılıb

(əvvəli �-ci səhifədə)

“Biz on ildir ki, davam edən danışıqlara yekun vurduq və 
qlobal istiləşməni 1,5�C ilə məhdudlaşdırmaq hədəfini qoru-
maq üçün vacib mexanizmi işə saldıq”, - deyə COP29-un Pre-
zidenti Muxtar Babayev bildirib: “Iqlim dəyişməsi transmilli 
problemdir və 6-cı maddə də transmilli həllərə yol açır, belə ki, 
atmosfer üçün emissiyaların harada azaldıldığı önəmli deyil”.

COP29-un baş danışıqçısı Yalçın Rəfiyev qeyd edib: 
“Bu gün biz iqlim diplomatiyasında ən mürəkkəb və texniki 
məsələlərdən birini həll etdik. 6-cı maddə mürəkkəb görünsə 
də, onun təsirləri gündəlik həyatımızda hiss olunacaq. Onun 
icrası kömür zavodlarının dayandırılması, külək stansiyaları-
nın tikilməsi və meşələrin salınmasını nəzərdə tutur. Bu, inki-
şaf etməkdə olan ölkələrə investisiya qoyuluşunun yeni döv-
rünü bildirir”.

Bugünkü nailiyyət çətin əldə olunub. Qlazqo və Şarm 
əl-Şeyxdə keçirilən COP konfransları karbon bazarları üçün 
əsas qayda, çərçivə və prosedurları uğurla müəyyən etdiyi 
halda, 6-cı maddənin yekun komponentləri natamam qalmış-
dı. COP29-dan əvvəl bu danışıqlarda yaşanan durğunluq daha 
geniş beynəlxalq iqlim əməkdaşlığının tam potensialının real-
laşdırılmasında baha başa gələn gecikməyə səbəb olurdu.

COP29 Sədrliyi keçmiş çoxtərəfli problemləri həll etmək 
üçün xüsusi strategiya qəbul edib. Sədrlik il ərzində Tərəflər 
arasında konstruktiv dialoqa kömək etmiş və konsensusa nail 
olmaq üçün texniki və siyasi müzakirələri birləşdirərək irəlilə-
yişə nail olmuşdur. Bu, COP29-un ilk günündə 6.4-cü maddə 
standartlarının erkən qəbuluna zəmin yaratmaqla, bugünkü 
əlamətdar nailiyyətə yol açıb.

COP29 Sədrliyi bu nailiyyətə çatmaq üçün təxminən on il-
dir ki, yorulmadan çalışan bir çox insana, o cümlədən ayrı-ayrı 
təşkilatlara öz səmimi minnətdarlığını bildirir. Onların illərlə 
göstərdikləri səy nəticəsində əldə olunan irəliləyişsiz bugünkü 
konsensus da mümkün ola bilməzdi.

Bu gün 6-cı maddə üzrə qəbul edilən yekdil qərarlar real, 
əlavə, təsdiqlənmiş və ölçülə bilən emissiyaların azaldılması 
və kənarlaşdırılması yolu ilə ekoloji bütövlük və şəffaflığın, 
eləcə də karbon bazarlarının etibarlılığının təmin edilməsində 
mühüm əhəmiyyət kəsb edəcək və eyni zamanda, qlobal iqlim 
sərmayəsini idarə etmək üçün bu bazarların böyük potensialını 
üzə çıxaracaqdır.

Qəbul edilmiş təlimat və qaydalar karbon layihələrinin 
praktiki və inklüziv qalması, insan hüquqlarının müdafiəsi və 
dayanıqlı inkişafa töhfə verməsini təmin etmək məqsədi daşı-
yır və həm ölkələr, həm də layihə tərtibatçılarına Paris Sazişi 
çərçivəsində inamla əməkdaşlıq etməyə imkan verən kon-
sepsiyanı təmin edir. Bu qərarların qəbul edilməsi son deyil. 
Tərəflər qazandıqları təcrübə əsasında 6-cı maddənin qaydala-
rını davamlı olaraq tənzimləyə biləcəklər.

A=ΨR7A&

COP29

&OP��-un bağlanış plenar iclası keçirilib 

(əvvəli �-ci səhifədə)

Bu strategiya illərlə davam edən 
çətin vəziyyətə son qoymağa kömək 
etdi və Paris Sazişinin sonuncu vacib 
bəndini yekunlaşdırır. Altıncı maddə iq-
limlə bağlı hədəflərə çatmaq məqsədilə 
əməkdaşlıq edən ölkələr üçün etibarlı 
və şəffaf karbon bazarları təmin edir. 
Bu transsərhəd əməkdaşlıq sayəsində 
ölkələrin milli iqlim planlarının (NDCs) 
həyata keçirilməsi xərclərini ildə 250 
milyard dollara qədər azaldacağı gözlə-
nilir. COP29 Sədrliyi Tərəfləri bu vəsa-
iti daha böyük iqlim ambisiyalarına ye-
nidən investisiya yatırmağa təşviq edir. 
Fevral ayında təqdim ediləcək növbəti 
nəsil NDCs-lər dünyanın 1,5 dərəcə hə-
dəfinə olan ümidləri üçün mühüm əhə-
miyyət daşıyır. Iqlim diplomatiyasında 
ən mürəkkəb və texniki problemlərdən 
birinin həlli sayılan 6-cı maddə üzrə 
razılıq kömür zavodlarının istismardan 
çıxarılması, külək stansiyalarının qu-
rulması və meşələrın salınmasını əhatə 
edir. Bu, inkişaf etməkdə olan dünyada 
yeni investisiya dalğası deməkdir. Altın-
cı maddə üzrə yekdilliklə qəbul edilən 
qərarlar ətraf mühitin bütövlüyünün 
təmin edilməsində mühüm rol oynaya-
caq. Bu qərar, real, əlavə, yoxlanıla və 
ölçülə bilən emissiyaların azaldılması 
və aradan qaldırılması vasitəsilə karbon 
bazarlarının şəffaflığını və dayanıqlılığı-
nı təmin edərək, qlobal iqlim investisi-
yalarına təkan vermək üçün böyük po-
tensialı ortaya qoyacaq. Qəbul edilmiş 
təlimatlar və qaydalar karbon layihələ-
rinin praktikliyinin və inklüzivliyinin 
qorunub saxlanmasını təmin etmək 
üçün nəzərdə tutulub. Həmin təlimatlar 
və qaydalar elə təşkil olunub ki, onlar 
karbon layihələrinin öz praktikliyinin 

və inklüzivliyinin qorunub saxlanma-
sını təmin edir, insan hüquqlarına hör-
mət bəsləyir və davamlı inkişafa dəstək 
göstərir, o cümlədən ölkələrə və layihə 
tərtibatçılarına Paris Sazişi çərçivəsində 
inamla əməkdaşlıq etmək imkanı verir.

Tədbirdə inkişaf etməkdə olan 
ölkələrin, o cümlədən kiçik ada, ən az 
inkişaf etmiş və Afrika dövlətlərinin 
səbirsizliklə gözlədiyi Itki və Zərər 
Fondunun tam fəaliyyətə başlamasını 
təmin edən tarixi qərar qəbul olunub. 
Bu, Azərbaycan Respublikasının Pre-
zidenti Ilham Əliyev tərəfindən iqlim 
dəyişmələrinin fəsadlarının kiçik ada 
ölkələrinə törətdiyi çətinliklərin həlli 
məsələsinin COP29 Sədrliyinin priori-
teti kimi müəyyən edilməsinə uyğundur. 
Itki və Zərər Fondunun (Loss and Da-
mage Fund) yaradılması Misirdə keçi-
rilmiş COP27 zamanı qərara alınmışdır. 
Fond iqlim dəyişmələrinin təsirlərinə 
ən həssas ölkələrə maliyyə yardımı 
göstərmək məqsədi daşıyır. Birləşmiş 
Ərəb Əmirliklərində keçirilmiş COP28 
zamanı Fondun fəaliyyətə başlaması ilə 
bağlı qərar qəbul olunub. COP29 Sədr-
liyi Itki və Zərər Fondunun fəaliyyətinin 
təmin edilməsi istiqamətində mühüm 
addımlar atıb, Idarə Heyəti və Dünya 
Bankı ilə sıx əməkdaşlıq edib. Cari ilin 
sentyabrında Fondun Idarə Heyətinin 
Bakıda keçirilmiş 3-cü iclası zamanı 
Fondun fəaliyyətə başlaması üçün vacib 
tədbirlər görülüb, Fondun icraçı direkto-
ru təyin edilib. COP29 çərçivəsində isə 
Itki və Zərər Fondu ilə bağlı bir sıra mü-
hüm sazişlər imzalanıb. Bunlar fondun 
Idarə Heyəti ilə Dünya Bankı arasında 
“Qəyyumluq Sazişi” və “Katibliyin Ev 
Sahibliyi Sazişi”, eləcə də Fondun Idarə 
Heyəti ilə ev sahibi ölkə olan Filippin 
Respublikası arasında imzalanmış “Ev 

Sahibi Ölkəyə dair Saziş”dir. Hazır-
da fonda vəd edilən ümumi maliyyə 
dəstəyinin məbləği 730 milyon ABŞ 
dollarından artıqdır. Əldə edilən bu na-
iliyyətlərlə Itki və Zərər Fondu 2025-ci 
ildən etibarən layihələri maliyyələşdirə 
biləcək. Bu, Azərbaycanın COP29 Sədr-
liyinin növbəti uğurudur.

Plenar iclasda Paris Sazişinin 13-cü 
maddəsinə uyğun olaraq Ikiillik Şəffaflıq 
Hesabatlarının hazırlanması, qabiliyyət 
quruculuğu sahəsində inkişaf etməkdə 
olan ölkələrə maliyyə və texniki dəstəyin 
göstərilməsinə dair qərar qəbul olunub. 
Qərar Paris Sazişinin 13-cü maddəsi ilə 
yaradılan Zənginləşdirilmiş Şəffaflıq 
Çərçivəsinin həyata keçirilməsi, o cüm-
lədən inkişaf etməkdə olan ölkələr tərə-
findən Ikiillik Şəffaflıq Hesabatlarının 
hazırlanmasına maliyyə və texniki dəstə-
yin göstərilməsini ehtiva edir. Sənəddə 
COP29 Sədrliyinin təşəbbüsü olan Bakı 
Qlobal Iqlim Şəffaflığı Platforması da yer 
alıb. Həmin qərarda COP29 Sədrliyinin 
iqlim şəffaflığı sahəsində həyata keçir-
diyi tədbirlər, o cümlədən, iqlim şəffaf-
lığına həsr olunmuş bir sıra forumlar və 
qabiliyyət quruculuğu təlimlərinin təşki-
li, COP29-un iqlim şəffaflığı sahəsində 
əsas irsi olan Bakı Qlobal Iqlim Şəffaflığı 
Platformasının yaradılması tərəf dövlət-
ləri tərəfindən alqışlanıb.

Plenar iclasın davamında yeni iqlim 
hədəfi qəbul olunub. Belə ki, COP29-un 
əsas prioriteti olan iqlim maliyyəsi üzrə 
Yeni Kollektiv Kəmiyyət Hədəfi qəbul 
olunub.

Sənədə əsasən, inkişaf etmiş ölkələ-
rin inkişaf etməkdə olan ölkələrə iqlim 
fəaliyyəti üçün ildə 100 milyard ABŞ 
dolları məbləğində vəsaitin birgə səfər-
bər edilməsi məqsədinin 2035-ci ilə-
dək ən azı 300 milyard ABŞ dollarına 

çatdırılması təmin ediləcək. Bu vəsait 
dövlət, özəl, habelə çoxtərəfli mənbələr 
daxil olmaqla bütün mümkün mənbələr 
hesabına təmin olunacaq. Sənəd inkişaf 
etməkdə olan ölkələri könüllülük prinsi-
pi əsasında iqlim maliyyəsinə töhfə ver-
məyə çağırır.

Plenar iclasda, eyni zamanda, “Gen-
der və iqlim dəyişikliyi”, “Uyğunlaşma-
ya dair qlobal hədəf”, “Şarm əl-Şeyx 
yumşaltma ambisiyaları və icra iş proq-
ramı” da daxil olmaqla, bir sıra digər 
sənədlər təsdiqlənib.

Sonra çıxış edən BMT-nin Iqlim 
Dəyişmələri üzrə Çərçivə Konvensiya-
sının (UNFCCC) icraçı katibi Saymon 
Stil COP29-da önəmli qərarların qəbul 
olunduğunu, bununla belə qarşıda xey-
li görülməli işlərin dayandığını diqqətə 
çatdırıb. O, COP29-da iqlim maliyyə 
hədəfinin 3 dəfə artırılması barədə ra-
zılığın əldə edildiyini, bunun iqlim də-
yişmələrinin təsirlərinə ən çox məruz 
qalanlara dəstək üçün önəmli olduğu-
nu deyib. Saymon Stil təxminən 10 il 
davam edən çətin fəaliyyətdən sonra 
COP29-da qlobal karbon bazarı barədə 
razılığın əldə olunmasını yüksək qiy-
mətləndirib. 

COP29 Prezidenti Muxtar Babayev 
Azərbaycan Prezidenti Ilham Əliyevə 
tədbirin yüksək səviyyədə təşkilinə 
verdiyi dəstəyə görə minnətdarlığını 
bildirib. O, BMT-nin rəhbərliyinin və 
müvafiq qurumlarının, Azərbaycanın 
dövlət orqanlarının, COP29 Əməliyyat 
Şirkətinin, könüllülərin fəaliyyətini vur-
ğulayıb.

Plenar iclas işini müxtəlif ölkələrin 
nümayəndələrinin çıxışları ilə davam 
etdirib.  

6ijartonun “əcəl zəngi” xəbərdarlığı 
<a[Xd $%ù�nin anti�5Xsiya kamSaniyasında yeni dünya müharibəsi ehtimalı 

Rusiya–Ukrayna müharibəsinin kəskinləşməsi, ballistik raketlərin “dilə 
gəlməsi” fonunda ABŞ Rusiyanın “Qazprombank”ını sanksiya siyahısına 
daxil edib. Bu tədbir, mahiyyətcə, Birləşmiş Ştatların Ukrayna 6ilahlı 
Qüvvələrinə verdiyi “ATA&M6” raketinin təsir qüvvəsinə bərabər sayıla bi
lər.                                                     

Qeyd edək ki, Ukraynanın “ATACMS” 
vasitəsilə Rusiya ərazisini atəşə tutma-
sından sonra qarşı tərəf öz arsenalındakı 
“Oreşnik” raketini işə salıb. Bir sıra eks-
pertlər isə durumu Üçüncü Dünya mühari-
bəsinin başlanması kimi qiymətləndiriblər. 

Ancaq Macarıstanın Xarici Işlər naziri 
Peter Sijartonun nəzərincə, bu gün Avropa 
ABŞ tərəfindən “zorlanmaya” məruz qa-
lır. Özü də cənab Sijarto nəinki buna qarşı 
çıxır, eyni zamanda, müqavimət formalaş-
dırmağa çalışır. 

Ümumiyyətlə, Avropanın ənənəvi kli-
şelərindən uzaq siyasət yeridən Macarıstan 
indiyədək Qərbin Rusiya–Ukrayna müha-
ribəsindəki mövqeyinə əks münasibətini 
açıqlayıb. Özü də dəfələrlə. Lakin hazır-
da durum bir qədər fərqlidir və hər şeyi 
öz adı ilə çağırmaq zərurəti yaranıb. Ona 
görə macar nazir ABŞ üzərinə köklənmək 
qərarına gəlib və onun mövqeyi anlaşılan-
dır. Istər-istəməz, sual yaranır: Nəyə görə 
ABŞ-nin başlıca rol oynadığı və Ukrayna 
vasitəsilə reallaşdırdığı anti-Rusiya kam-
paniyasının çətinlik yükünü, bütövlükdə, 
Avropa daşımalıdır? Əslində, mahiyyətcə, 
cənab Sijartonun da dediyi budur.                                                                                                                      

Macar nazir bildirib ki, Birləşmiş Ştatlar 
Mərkəzi Avropa ölkələrinin enerji təhlükə-
sizliyini təhdid altına alır. Ittiham, kifayət 
qədər, ciddidir və yerindədir. Bir halda ki, 
“Qazprombank” sanksiya siyasətinin təsirinə 
məruz qalır, deməli, Avropaya qaz nəqlində 
də problemlərin yaşanması mümkündür. Qar-
şıdan isə qış qəlir. Rusiyanın məhvinə qol çır-
mayan ABŞ bunu düşünmürmü? Vaşinqton 
Avropanın ziyanını ödəyəcəkmi? Suallara ca-
vab yoxdur. Macar nazirin anti-ABŞ ritorika-
sının həm də bundan qaynaqlandığı aydındır.                              

Əlbəttə, Ağ Evdə “Qazprombank”ın 

sanksiya siyasəti altına düşməsinin hansı və-
ziyyəti formalaşdırdığını yaxşı dərk edirlər. 
Sadəcə olaraq, hazırda bu barədə söz açmaq, 
belə demək mümkünsə, dəbdə deyil. Əsas 
məsələ Rusiyadakı avtoritarizm kimi qələmə 
verilən quruluşa qarşı mübarizə aparmaqdır. 
Ona görə də Sijartonun dilə gətirdikləri, san-
ki, yerin dibindəki qapalı otaqda qışqıran bi-
rinin səsi kimi “eşidilir”. Halbuki, reallıq tam 
başqadır.                                                                                

Beləliklə, macar nazir onu da vurğulayıb 
ki, ABŞ “Qazprombank”ı sanksiya siyahısına 
daxil etməsi ilə, ya da qazın tranzit nəqlini 
dayandırmaqla, Mərkəzi Avropanın enerji 
təchizatının təhlükəsizliyini təhdid altına sal-
maq istəyirsə, bu, suverenliyə hücum kimi 
qiymətləndiriləcək: “Biz təzyiqlərə boyun 
əyməyəcəyik və milli maraqlarımızdan əl 
çəkməyəcəyik. “Qazprombank”ın sanksiya 
siyahısına əlavə edilməsi bəzi Mərkəzi Av-
ropa ölkələrinin enerji təchizatının təhlükə-
sizliyini qəsdən təhdid altına almaq istəyən 
qərardır”.                                                                      

Macar nazir, eyni zamanda, bildirib ki, 
ölkəsi tərəfdaşları ilə birlikdə həll yolu üzə-
rində işləyir: “Bu gün Istanbulda Türkiyə, 
Azərbaycan, Bolqarıstan və Serbiyanın 
energetika nazirləri ilə vəziyyəti nəzərdən 
keçirəcəyik. Slovak tərəfdaşlarımızla daim 
məsləhətləşirik. Gəlin, hərəkətlərimizi koor-
dinasiya edək. Biz bunu bu gün Istanbulda 
Türkiyə, Bolqarıstan və Azərbaycanın ener-
getika nazirləri ilə uzun müddət müzakirə 
etdik”.                                                                           

Məlum olduğu kimi, Azərbaycan hazır-
da Avropanın enerji təchizatında mühüm rol 
oynamaqdadır. Görünür, qarşıdakı müddət-
də ölkəmizin bu ampluadakı mövqeyi daha 
da güclənəcək. Ancaq bununla belə, ortada 
ziddiyyətli durum var. Bir halda ki, ABŞ an-
ti-Rusiya kampaniyası çərçivəsində Mərkəzi 

Avropanın düşəcəyi durumu təsəvvürə gətir-
mir, deməli, bütövlükdə qitə üçün də təhlükə 
qaçılmazdır. 

***
Istər-istəməz, Ikinci Dünya müharibə-

si dönəmini yada salmaq zərurəti yaranır. 
Ancaq o dövrü xatırlamazdan əvvəl Rusiya 
Prezidenti Vladimir Putinin vaxtilə səsləndir-
diyi bir fikir üzərində dayanaq. Kreml rəhbə-
ri illər əvvəl Qərbin, o cümlədən, ABŞ-nin 
Ukraynada böhran ssenarasi planlaşdırması, 
xüsusən, onu anti-Rusiya fəaliyyətinə təhrik 
etməsi fonunda ölkəsinin əks addımlarının, 
bütövlükdə, Avropaya təsir göstərəcəyini çox 
əminliklə bildirmişdi. Özü də bunu Moskva-
da səfərdə olan Fransa prezidenti Emmanuel 
Makronla mətbuat konfransı zamanı dilə gə-
tirmiş və hətta sırf savaş ritorikası üzərində 
dayanaraq, təxminən, belə bir sual vermişdi: 
Avropa, ümumən, Fransa Rusiya ilə mühari-
bə aparmaq istəyirmi?

Bəli, Putin Ukrayna böhranının Avro-
paya sıçrayacağını çox dəqiq şəkildə proq-
nozlaşdırmışdı. Bu gün yaşananlar, o cüm-
lədən, “Köhnə qitə”nin Ukraynaya dəstəyi 
fonunda silah-sursat yardımı və Moskvanın 
bu yardımı göstərənlərə, necə deyərlər, bar-
maq silkələməsi onu deməyə əsas verir ki, 

qarşıdakı müddətdə Rusiya – Ukrayna mü-
haribəsindəki eskalasiya daha da şiddətlə-
nib əndazədən çıxsa, Avropa paytaxtları rus 
silahının hədəfinə tuş gələ bilər. Hadisələrin 
mövcud trayektoriya üzrə inkişaf edəcəyini 
söyləmək mümkündür. Cənab Sijartonun dili 
ilə desək, bunun özü də təhlükəsizlik üçün 
ciddi təhdiddir. 

***
Anons etdiyimiz kimi, Ikinci Dünya 

müharibəsi dövrünə nəzər salaq və bildirək 
ki, ABŞ həmin vaxt müharibəyə son anda, 
yəni alman faşizmi keçmiş SSRI tərəfindən 
sarsıdıldıqdan sonra qoşuldu. Ona qədər isə 
Birləşmiş Ştatlar gözləmə mövqeyində da-
yanmağa üstünlük verdi. Hətta, Hitler Alma-
niyasının sovetlər birliyini çökdürəcəyi günü 
gözlədi.

Lakin sovet ittifaqı duruş gətirdi və qalib 
oldu. Bunadək isə Avropa paytaxtları nasiz-
min çəkmələri altında qalaraq inlədilər, ciddi 
ziyan gördülər. Indi Rusiya, sanki, faşist Al-
maniyası kimi təqdim edilir və yenə qitənin, 
bilavasitə, müharibə ilə üzləşmə təhlükəsi 
yaranıb. Bu təhlükə fonunda yenidən Ikinci 
Dünya müharibəsi zamanına, daha doğrusu, 
ondan sonraya ekskurs edərək yada salaq ki, 
həmin vaxt Avropa ABŞ-nin “Marşal planı” 

ilə yenidən ayağa qalxmağa müvəffəq oldu. 
Bu, qitəni Birləşmiş Ştatlardan asılı hala gə-
tirdi.

Hazırda yaşananlara diqqət yetirsək, ta-
rixin təkrarlanma perspektivi barədə söz aça 
bilərik. Görəsən, ABŞ-yə yenidən Avropanın 
viran qalması lazımdır?! Görünür, lazımdır. 
Çünki ötən əsrdə kommunizmlə mübarizə adı 
altında SSRI-ni sarsıtmaq barədə düşünülür-
düsə və faktiki olaraq faşizm ideologiyasına 
vüsət verilməsi buna görə idisə, indi hədəf 
Rusiyadır. Avropa isə böyük oyunda alətdir. 
Əslində, Macarıstanın Xarici Işlər naziri Si-
jarto həm də bunu deyirdi. Nəzərə alaq ki, 
Hitler Almaniyasının hərəkətləri sayəsində 
Avropanın bir çox dövlətləri viran olduqları 
kimi, suverenliklərini də itirmişdilər. Say-
sız-hesabsız insan tələfatları da öz yerində.

Sonda daha bir məsələnin üzərində daya-
naq. Görəsən, Ikinci Dünya müharibəsində 
SSRI deyil, faşist Almaniyası qələbə qazan-
saydı, Birləşmiş Ştatlar Avropanın dirçəldil-
məsinə yardım göstərəcəkdimi? Axı yardım 
elə-belədən edilmirdi. Məqsəd “Köhnə qitə”-
ni SSRI-yə qarşı mübarizədə möhkəm sax-
lamaq idi. Avropa möhkəmləndi və “soyuq 
müharibə” ilə sovetlər birliyinin çökməsində 
ideoloji rol oynadı. Ən azından, o dövrdə 
tətbiq edilən sosial inkişaf modelləri nəticə-
sində kommunizmin qitəyə ayaq açması ən-
gəlləndi.

Deməli, Üçüncü Dünya müharibəsi təh-
lükəsinin aktuallaşdığı və Avropanın yenidən 
xarabazara çevriləcəyi təqdirdə, Rusiya-
nın qalibiyyəti və məğlubiyyəti prizmasını 
nəzərdən keçirsək, birinci durum daha sərfəli 
görünür. O səbəbdən ki, bəşəriyyət Vaşinq-
tonun boş yerə əlini cibinə atmasına şahidlik 
etməyib. Rusiyanın məğlubiyyəti baş versə, 
bu zaman gedişatın Avropa üçün “Pirr qələ-
bəsi” xarakteri daşıyacağı birmənalıdır. Çün-
ki Moskvanın döyüşsüz təslim olmayacağı 
birmənalıdır. Belədə sual yaranır: Birləşmiş 
Ştatlar yenidən viran qalacaq Avropanı bir 
daha dirçəltmək istəyəcəkmi?

Ermənistan hakimiyyəti özününkülərə də qənim kəsilib
Azərbaycan Ordusunun ����-cü ilin sentyabrında dövlət suverenliyinin 

bərpa edilməsi üçün Qarabağın dağlıq hissəsində keçirdiyi lokal xarakterli 
antiterror tədbirlərindən sonra bölgəni tərk etməkdən imtina etmiş 6arkis 
Qalstyanın cinayət işi üzrə məhkəmə prosesi başa çatıb. Ermənistan kütləvi 
informasiya vasitələrinin ölkənin baş prokurorluğuna istinadən yaydıqları 
məlumata görə, =əngəzur (6ünik) vilayətinin ümumi yurisdiksiya məhkəməsi 
6.Qalstyanı casusluq ittihamı üzrə �� il müddətinə azadlıqdan məhrum edib. 
O da bildirilir ki, prokurorluq Qalstyanın ömürlük azadlıqdan məhrum 
edilməsini təklif edibmiş. Prokurorluq hökmdən narazı qalıb və cəzanın 
ağırlaşdırılması üçün apellyasiya şikayəti verməyi planlaşdırır.

Qeyd edək ki, S.Qalstyan ermənilərin 
1988-ci ilin əvvəlindən Qarabağın dağlıq his-
səsində başladıqları separatizm hərəkatının 
iştirakçısı olub. Bu hərəkat sonradan Ermə-
nistan və Azərbaycan arasında tammiqyaslı 
müharibəyə çevriləndə, yəni Birinci Qarabağ 
savaşı dövründə Qalstyan da bizə qarşı hərbi 
əməliyyatları dəstəkləyib. O, 1994-cü ildən 
ta 2023-cü ilədək keçmiş separatçı rejimdə 
müxtəlif vəzifələrdə çalışıb. O cümlədən, 
Şuşa inzibati ərazi dairəsi başçısının müavini, 
qondarma rejimin “gənclər, idman və turizm 
nazirliyi”nin aparat rəhbəri, “elm və təhsil 
nazirliyi”nin aparat rəhbərinin müavini, daha 
sonra “prezident administrasiyası” rəhbərinin 
müavini olub. Xunta rejiminin 2020-2023-cü 
illərdə “qlavarı” olmuş Araik Arutyunyanın 
“seçkiqabağı kampaniyası” zamanı Şuşa və 
Kərkicahan qəsəbəsindəki qərargahlarda mə-
sul şəxs olub. Bir müddət Şuşada yerləşən 
“Avan plaza” hotelinin (indiki “Qarabağ” 
hoteli) icraçı direktoru vəzifəsini icra edib. 
Sonradan isə ermənilər və azərbaycanlılar 
arasında əlaqələrin qurulmasını özündə ehti-
va edən və şərti olaraq “xalq diplomatiyası” 
adı verilən prosesin iştirakçısı olub. Ermənis-
tan mediası onun xarici qeyri-hökumət təşki-
latlarının dəstəklədiyi bu proses çərçivəsində 
Bakıya tez-tez səfər etdiyini iddia edir. Ancaq 
Qalstyanın Bakıda olmasına dair heç bir sü-
but təqdim etmirlər.

Məlum olduğu kimi, Azərbaycan 
Ordusu qondarma rejimin təxribatları-
na cavab olaraq, 2023-cü il sentyabrın  
19-da lokal xarakterli antiterror tədbirlərinə 
başlamaq məcburiyyətində qalmışdır. Elə 
həmin günün sonuna yaxın “dqr” rəhbərliyi 
Rusiya sülhməramlı kontingentinin koman-
danlığı vasitəsilə atəşkəsə hazır olduğunu 
bildirmişdir. Bununla da onlar faktiki olaraq, 
təslim olmuşlar. Ertəsi gün saat 12:00-dan 
bütün hərbi əməliyyatlar dayandırılmışdır. 
Qarşı tərəf Azərbaycanın rejimin buraxıl-
ması ilə bağlı tələbini qəbul etmiş və onun 
sonuncu “qlavar”ı Samvel Şahramanyanın 
sentyabrın 28-də imzaladığı “fərman”la 
rejim 2024-cü il yanvarın 1-dən özünü bu-
raxmışdır. Rejimin buraxılmasından öncəki 

“fərman”la isə Şahramanyan Sarkis Qalstya-
nı “dqr prezident administrasiyası rəhbərinin 
müavini” təyin etmişdir. Beləliklə, sentyab-
rın sonları və oktyabrın əvvəllərində sepa-
ratçı rejimin digər hərbi və siyasi rəhbərlə-
rinin həbs olunaraq Bakıya gətirilməsindən,  
S.Şahramanyanın Xankəndidən vertolyot-
la Qafana uçmasından, digər “vəzifələr”də 
çalışanların və qalan əhalinin “Laçın” sər-
həd nəzarət-buraxılış məntəqəsindən keç-
məklə Ermənistana könüllü köçündən sonra 
S.Qalstyan bölgədə “ən yüksək vəzifəli şəxs” 
kimi qalmışdır. Ötən ilin oktyabrında bir sıra 
müstəqil mənbələr Qalstyanın Azərbaycan 
tərəfinin Qarabağdakı xüsusi nümayəndəsi 
kimi fəaliyyət göstərmək məqsədilə bölgədə 
qaldığını, hətta onun Xankəndinin komen-
dantı (?) təyin edildiyini bildirmişdilər. An-
caq Qarabağda fəaliyyət göstərmiş jurnalist 
Tatul Akopyan və Qalstyanın qohumları bu 
məsələyə  şübhə ilə yanaşdıqlarını qeyd et-
mişdilər.  Qalstyan özü də bu iddianı təkzib 
etmişdir. Qeyd etmişdir ki, Azərbaycan tərəfi 
ona heç nə tapşırmamışdır və o, rejim özünü 

buraxana qədər “administrasiya rəhbərinin 
müavini” vəzifəsini yerinə yetirəcək. Onun 
ailə üzvləri belə xəbərləri yayanları məh-
kəməyə verəcəklərini bildirmişdilər.

Beləliklə, S.Qalstyan və həyat yolda-
şı Marqarita Şahnazaryan Qarabağda qal-
mağa davam ediblər. Onlar yalnız 2024-cü 
ilin martın 29-da Beynəlxalq Qırmızı Xaç 
Komitəsinin himayəsi altında Ermənis-
tana gediblər. Gorusa çatar-çatmaz həbs 
olunublar. Sonradan həyat yoldaşı sər-
bəst buraxılıb. Özünə qarşı isə Ermənis-
tan Cinayət Məcəlləsinin birinci hissəsinin  
424-cü maddəsi üzrə, yəni casusluq ittihamı 
irəli sürülüb. Bu ittiham üzrə maksimum cəza 
iyirmi il müddətinə azadlıqdan məhrumetmə 
və ya ömürlük həbsdir. Iyulun 11-də Qalstya-
nın işi məhkəməyə göndərilib. Iş materialla-
rına görə, guya, Qalstyan 2020-ci ildə xarici 
dövlətin xüsusi xidmət orqanları tərəfindən 
əməkdaşlığa cəlb olunub.

Müstəntiqlər iddia edirlər ki, müttəhim 
2020–2023-cü illər ərzində Ermənistanın su-
verenliyinə, ərazi bütövlüyünə və xarici təh-
lükəsizliyinə xələl gətirməklə (?), Ermənistan 
və “Artsax hakimiyyət” nümayəndələrinin 
“Artsax” məsələsində mövqeyi barədə məlu-
matları toplayıb və xüsusi xidmət orqanlarına 
ötürüb. Onun 2020-ci ildən 2023-cü ilə qədər 
Qarabağın sosial-iqtisadi vəziyyəti, ictimai 
əhval-ruhiyyə, əhalinin hərbi əməliyyatlara 
münasibəti, o cümlədən, Ermənistan tərə-
findən mümkün hərbi yardımın göstərilməsi 
barədə məlumatları ötürdüyü də iddia olunur.

Qalstyan isə irəli sürülən ittiham üzrə 
özünü təqsirli bilmir. Hayastanın “Past” 
qəzeti yazır ki, o, məhkəmə iclasında istin-
taqa verdiyi ifadəsindən imtina edib. Vəkili 
Aleksandr Koçubayev bildirib ki, bu ifadələr 
müstəntiqlərin təzyiqi ilə alınıb. Koçubayev 
bildirib ki, əməliyyatçılar onun müvəkkilinə 
belə bir seçim imkanı verib: Ya o, arvadı ilə 
birlikdə həbs olunacaq, ya da ifadə verərsə, 
yalnız özü həbs olunacaq. Qalstyan arvadı-
nın həbsindən yayınmaq üçün müstəntiqlərin 
istədiyi kimi ifadə verməyə razılaşıb.

Vəkilin sözlərinə görə, Ermənistan məh-
kəməsi Qalstyanın işinə baxa bilməz: “Çünki 
iddia olunan əməllər Qalstyan tərəfindən Qa-
rabağ ərazisində törədilib və Ermənistan si-
lahlı qüvvələrinin Qarabağa nəzarət etmədiyi 
dövrdə, guya, bölgənin suverenliyinə, iqtisadi 
və milli təhlükəsizliyinə qarşı yönəlib. Avropa 
Məhkəməsinin tanınmamış dövlətlərlə bağlı 
meyarı isə son dərəcə aydındır – əgər cinayət 
tanınmamış dövlətin ərazisində törədilibsə, o 
zaman tanınmamış dövlətlər üzərində siyasi, 
hərbi və iqtisadi nəzarəti olan dövlətin yuris-
diksiyasına tabedir. Başqa sözlə, Ermənistan 
məhkəmələri bu işi araşdıra bilməz”.

Vəkilin qeyd etdiyi kimi, cinayət işinin 
başlanması üçün yeganə səbəb Qalstyanın 
ifadəsi, sonradan cinayətlə bağlı verdiyi və 
imtina etdiyi məlumat olub.

“Hraparak” qəzeti isə yazır ki, Qarabağın 
sonuncu “qlavarı” S.Şahramanyan istintaq 
zamanı S.Qalstyanla üzləşdirilib. Qeyd olu-
nur ki, Şahramanyan bu işdə şahid qismində 
iştirak edir. Lakin onun ifadəsi də Qalstyana 
qarşı ittihamı təsdiqləməyib.

Qeyd edək ki, Qalstyan həm də qondarma 
rejimin “parlamenti”nin “Ədalət” fraksiyası-
nın rəhbəri olmuş David Qalstyanın əmisidir. 
O qeyd edib ki, əmisinin azərbaycanlılarla 
heç bir əlaqəsi olmayıb: “O, Qarabağda qal-
dığı müddətdə azərbaycanlılarla əməkdaşlıq 
etməyib və heç bir vəzifə almayıb. Bizə ru-
siyalı sülhməramlılar vasitəsilə zəng edirdi. 
Mən onunla danışırdım. Sizi əmin edirəm ki, 
belə bir hal baş verməyib. 2023-cü ilin sent-
yabrından sonra Qarabağda 40-a yaxın ermə-
ni qalmışdı. Əmim onların problemlərinin 
həll ilə məşğul olurdu”.

Vəkilin və yaxın qohumlarının verdik-
ləri açıqlamadan aydın olur ki, Ermənistan 
hakimiyyəti daxildə repressiyanı gücləndirir. 
Azərbaycanla ilin sonunadək sülh müqavilə-
si imzalamağa hazır olduğunu bildirən baş 
nazir Nikol Paşinyanın göstərişi ilə hərəkət 
edən məhkəmə orqanları vətəndaşı saxta it-
tihamlarla uzun müddətə həbsə atırlar. Qa-
rabağdan gələn “məmurlara” qarşı təqibləri 
getdikcə gücləndirən iqtidar və onun göstə-
rişlərini yerinə yetirən məhkəmələr bu çirkin 
işdə Azərbaycanın da adını hallandırmaqdan 
çəkinmirlər. S.Qalstanyanın həbsi Ermənis-
tan hakimiyyətinin Azərbaycanın adını daxili 
siyasi mübarizədə hallandırmasının daha bir 
göstəricisidir. Öz soydaşını guya, azərbay-
canlılarla ünsiyyətdə olduğuna və sadəcə, 
antiterror tədbirlərindən sonra Xankəndidə 
qaldığına görə “dövlətə xəyanət” maddəsi 
kimi ağır ittihamla uzun müddətə həbs edən 
dövlət ölkəmizlə sülh istəyində səmimi ola 
bilərmi? Əlbəttə, yox! Bütün bunlar Paşinyan 
rejiminin gerçək simasını bir daha ortaya qo-
yur. Görünən odur ki, Paşinyan 2026-cı ildə 
keçiriləcək parlament seçkilərinə hazırlaşır 
və həmin dövrədək ona qarşı çıxa biləcək bü-
tün qüvvələri və şəxsləri neytrallaşdırmağa 
çalışır.

&ənubi Qafqaz Tədqiqatlar Mərkə-
zinin direktoru, politoloq )ərhad Məm-
mədov XQ-yə açıqlamasında bildirdi ki, 
Qarabağ ermənisinin, guya, yalnız azərbay-
canlılarla ünsiyyətdə olduğuna və 2023-cü 
ilin sentyabrında keçirilən antiterror tədbir-
lərindən sonra Xankəndində qaldığına görə 
“dövlətə xəyanət” maddəsi ilə 18 il müddə-

tinə azadlıqdan məhrum edilməsi Paşinyan 
rejiminin getdikcə daha repressiv olmaqda 
israrlı olduğunun göstəricisidir. Onun sözlə-
rinə görə, Nikol özünü demokrat kimi təqdim 
edir, ölkəsini isə sülhpərvər kimi göstərmək 
istəyir. Ancaq onun əməlləri bunun əksini 
sübut etməkdədir. Maraqlıdır ki, Ermənistan 
istintaq komitəsinin Qalstyana qarşı cinayət 
işinə daxil etdiyi yeganə sübut onun evində 
axtarış aparılarkən tapılan türk dilindəki lü-
ğət olub. Qalstyanın vəkilləri bildiriblər ki, 
o, ixtisaca türkoloqdur və onun türk dilində 
lüğətlə işləməsi normaldır. Erməni müstən-
tiqlər isə türkcə lüğəti Qalstyanın Azərbay-
cana casusluq etməsinin sübutu kimi göstə-
riblər.

Politoloq “Bəs Qalstyan Qarabağda han-
sı vətənə xəyanət edib?!” deyə ritorik sual 
ünvanlayıb. Bildirib ki, Ermənistan istintaq 
komitəsinin təqdim etdiyi bütün sübutlar 
məhkəmədə keçmiş məmurların bəraətverici 
ifadələri ilə təkzib olunur: “Bu işdə Qalstya-
nın hədə-qorxu ilə yazdığı hesabatdan başqa 
heç bir sübut yoxdur. Yəni adam ancaq öz 
hesabatı əsasında “vətən xaini” kimi ittiham 
olunub. Sizcə, bir şəxs Qarabağdan Ermənis-
tana gəlib “mən casusluq etmişəm, vətən xa-
iniyəm, məni mühakimə edin” deyə bilərmi? 
Əlbəttə ki, yox!”

F.Məmmədov qeyd etdi ki, baş verən 
hadisə Nikol Paşinyan iqtidarının hazırda yü-
rütdüyü sülh ritorikasının nə qədər qeyri-sə-
mimi və riyakarlıq olduğunu bir daha ortaya 
qoymuş olur. Ermənistanın siyasi hakimiy-
yəti və havadarları məhz sülh ritorikası ilə 
vəziyyəti dəyişməyə çalışırlar. Onlar bu yolla 
beynəlxalq ictimaiyyəti Azərbaycanla üz-
üzə qoymaq və öz məqsədlərinə nail olmağa 
istəyirlər. Azərbaycan isə məhz beynəlxalq 
hüquq və dövlətlərin ərazi bütövlüyü prinsi-
pini əsas tutmaqla addımlar atır.

Kəlbəcər ölkəmizin elə gözəl, əsrarəngiz bir bölgəsidir ki, hər dəfə onun 
adı çəkiləndə belə, gözlərimiz önündə əzəmətli dağlar, laləli yamaclar, şəfalı 
çeşmələr canlanır. Buranın havası təmiz, suyu safdır, amma bu yerlərin ən 
böyük sərvəti bu torpağa, yurda bağlı sadə, mərd, xeyirxah insanlarıdır. 

Bir vaxtlar nəhəng Sovet Ittifaqında 
tanınmış ünvanlardan biri sayılırdı Kələbə-
cər. Belə ki, ucsuz-bucaqsız bir ölkənin hər 
yerindən insanlar bura müalicə olunmaq 
üçün “Istisu” sanatoriyasına axışıb gələr-

dilər. Qayıdanda bu yerlərin gözəlliklərin-
dən də ürəkdolusu söz açardılar. 

Bugünkü orta və nisbətən yaşlı nəsil-
lərə Kəlbəcəri xalq şairi Səməd Vurğunun 
Dədə Şəmşirlə məşhur deyişməsinin bir 
vaxtlar dillər əzbəri olan misraları sevdi-
rib. Xalq Şairi S.Vurğun xətrini çox istə-
diyi qocaman el aşığına xitabən demişdir:

%ə[t məni bu yerə qonaq J|ndərdi.
*edirəm� yamandı ayrılıq dərdi.
Demə� Səməd 9ur÷un Jəldi-Jedərdi�
8nutmaz bu oba� bu mahal məni.
Acı təəssüf ki, 1990-cı illərin əvvəl-

lərində Kəlbəcər elatı özü də doğma tor-
paqdan qaçqın-köçkün düşdü. Belə ki, 
Kremlin ovaxtkı rəhbərliyinin himayəsilə 
Ermənistanın işğalçı sialhlı birləşmələri 
1992-ci ilin aprelin 2-də Kəlbəcər şəhəri-
ni və rayonun kəndlərini işğal etdilər. 53 
min sakin respublikanın şəhər və kəndlə-
rinə pənah aparmalı oldu. Kəlbəcərlilər 
yadellilərlə sona qədər vuruşmuşdular.  
Düşmənlə ağır döyüşlərdə 511 nəfər öldü-
rülmüş, 321 adam əsir götürülmüş və itkin 
düşmüşdü. 

Azərbaycanın ərazicə ən böyük rayonu 
olan Kəlbəcərin işğalı nəticəsində rayon 
mərkəzi, 150-yə yaxın kənd, həmçinin 
onlarca tarixi-mədəniyyət abidəsi, bir mu-
zey, “Istisu” sanatoriyası və digər mühüm 
obyektlər erməni quldurları tərəfindən 
xarabazara çevrilmişdi. Düşmən rayonun 
təbii sərvətlərini də vəhşicəsinə daşıyıb 
aparırdı. 

Qeyd etmək lazımdır ki, kəlbəcərlilər 
yurddan ayrı düşdükləri 28 il ərzində çox 

ağrı-acılara tab gətirdilər. Lakin geri dönə-
cəklərinə olan inamı heç vaxt itirmədilər. 
2020-ci ilin oktyabrın 25-də haqq-ədalət 
zəfər çaldı. Bu gözəl diyar Azərbaycan 
Ordusunun 2020-ci ilin payızında 44 gün-

lük savaşdan sonra imzalanan üçtərəfli 
 Bəyanatın tələblərinə uyğun olaraq düş-
məndən azad olundu.  

Kəlbəcər rayonunun işğalı Birinci Qa-
rabağ müharibəsində Azərbaycanın ən bö-
yük hərbi-strateji məğlubiyyətlərindən biri 
idi. Təəssüf ki, bunun nə qədər böyük itki 
olduğunu ovaxtkı iqtidar anlamırdı. Hətta 
yanlış olaraq düşünürdülər ki, BMT Kəl-
bəcərə görə Ermənistanı təcavüzkar dövlət 
kimi cəzalandıracaq. Həyat sübut etdi ki, 
bu, çox sadəlövh yanaşma idi! 

Hər birimizin yaxşı yadındadır ki, düz 
4 il əvvəl bu gün Kəlbəcərin azad olunması 
xəbərini eşidəndə böyükdən-kiçiyə hər kəsi 
sevinirdi. Bu müjdəni xalqa çatdıran Ali 
Baş Komandan, Prezident Ilham Əliyev 
hamıdan çox xoşbəxt idi. Möhtərəm dövlət 
başçımız demişdir: “Əziz kəlbəcərlilər, gö-
zünüz aydın olsun! Doğma rayonunuz iş-
ğaldan azad olundu. Bu günü Azərbaycan 
xalqı uzun illər ərzində səbirsizliklə göz-
ləyirdi. Kəlbəcər rayonu 1993-cü il aprelin 
2-də işğal edilmişdir. Günahsız insanlar 
öz dədə-baba torpağından vəhşicəsinə qo-
vulmuşdur. Kəlbəcərin tarixi abidələrinə, 
təbiətinə böyük ziyan vurulmuşdur... Biz 
Kəlbəcəri bərpa edəcəyik, heç kimin şü-
bhəsi olmasın və həyat qayıdacaq”. 

Məlumdur ki, Azərbaycan dövləti, 
onun müzəffər lideri sözünün ağasıdır. Bu 
gün həqiqətən Kəlbəcər rayonu və onun 
kəndləri yenidən qurulur, burada bir-bi-
rindən gözəl, yaraşıqlı evlər, rahat yollar, 
uşaq bağçaları, məktəb və mədəniyyət ev-
ləri inşa edilir. Prezident Ilham Əliyevin 

sərəncamı ilə təsdiq edilmiş, 2022–2026-cı 
illəri əhatə edən “Azərbaycan Respubli-
kasının işğaldan azad edilmiş ərazilərində 
Böyük Qayıdışa dair I Dövlət Proqramı” 
bu rayonda da uğurla həyata keçirilir. 

Kəlbəcəri, əlbəttə, “Istisu”suz təsəvvür 
etmək olmaz. Yeri gəlmişkən, Prezident 
Ilham Əliyev 2022-ci il iyunun 26-da “Is-
tisu” sanatoriyasının təməlqoyma mərasi-
mində iştirak edib. Qeyd olunub ki, hələ 
1928-ci ildən fəaliyyət göstərən, lakin işğal 
dövründə yararsız hala salınan sanatoriya 
yeni simada tam bərpa olunacaq. Məlu-

mat verilib ki, 34 hektar ərazidə salınması 
nəzərdə tutulan “Istisu” Istirahət-Müalicə 
Kompleksi gündəlik 300 nəfəri qəbul et-
mək imkanına malik olacaq. Kompleksdə 

sağlamlıq-bərpa mərkəzi ilə yanaşı, 10 
kottecin tikilməsi də planlaşdırılır.

Bəli, bu gün Kəlbəcərin və kəlbəcərlilə-
rin, eləcə də bütün Azərbaycanın bayramı-
dır. Axı, Prezident Ilham Əliyevin 2023-cü 
il 31 iyul tarixili sərəncamı ilə 25 noyabr 
Kəlbəcər Şəhəri Günü elan edilmişdir. 

...9ətən müharibəsi qazisi Elvin 
Hüseynovun taleyinə ata-babasının doğ-
ma yurdundan uzaqda, Şəmkir rayonun-
da doğulmaq düşüb. Heç vaxt görmədiyi 
Kəlbəcərin həsrəti ilə erməni faşistlərinə 
nifrət və Vətən sevgisi ilə böyüyüb. Odur 
ki, 2020-ci il sentyabrın 27-də könüllü 
olaraq müharibəyə yollanıb. Qismətdən 
döyüş yolu məhz Kəlbəcər istiqamətindəki 
Murovdağ yüksəkliyindən keçib. 

Kəlbəcərli qazi həmin anları belə xa-
tırlayır:

–Mən Vətənimin müsəlləh əsgəri ol-
mağa, ona bütün varlığımla xidmət et-
məyə, yolunda canımı əsirgəməyəcəyimə 
and içmişdim. Ona görə də, döyüşlərə 
ürəklə, torpaqlarımızı işğal etmiş düş-
mənə nifrət hissi ilə atılmışdım. Üzbəüz 
atışmada ermənilərin atdığı əl qumbarası 
yanımda partladı və ağır yaralandım. Dö-
yüş yoldaşdarım məni ön xətdən təxliyyə 
etdilər və müalicə olunmaq üçün Bakıya 
göndərildim. Yenə nə zaman lazım olsa 

fəxrlə, qürurla Vətən yolunda xidmət et-
məyə hazıram. 

Hazırda ailəsi və bir övladı ilə Gəncə 
şəhərindəki Yeni Kəlbəcər qəsəbəsində 
müvəqqəti məskunlaşmış Elvin Hüsey-
nov  Azərbaycan Prezidentinin müvafiq 
sərəncamları ilə “Vətən uğrunda”, “Kəl-
bəcərin azad olunmasına görə” və “Vətən 
müharibəsi iştirakçısı” medalları ilə təltif 
edilib, dövlətin hərtərəfli qayğısı ilə əhatə 
olunub. 

Elvin digər kəlbəcərlilər kimi səbirsiz-
liklə doğma yurda qayıdacağı günü gözlə-
yir. O gün yaxındadır, lap yaxındadır. Kəl-
bəcərli şair Sücaət ağır köçkünlük illərində 
ürək ağrısı belə yazmışdı: 

SüFaət� neyləyək ba[t belə ba[tdı�
Darı[ma� hər úeyi həll edən Ya[tdı.
%ir Jün Jülə-Jülə qayıdaFaqdır�
A÷laya-a÷laya k|çən KəlbəFər�
Bəli, 28 il “ağlaya-ağlaya köçən Kəl-

bəcər” indi gülə-gülə geri qayıtmağa ha-
zırlaşır. Bütün bunlar möhtərəm Preziden-
timizin uğurlu siyasəti, sarsılmaz qətiyyəti 
sayəsində baş verir. Allah Prezidentimizi 
qorusun, şəhidlərimizə rəhmət eləsin!

0əsaim +A&IXA1LI�   
0ahir RΨS8L2ĞL8 

�� Noyabr Kəlbəcər Şəhəri Günüdür

Ağlayan Kəlbəcər yenidən gülür�

(əvvəli �-ci səhifədə)

Eyni zamanda, Azərbaycanın belə bir 
nüfuzlu konfransı yüksək səviyyədə ke-
çirməsi, 76 min nəfərin heç bir problemlə 
üzləşmədən sessiyada fəal, səmərəli işti-
rakına əlverişli şərait yaradılması, onların 
məişət məsələlərinin diqqət mərkəzində 
saxlanılması ölkəmizin dünya siyasətinin 
ön cərgəsindəki mövqeyini daha da möh-
kəmləndirdi, beynəlxalq ictimaiyyətin 
respublikamıza olan hörmət və etimadını 
daha da gücləndirdi. Bütün bunlarla yana-
şı, beynəlxalq ictimaiyyət iqlim konfransı 
ilə Azərbaycanın regionda sülh, inkişaf və 
əməkdaşlıq naminə yorulmaz fəaliyyəti-
nin və bu istiqamətdə irəli sürdüyü dəyərli 
təşəbbüslərin şahidi oldu. 

COP29 ərəfəsində və bu konfransın 
keçirildiyi günlərdə təəssüf doğuran bir 
məqam da diqqət çəkdi. Belə ki, hər za-
man olduğu kimi, indi də Azərbaycanın 
uğurlarına qısqanclıqla yanaşan, ölkəmizə 
şər-böhtan atmaqdan belə çəkinməyən bir 
sıra ölkələrin diqtəsi ilə aparılan qarayax-
ma kampaniyaları uğursuzluqla nəticələn-
di. Konfrans iştirakçılarında Azərbaycanda 
mövcud xalq-iqtidar birliyi haqqında aydın 
təsəvvür yarandı. Dövlətimizin başçısının 
iqlim konfransında dərin məzmunlu çıxışla-
rı, müxtəlif ölkə rəhbərləri və digər ali qo-
naqlarla səmimi görüşlərindəki söhbətləri 
Prezident Ilham Əliyevin sülhpərvər siyasət 
yürütdüyünü, yerləşdiyimiz coğrafiyada 
əmin-amanlığın tərəfdarı olduğunu bir daha 
dünyaya nümayiş etdirdi.  

Yeri gəlmişkən, Prezident Ilham  Əliyev 
COP29-da etdiyi çıxışında  ölkəmizin 
həqiqətlərinin dünyaya çatdırılması, Er-
mənistanın işğalçılıq siyasəti və onun ağır 
fəsadları barədə iştirakçıları məlumatlandır-
ması beynəlxalq ictimaiyyətdə Azərbaycan 
barədə olan real düşüncəni daha da dərin-
ləşdirdi. Başqa sözlə, dövlət başçımızın belə 
bir fəaliyyəti  ölkəmizin ədalətli mövqeyi-
nin dünya səviyyəsində daha geniş anlaşıl-
masını və dəstək qazanmasını şərtləndirdi. 




 
Azərbaycanın bu gün iqlim dəyişiklik-

lərinə qarşı mübarizədə həyata keçirdiyi la-
yihələr beynəlxalq aləmdə təqdir edilir  və 
bu sahənin sürətli inkişafına yeni investisi-
yaların cəlbi ilə müşahidə olunur. Neft–qaz 
ölkəsi olan respublikamızda ətraf mühitin 
yaxşılaşdırılması ilə bağlı çağırışlara da 
yüksək səviyyədə  reaksiya verilir. Belə 
ki, 2030-cu ilə qədər istilik effekti yaradan 
qazların həcminin ölkəmizdə 35 faizə qədər 
azaldılması nəzərdə tutulur. O cümlədən 
sürətlə bərpaolunan enerji sahələri yaradılır 
və 2030-cu ilə qədər istehsal edilən elektrik 
enerjisinin 30 faizinin “yaşıl” enerji üzərinə 
keçirilməsi ilə bağlı könüllü öhdəlik diqqət-
də saxlanılır. Bu məqsədlə günəş və külək 
elektrik stansiyalarının yaradılması ilə bağlı 
layihələr davamlı olaraq reallaşdırılır. Ölkə-
mizdə “yaşıl” enerji sahələrinin genişləndi-

rilməsi ilə əlaqədar təcrübəsi olan dünyanın 
aparıcı şirkətləri ilə sazişlər imzalanır.  

Bu gün karbon neytrallığını gerçəkləş-
dirməyin zəruriliyinə əksər dünya ölkələ-
rində həssaslıqla yanaşılır. Lakin müxtəlif 
tipli iqtisadiyyata malik dövlətlərdə iqlim 
fəlakətinin qarşısının alınması haqqında fi-
kirlər də fərqliliyi ilə diqqət çəkir. Bununla 
bağlı Ümumdünya BMT Assosiasiyaları Fe-
derasiyasının vitse-prezidenti Aleksey Bori-
sov iki qütbün toqquşmasının göz önündə 
olduğunu deyərək əlavə edir: “Birinci tərəf, 
ilk növbədə, Avropa Ittifaqı ölkələri və ABŞ  
2050-ci ilə qədər sürətləndirilmiş enerji ke-
çidinə və karbon neytrallığına nail olmaqda 
israrlıdırlar. Onlar istixana qazları emissiya-
larının karbohidrogenlərin hasilatı və istifa-
dəsi sahəsində “keçid” layihələri hesabına 
azaldılmasına nail olmağı yolverilməz he-
sab edirlər”. 

A.Borisovun sözlərinə görə, ikinci 
qütbdə dayanan dövlətlər–inkişaf etmək-
də olan ölkələr isə 2060–2070 illərə qədər 
karbon neytrallığını gerçəkləşdirmək şər-
tilə iqtisadiyyatın inkişafının xüsusiyyətini 
nəzərə alan daha yumşaq keçidin tərəfdarı-
dırlar. Çünki bu yol inkişafda olan ölkələrə 
enerji və resurs səmərəliliyi istiqamətdə 
hərəkət edərək iqtisadiyyatı yenidən qur-
mağa imkan verir, eləcə də düşünülmədən 
sürətləndirilən enerji keçidini şərtləndirəcək 
sosial-iqtisadi risklərin səviyyəsini azaldır.  

Neft-qaz ölkəsi olan Azərbaycan isə 
“yaşıl” enerji növlərinin yaradılmasına və 
onun dünya bazarlarına nəqlinə hazırda 
enerji siyasətinin yeni prioritet istiqaməti 
kimi yanaşır. COP29-un Bakıda keçirilmə-
si qərarının verilməsi, habelə beynəlxalq 

aləmdə razılıqla qarşılanması, eləcə də bu 
iqlim konfransının uğurla reallaşdırılması 
da məhz yuxarıda vurğulanan siyasətdən 
qaynaqlanır. Şübhəsiz ki, bu məsələdə Pre-
zident Ilham Əliyevin bərpaolunan enerji 
potensialının gerçəkləşdirilməsi ilə bağlı 
məqsədyönlü fəaliyyəti də əsaslı rol oyna-
yır.  

Onu da qeyd edək ki, bu gün ölkəmizin 
əsas fəlsəfəsi həm neft, həm də qaz sahəsin-
də qlobal enerji inqilablarının ön sırasında 
olmaqdır. Azərbaycanın yaxın gələcəkdə 
“yaşıl” enerji inqilabında, eləcə də  CO2 
emissiyası ilə mübarizədə ön sıralarda yer 
alacağı da şübhəsizdir. Ona görə də tam 
əminliklə qeyd edə bilərik ki, COP29-a ev 
sahibliyinin Azərbaycana verilməsi, res-
publikamızın isə bu etimadı yüksək səviy-
yədə gerçəkləşdirməsi ölkəmizin “yaşıl” 
enerji sahəsində atdığı  addımlara verilən 
dəyər-mükafatdır. Bu, eyni zamanda, Azər-
baycanın fəaliyyətini bütün dünyaya göstər-
mək üçün bir fürsətdir.

Bərpaolunan enerji potensialı baxımın-
dan çox zəngin olan Azərbaycan neft və 
qaz sahələrində region və dünya üçün təh-
lükəsizlik, habelə iqtisadi mənada dəyər 
mənbəyinə çevrilib. Neft və qaz dəhlizləri-
ni yaradan və bununla bütün dünyaya uğur 
nümayiş etdirən ölkəmiz “yaşıl” enerjinin 
reallaşmasında da dünyada lider mövqedə 
olan ölkələrin sırasında yer alıb.

Son illər ərzində ölkəmizdə təmiz eko-
loji mühitin gerçəkləşdirilməsi məqsə-
dilə mövcud təbii resursların dayanıqlı və 
səmərəli istifadəsi, tullantıların idarə edil-
məsi ilə bağlı infrastrukturun yaradılması 
istiqamətində önəmli layihələr həyata keçi-

rilib. Məsələn, MDB-də ən böyük və Xəzər 
dənizi regionunda ilk sənaye miqyaslı 
günəş elektrik stansiyası–230 MVt-lıq Qa-
radağ Günəş Elektrik Stansiyası  istismara 
verilib. Eyni zamanda, həmin stansiyanın 
açılışı zamanı digər yeni layihələrin də əsası 
qoyulub: “Masdar” şirkəti ilə Neftçalanın 
Bankə qəsəbəsində 315 MVt-lıq, Biləsuvar-
da isə 445 MVt-lıq GES və Abşeron–Qara-
dağ rayonları ərazisində 240 MVt-lıq külək 
elektrik stansiyasının tikintisi ilə bağlı, 
ümumilikdə, 1 qiqavat bərpaolunan enerji 
mənbəyinin istismara buraxılmasını özündə 
ehtiva edən 3 yeni layihə imzalanıb. Bərpa-
olunan enerjinin payı isə hazırda 17 faizə 
yüksəlib.  

Azərbaycanın 2050-ci ilə qədər istixa-
na effekti yaradan qazların emissiyası həc-
minin 40 faizə qədər azaldılmasına, habelə 
düşməndən təmizlənən Qarabağ və Şərqi 
Zəngəzur iqtisadi rayonlarında “təmiz 0” 
emissiya zonasının yaradılmasına mühüm 
önəm verilir. 

Zəngin bərpaolunan enerji potensiala 
malik bu torpaqlarda yaşayış sahələrinin 
bərpasına başlandığı ilk vaxtlardan etibarən 
“yaşıl” enerjiyə keçid diqqətdə saxlanı-
lıb,  çaylar vasitəsilə təmiz elektrik enerji-
si alınmasına başlanılıb.  Bir sözlə, “yaşıl” 
enerji zonasının yaradılması çərçivəsində 
Qarabağ və Şərqi Zəngəzurda bərpaolu-
nan enerji mənbələrindən elektrik enerjisi 
istehsalının gerçəklədirilməsi, tikililərin 
damlarında günəş panellərinin qurulması, 
həmçinin küçələrin və yolların işıqlandı-
rılmasında günəş enerjisi əsaslı LED lam-
palardan istifadə olunması, “ağıllı” enerji 
idarəetmə texnologiyalarına önəm verilmə-

si kimi tədbirlər uğurla reallaşdırılıb. 
Mütəxəssislərin araşdırmalarına görə, 

Qarabağ və Şərqi Zəngəzurda 4 min meqa-
vatdan artıq günəş və 500 meqavatadək 
külək enerjisi potensialı mövcuddur. Bu 
barədə aydın təsəvvür yaratmaq üçün bəzi 
göstəriciləri də diqqətə çatdıraq. Əvvəlcə 
qeyd edək ki, Yer səthinə düşən günəş ra-
diasiyasının miqdarına görə, Füzuli, Cəb-
rayıl, Zəngilan rayonları Naxçıvan Muxtar 
Respublikası ərazisindən sonra ikinci yerdə 
dayanır. Burada bir kvadratmetr üfüqi səthə 
düşən günəş radiasiyası ildə 1600–1700 ki-
lovat�saat təşkil edir. Bu torpaqların ümumi 
günəş enerjisi potensialı 3–4 min meqavat-
dır. 

Prezident Ilham Əliyevin Naxçıvanı da 
“yaşıl” enerji zonası elan etməsi bu hədəfə 
çatmağın mühüm istiqaməti kimi diqqət 
mərkəzində saxlanılır. Muxtar respublika-
nın yerləşdiyi əlverişli coğrafi mövqe və 
iqlim şəraiti bu qədim diyarda ekoloji cəhət-
dən təmiz enerji istehsalına imkan verir. Bu 
sırada isə günəş enerjisindən istifadə imkan-
ları daha çox ön plana çıxır. Hesablamalara 
görə, Naxçıvan ərazisində günəşli saatların 
orta illik miqdarı 2600-2800 saat, hər kvad-
ratmetrə düşən günəş enerjisinin intensivli-
yi isə 0,8-1,2 kilovat-saat təşkil edir. Bu isə 
o deməkdir ki, bütün fəsillərdə Günəş ener-
jisindən istifadə imkanı mövcuddur. 

Ölkədə “yaşıl”enerjinin reallaşdırılması 
ilə bağlı normativ hüquqi bazanın forma-
laşdırılması da diqqətdə saxlanılıb. “Elekt-
rik enerjisi istehsalında bərpaolunan enerji 
mənbələrindən istifadə haqqında” qanundan 
irəli gələn 4 alt qanunvericilik aktı təsdiqlə-
nib. “Bərpa olunan enerji mənbələrinin əra-
zisində elektrik enerjisi istehsalçısının seçil-
məsi Qaydası”nda bağlanan müqavilələr və  
keçiriləcək hərraclarla bağlı hüquqi çərçivə 
müəyyənləşdirilib. Bununla da investor-
ların səmərəli fəaliyyətinə əlverişli zəmin 
yaradılıb. Eyni zamanda, fəal istehlakçıla-
rın dəstəklənməsi və “yaşıl sertifikatlar”la 
bağlı qaydalar təsdiqlənib. Bütün bunlarla 
bərabər, bərpaolunan enerji mənbələri üzrə 
informasiya sistemi formalaşdırılaraq artıq 
istifadəyə verilib.

Hazırda ölkəmizdə “yaşıl enerji”dən is-
tifadənin genişləndirilməsi məqsədilə Bey-
nəlxalq Maliyyə Korporasiyası ilə əmək-
daşlıq layihələri, o cümlədən dənizdə külək 
enerjisi üzrə Yol Xəritəsi, elektrik enerjisi 
şəbəkəsinin gücləndirilməsi və bərpaolu-
nan enerji ixracı planları, “yaşıl enerji”nin 
Xəzərdən Avropaya və Naxçıvandan Tür-
kiyəyə ixracı, enerji keçidi, enerji effektiv-
liyi, “yaşıl  hidrogen”, elektromobillik və 
digər məsələlər haqqında danışıqlar aparı-
lır. Ümumiyyətlə, “yaşıl” inkişaf və qlobal 
iqlim hədəflərinə uyğun olaraq layihələrin 
vaxt itirmədən və səmərəli şəkildə həyata 
keçirilməsi məsələsi daim diqqətdə saxla-
nılır.     

Bakıda çalınan həyəcan zəngi 
dünyanı iqlim savaşına səslədi



Marksist nəzəriyyəçisi /ev Tro-
tskinin maraqlı və maraqlı olduğu 
qədər təzadlı fikri var. Təzad onun 
özünün də təşəbbüskarı və ideoloqu 
olduğu inqilab məvhumunu yer-
dən-yerə vurmasıdır. Ancaq Trotski, 
müəyyən mənada, reallığı bildirir və 
deyir ki, bütün inqilablar oğruların 
və fahişələrin “filosof” olmaları üçün 
həyata keçirilir. Bu fikri nə üçün yada 
saldığımızı yazının sonunda biləcəksi-
niz. Hələlik isə...                       

Ermənistanın baş naziri Nikol Paşinyan 
ölkəsinin Ictimai televiziyasına müsahibə-
sində bir çox mətləblərdən söz açıb. Onlar-
dan yalnız biri üzərində dayanacağıq. Söhbət 
Nikolun Azərbaycanın konstitusiya dəyişik-
liyi tələbi və Ermənistanın Istiqlaliyyət bə-
yannaməsi haqqında bildirdiklərindən gedir. 

Əvvəlcə, onu deyək ki, qonşulara qarşı 
ərazi iddiası erməni varlığının son dərəcə 
ağır pataloji xəstəliyidir. Bu varlıq üçün hər 
şey, xüsusən, mahiyyətini anlaya bilmədi-
yi dövlətçilik şüuru məhz həmin xəstəlik 
üzərində qurulub. Əslində, Paşinyan da do-
layısı ilə mövcud məqama toxunur. Ancaq 
unutmaq olmaz ki, Nikolun özü də hansısa 
formada xəstəlik daşıyıcısıdır. Hər halda, 
“Qarabağ Ermənistandır və nöqtə” bəyana-
tını verən o idi.                                                                       

Qarabağdan söz düşmüşkən, Ermənistan 
cəmiyyətində, habelə, ictimai-siyasi indust-
riyasında Qarabağ isteriyası davam edir. 
Bölgə Azərbaycan tərəfindən işğal olun-
muş ərazi kimi göstərilir. Ən pisi isə odur 
ki, belə yaramaz təqdimatlar ölkə hüdud-
larından kənarda da dəstəklənir. Xaricdəki 
ermənipərəstlər məsələnin üzərinə çox açıq 
formada gəlirlər. O ermənipərəstlər ki, on-
ların Ermənistan hakimiyyəti ilə bağlılıqları 
şübhəsizdir.                                                                                                           

Mövcud durumda Paşinyan nə qədər 
“Real Ermənistan” formulunu ortaya atsa da, 
onun təqdimatı qeyri-səmimi təsir bağışla-
yır. Axı, nə erməni cəmiyyəti, nə də iqtidarı 
reallığa yaxın gəlir. Məsələn, rəsmi Irəvanın 
təmsilçiləri “Qarabağın erməni mədəni mi-
rası” məsələsini beynəlxalq platformalara 
ötürürlər. Üstəlik, onlar “Qarabağda etnik 
təmizləmə” ritorikası üzərində dayanırlar. 
Belə olan təqdirdə, Ermənistan parlamen-
tinin hakim “Vətəndaş sazişi” partiyasın-
dan olan deputatı Artur Hovhanisyanın ilk 
baxışdan səmimi görünən  aşağıdakı fikirləri 
də şübhə doğurur: “30 ildir ki, başqalarına 

məxsus olanı (Qarabağ) sevməyə məcburuq. 
Başqa ölkənin beynəlxalq səviyyədə tanınan 
torpaqlarından nə istəyirsiniz? Ermənistan 
küçələrində gəzəndə özünüzü Vanda, yoxsa 
Irəvanda hiss edirsiniz? Biz hamımız real 
Ermənistanda yaşayırıq. Ona görə də gəlin, 
diqqətimizi ölkəmizə yönəldək”.                

Məsələ ondadır ki, “Qarabağda etnik tə-
mizləmə”, “Qarabağın erməni mirası” kimi 
deyimlər, istər-istəməz, diqqəti “Real Ermə-
nistan”dan uzaqlaşdırır, onsuz da xəstə olan 
şüurlarda qıcıq yaradır, avantürizmi körüklə-
yir. Indi biz Irəvanın türk-müsəlman mirasını 
necə viran qoyulmasından söz açaq? Halbu-
ki, bunu etsək, tam haqlıyıq, çünki əlahəzrət 
tarix var. O tarix ki, ermənilərin qondardığı 
əfsanələrə yox, real faktlara əsaslanır. 

* * *
Buna görə də Azərbaycan Ermənistanla 

sülh şərtlərinə son dərəcə ehtiyatla yanaşır 
və mövqeyində haqlıdır. Əvvəldə də bildir-
diyimiz kimi, rəsmi Bakı Ermənistan konsti-

tusiyasında ölkəmizə qarşı ərazi iddialarının 
olduğunu bildirir və erməni ana qanununun 
dəyişdirilməsini tələb edir. Istədiyimiz iş-
ğalçıq cəhdinin gerçəkləşməyəcəyinə dair 
təminatdır. Təminat isə nə Paşinyanın, nə 
Hovhansyanın, nə də qeyrisinin ayrı-ayrı 
çıxışlarda, müsahibələrdə bildirdikləridir. 
Zamanında Ermənistanın baş naziri və parla-
ment sədri də Azərbaycana güzəştlərin tərəf-
darı idi. Axırı necə oldu? Bu şəxslər qətlə 
yetirildilər. Söhbət 1999-cu ilin oktyabrında 
Ermənistan Milli Assambleyasında törədil-
miş qanlı terrordan gedir... 

* * *
Bəli, Azərbaycana real təminat lazım-

dır. Real təminat erməni xalqının iradəsinin 
məhsulu kimi meydana çıxmalıdır. Iradə 
göstərmək üçünsə referendum keçirilməlidir. 
Ona görə ki, xəstə erməni cəmiyyəti Paşin-
yanın müsahibəsində dediklərini, böyük öl-
çüdə, qəbul etmir. Məsələn, erməni cəmiyyə-
ti Nikolun “Biz Istiqlaliyyət bəyannaməsinə 

ətraf mühitimizlə uzun və dərin ziddiyyətləri 
nəzərdə tutan bir məntiq yaratdıq” fikrini an-
lamır. Həmin cəmiyyət hesab edir ki, sənəd-
də yazılanlar milli identikliyin təsviridir və 
bundan uzaq durmaq faciələrə yol açacaq. 
Halbuki, erməni varlığı tarix boyu heç vaxt 
avantürizmdən kənar dayanmayıb və onsuz 
yaşamağın necə bir şey olduğunu nəinki 
bilmir, heç təsəvvürə də gətirmir. Bəlkə bu 
səbəbdən N.Paşinyan deyir ki, erməni mü-
hitində uzun və dərin münaqişə məntiqi var 
və bu münaqişəyə görə Ermənistan mövcud 
ola bilməz. “Çünki təsəvvür edin, biz yeni 
müstəqil dövlət yaradırıq, Azərbaycan və 
Türkiyə ilə münaqişə məntiqi ortaya qoyu-
ruq”.                            

Həqiqətən, müasir Ermənistan dövləti 
ərazi iddiası üzərində qurulmuş kortəbii sis-
temdir. Nikolun düşüncəsinə görə, erməni 
varlığı üçün sonrakı məntiq budur: “Bu mü-
hitdə belə münasibətlər şəraitində necə ya-
şamalıyıq? Bunun üçün bizə super sponsor 
lazımdır, başqa çıxış yolu yoxdur”.                                                                            

Göründüyü kimi, Paşinyan daha bir real-
lığı açıqlayır. O anlamda ki, Ermənistan iş-
ğalçılığı öz gücü hesabına etməmişdi. Illərlə 
sürdürdüyü təcavüzkarlıq kənar qüv vələrin 
“əməyinin” məhsulu idi. Deməli, stereotip-
lərdən uzaqlaşmaq lazımdır. Nikol bunun 
mesajını verir. Amma məsələyə fundamental 
baxmaq istəmir. 

* * *
Paşinyanın köklü yanaşmadan uzaq 

durmasını “Konstitusiyaya dəyişikliklərin 
edilməsi və Istiqlaliyyət bəyannaməsinə is-
tinadın konstitusiyadan çıxarılması təklifi ilə 
ictimaiyyətə müraciət edəcəkmi?” sualına 
cavabı da təsdiqləyir: “Bu məsələləri bir-bi-
ri ilə əlaqələndirməyək. Çünki Konstitusiya 
məhkəməmiz artıq bəyan edib ki, bizim Is-
tiqlal bəyannaməmiz yalnız konstitusiyada 
sözbəsöz ifadə olunan hissələrlə de-yure 
hüquqi qüvvəyə malikdir. Qeyd etdiyim his-
sələrin heç biri konstitusiyada sözsüz ifadə 
olunmayıb”.                                                                                                         

Ardınca Paşinyan vurğulayıb ki, ermə-
nilər özlərinin daxili anlayışları, sosial psixo-
logiyaları üçün Istiqlal bəyannaməsindən 
danışırlar: “Indi biz çox narahatıq ki, hara-
dasa kimlərsə “Qərbi Azərbaycan” ifadəsini 
işlədir, elə deyilmi? Biz “Qərbi Ermənistan” 
deyəndə bunun da bəzilərini qıcıqlandırdı-
ğını düşünmürükmü? Indi yenə deyəcəklər 
ki, bu, növbəti xəyanətdir. Amma bu gün 
elə bir statusdayam ki, xalqımızla danışma-
ğa, səbəb-nəticə əlaqəsi, zəncir göstərməyə 
məcburam. Əgər bunu etməsəm, o zaman 
ölkəmizi qəsdən dövlətçiliyin itirilməsinə 
aparacağam, buna yol verə bilmərəm”.

* * *
Bir daha Azərbaycanın sülh naminə tələ-

bi və təminat istəyi üzərinə gələk. Məsələ 
ondadır ki, ermənilərin özlərinin sosial 
psixologiyaları üçün rəmzləşdirdikləri şeylər 
avantürizm mənbəyidir, ətrafa ziyan vurur. 
Bunu onların iki yüz illik dövrdə gerçəkləş-
dirdikləri hərəkətlər də təsdiqləyir. Paşin-
yan, ilk növbədə, buna diqqət yetirməlidir. 
O başa düşməlidir ki, Istiqlaliyyət bəyan-
naməsi adlı sənəddən, ümumiyyətlə, imtina 
edilməlidir. Həmin sənəddə yazılan heç nə 
daxili anlayış prizmasında dəyərləndirilə 
bilməz. Bir ölkəyə, onun xalqına qarşı iddia 
irəli sür, sonra da bildir ki, bu, daxili anlayış-
dır?! Məhz bu düşüncəsinə görə, Paşinyanın 
“Real Ermənistan” haqqında qoşduğu “bal-
lada”lara inanmaq lüzumsuzdur. 

Ermənistan bütün iddialarından əl çək-
məli, özü də addımını nümayişkaranə for-
mada, bütün dünyanın gözü qarşısında, 
təntənəli şəkildə atmalıdır. Bunun yolu isə 
konstitusiya dəyişikliyindən, referendumdan 
keçir. Indiki durumda referendum erməni 
varlığı üçün günahların bağışlanması ritua-
lıdır. Elə bir ritual ki, yaddaşlara birdəfəlik 
həkk olsun. Nə zamansa, tipik xəstəlik baş 
qaldıranda yada məhz referendum  düşsün. 

Sonda Trotskinin fikirlərinə qayıdaq. 
Baş nazir Nikol Paşinyan 2018-ci il inqila-
bı ilə hakimiyyətə gəlmişdi. Onun “Qarabağ 
Ermənistandır və nöqtə” bəyanatını xatırlat-
dıq. Indi danışdıqları da, manipulyasiyaları 
da göz önündədir. Yaxşı olar ki, Nikol, ilk 
növbədə, özünü düzəltsin. Birinci şəxs kimi, 
tipik erməni olmaqdan səmimi şəkildə imti-
na etsin. Bir sözü ilə o biri sözü düz olsun. 
Mövcud trayektoriyada isə “filosofluğa” 
ehtiyac yoxdur. Çünki Trotskinin təbirincə 
desək, kənardan oğru kimi görünür.

Paşinyanın “erməni fəlsəfəsi” və 
Trotskinin inqilaba baxışı 

(rmənistanın baş naziri reallığı deyir� amma���

(əvvəli �-ci səhifədə)

“Ermənistan və Azərbaycan bütün sə-
viyyələrdə etiraf etməlidirlər ki, sovet Azər-
baycanı indiki ərazisi ilə müstəqil Azərbay-
candır, sovet Ermənistanı da öz ərazisi ilə 
müstəqil Ermənistandır”. Bunu Ermənistan 
Ictimai televiziyasına müsahibəsində baş 
nazir Nikol Paşinyan bildirib. Onun söz-
lərindən bu nəticəyə gəlmək olar ki, SSRI 
adlı “qırmızı imperiya” süquta uğrayanda 
məktəbli olan Paşinyan o dönəmin atribut-
ları üşün, konkret indiki halda, sovetlərin 
sərhədləri üçün darıxıb. Hayastana Cənubi 
Qafqazda heç nədən dövlət yaradan bolşe-
vik Rusiyasına nostalji hisslərinin duyuldu-
ğu bu açıqlaması ilə baş nazir geriyə boy-
lanmaqla nə demək istəyir?  


 
 

“Biz bu reallığı düzəltməli və bir-bi-

rimizi siyasi və bizə məlum olan bir sıra 
aspektlərdə rahat qoymalı, ayağımızın 
altını qazmamalıyıq. Kommunikasiyala-
rı qarşılıqlı şəkildə açmaqla yavaş-yavaş 
və çox ehtiyatlı iqtisadi əlaqələri qurmağa 
başlamalıyıq. Bu əlaqələr daha sonra, təbii 
olaraq, çox yüksək sürətlə inkişaf edəcək”. 
Ermənistan baş nazirinin bir-biri ilə təzad 
təşkil edən bu açıqlamaları onun, sanki, 
“bir addım irəli, iki addım geri” məntiqi ilə 
hərəkət etdiyini göstərir.     

Müsahibəsində iki ölkə arasında sülh 
müqaviləsinin imzalanması məsələsinə  
toxunan Paşinyan bir daha bəyan edib ki, 
“ilin sonuna qədər Azərbaycanla müqavilə 
imzalamaq üçün əlimdən gələn hər şeyi 
edəcəyəm”. Onun sülh prosesi barədə da-
nışarkən sərhədlərin müəyyən edilməsi ilə 
bağlı verdiyi yeni açıqlaması maraq do-
ğurub: “Ermənistan Azərbaycana Avropa 
Ittifaqının mülki missiyasının delimitasiya 
olunacaq ərazidə fəaliyyət göstərməyə-
cəyini təklif edib”. Aydın məsələdir ki, 
dəqiqləşdirilmiş sərhəd zolağına avropalı 
missionerlər deyil, müstəqil dövlətlərin mü-
vafiq qurumları nəzarət etməlidirlər.

Qərbi Kaspi Universitetinin professo-
ru, politoloq )ikrət 6adıxova görə, Nikol 
Paşinyan hakimiyyətə gəldiyi gündən in-
diyədək verdiyi bəyanat və açıqlamaların 
hamısı ziddiyətli olub: “Ola bilsin ki, onun 

son vaxtlar səsləndirdiyi bəyanatları özünü 
“sülh göyərçini” rolunda çıxış etməsini təs-
diqləmək cəhdləridir. Axı, o, əvvəldən özü-

nü, guya, liberal, demokratik prinsiplərə sa-
diq və xalq tərəfindən dəstəklənən siyasətçi 
kimi aparırdı. Bununla yanaşı, aparığı si-
yasətə, üzləşdiyi təhlükələrə, zərbələrə yal-
nız demokratik üsullarla cavab verən dövlət 
xadimi imicini formalaşdırmağa çalışırdı. 
Amma zaman onu göstərdi ki, 44 günlük 
müharibənin gedişindəki hərəkətləri və 
çoxlu sayda qurbanlar Paşinyanın “demok-
rat” imicinə sarsıdıcı zərbə vurdu. Əgər sən, 
doğrudan da, “sülh göyərçini”sənsə onda 
nəyə görə Azərbaycan ərazisini işğal etmək 
üçün müharibə aparırsan?! 

Baç nazir indi yadına salıb ki, Ermənis-
tan və Azərbaycanın sərhədləri və ərazisi 
sovet dövründəki kimi olmalıdır. Sualı yenə 
təkrar edirəm: Qarabağda niyə vuruşurdun, 
o qurbanları niyə verirdin və kimi kimdən 
müdafiə edirdin?”.

F.Sadıxov, hər halda Paşinyanın tele-
müsahibəsində müəyyən müsbət amillərin 
sezildiyini də bildirdi: “Misal üçün, o, dedi 
ki, əgər “Qərbi Ermənistan” anlayışı varsa, 
“Qərbi Azərbaycan” niyə olmasın?! Bunu 
onun tərəfindən söylənilən təqdirəlayiq ifa-
də kimi qəbul etmək olar. Yəni, bu ərazini, 
eləcə də Türkiyənin bir hissəsini “Qərbi Er-
mənistan” adlandırırdın. Paşinyanın müsa-
hibəsində dediklərindən həm də bu qənaət 
hasil olur ki, hansısa addımı atmaq istəyir. 
Söhbət siyasi razılaşmadan, sülh sazişini 
imzalamaqdan gedir. Amma bunları “sülh 
göyərçini” olduğu üçün deyil, Azərbay-
canla köhnəlmiş metodlarla heç nəyə nail 
ola biməyəcəyini anladığı üçün dilə gətirir. 
Hiss olunur ki, o, mövcud reallıqla barışıb 
və açıqlamalarını digərlərinə çağırış kimi 
səsləndirir”.     


 
 
    
Ictimai telekanala müsahibəsində Nikol 

Paşinyan daha sonra deyib ki, danışıqlar 
prosesində müəyyən müsbət irəliləyişlər 
var: “Əgər biz həqiqi sülhə nail olsaq, sülh 
müqaviləsini imzalasaq, Ermənistan qar-
şılıqlı prinsip əsasında Azərbaycana qar-
şı beynəlxalq iddialardan imtina etməyə 
hazırdır. Bu o deməkdir ki, keçmişdə baş 
vermiş hadisələrə görə nə biz, nə də onlar 
bir-birimizə qarşı iddia qaldırmalıyıq”. 

Ermənistan və Azərbaycan arasında 
müəyyən ediləcək sərhəd zonasında avro-
palı müşahidəçilərin olmasına gəlincə, Pa-
şinyan, əslində, Azərbaycan tərəfdən belə 
bir tələbin olmasını inkar etməyib. Eyni 
zamanda, qeyd edib ki, Irəvan sərhədin de-
limitasiyası aparılacaq hissələrindən müşa-
hidəçiləri geri çəkmək təklifi ilə çıxış edib. 
Baş nazirin sözlərinə görə, delimitasiya və 
demarkasiya komissiyalarının növbəti görü-
şündə prosesin harada davam etdiriləcəyinə 
dair qərar veriləcək. Yəni,  Ermənistan və 
Azərbaycanın sərhəd komissiyaları delimi-

tasiya üçün yeni seqment müəyyən edəcək-
lər. O, bununla bağlı Ermənistan tərəfinin 
öz yanaşmasını, Azərbaycan tərəfinin də öz 
yanaşmasını təqdim etdiyini vurğulayıb.

Mövzu ilə bağlı XQ-yə açıqlamasın-
da “Atlas” Araşdırmalar Mərkəzinin 
rəhbəri, siyasi icmalçı Elxan Şahinoğlu 
dedi ki, Paşinyan sərhədlərin müəyyən-
ləşdirilməsi məsələsinin uzun illər davam 
edəcəyini yaxşı anlayır: “Sülh sazişinin 

mətni üzərində iş gedir, Zəngəzur dəhlizi-
nin açılması istiqamətində danışıqlar davam 
etdirilir. Hesab edirəm ki, yaxın perspektiv-
də bu iki məsələnin həlli mümkün ola bilər. 
Amma sərhədlərin delimitasiya və demar-
kasiyası uzun sürən prosesdir. Bunun bir 
səbəbi də Azərbaycanın hazırda nəzarətində 
olan strateji yüksəkliklərdən imtina etməyə-
cəyi ilə bağlıdır. Doğrudur, Tovuz rayonu 
istiqamətində sərhədin bir hissəsi müəyyən 
edilib. Ora tərəflərdə mübahisə doğurmayan 
hissə idi. Intəhası, Azərbaycan Kəlbəcər is-
tiqamətində, Ermənistanla şərti sərhəddə 
bir çox yüksəkliklərə nəzarət edir. Həmin 
yüksəkliklər uğrunda ordumuz döyüşüb, 
şəhid vermişik və onlardan heç vaxt imti-
na etməyəcəyik. Paşinyan, sadəcə olaraq, 
hər iki tərəfin SSRI sərhədləri çərçivəsinə 
qayıtmasının vacibliyindən danışıb. Bəs, 

niyə bu məsələ torpaqlarımızı işğal altında 
saxladıqları otuz il ərzində yadlarına düş-
mürdü? Müharibədə məğlub olandan sonra 
sovet dövrünün sərhədlərinə qayıtmaqdan 
danışırlar. Sərhəd danışıqları davam etsə 
də, həmin yüksəkliklər bizim nəzarətimizdə 
qalmalıdır. Bu məsələdə Azərbaycan Ermə-
nistana güzəştə getməyəcək. Nə zaman ki, 
Ermənistan bizə qarşı hansısa hərbi təxriba-
ta əl atacaq, o zaman cavabını vermək üçün 
o strateji yüksəkliklərdən istifadə edəcəyik. 
Bunu rəsmi Irəvan da, ona Qərbdən göstə-
rişlər verənlər də birmənalı şəkildə qəbul 
etməlidirlər”.              


 
 
 
6iyasi şərhçi Asif Nərimanlı diqqəti 

Nikol Paşinyanın “strateji müqavilə” açıq-
lamasına yönəldərək, bunun sülh müqavilə-
sindən sonrakı dövrdə “zəmanət qazanmaq” 
məqsədi daşıdığını vurğuladı: “Erməni baş 
nazir bildirir ki, “Azərbaycan və Ermənis-
tan dinc yanaşı yaşamaq üçün təkcə sülh 
müqaviləsi və digər razılaşmalar yox, həm 
də strateji saziş bağlamalıdır. Əlavə edir ki, 
bu “strateji saziş “real Ermənistan” kon-
sepsiyasına əsaslanır. Onun bu təklifi sülh 
müqaviləsinin Ermənistanın maraqlarını 
tam ifadə etmədiyindən xəbər verir. Irəva-
nın Bakı ilə münasibətlərin qurulmasında 
iki strateji hədəfi var. Birincisi, kommuni-
kasiyanın “suveren prinsiplərə” uyğun açıl-
ması – Zəngəzur dəhlizinin verilməməsi� 
ikincisi, sərhədi SSRI dağılanda mövcud 
olan xəritəyə, hazırkı Ermənistanın sərhəd-
ləri çərçivəsində müəyyənləşdirmək. Er-
mənistanın sülh sazişində bu hədəflərə nail 
olmaq cəhdləri baş tutmadı. Hər iki məsələ 
sazişin imzalanmasından sonrakı dövrə sax-
lanıldı. 

Birinci məsələdə – kommunikasiyala-

rın açılmasında “ortaq məxrəcə” gəlmək 
mümkünsüz deyil. Misal üçün, Azərbay-
canın Naxçıvana maneəsiz çıxışını təmin 
etməklə müəyyən nəticə əldə edilə bilər. 
Istisna deyil ki, Irəvanın Bakıya göndərdiyi 
təkliflər arasında bu da var. Ikinci məsələ 
Ermənistan üçün “mövcudluq” prinsipi da-
şıyır: Qərbi Azərbaycan məsələsi Bakının 
gündəliyinə daxildir və sərhəd müəyyən 
edilmədiyi müddətdə ermənilərin “kadast-
rı” olmayacaq. 

Paşinyan “strateji müqavilə” məsələsini 
Kazanda Ilham Əliyevlə müzakirə etdiyini 
deyir. Görünür, o, erməni ictimaiyyətinə 
sülh sazişi ilə bağlı hansı addımları atacağı-
nın anonsunu verir. Axı, tərəflərin dekabrda 
sülh müqaviləsi mətninin müzakirəsinə qa-
yıdacağı gözləntisi var. Paşinyanın danışıq-
lar öncəsi “real Ermənistan” konsepsiyasını 
yenidən önə sürməsi də buna hesablanıb”.

Ermənistan baş nazirinin müsahibəsin-
də yaddaqalan pozitiv məqam kimi sərhəd-
lərin delimitasiyası və demarkasiyası ilə 
bağlı söylədiklərini qeyd etmək olar. Oxu-
culara xatırladaq ki, Irəvan və Bakı cari ilin 
avqustun 30-da sərhədlərin delimitasiyası 
və demarkasiyası komissiyalarının birgə 
fəaliyyəti haqqında Əsasnamə imzalayıb. 
Ilk delimitasiya Tavuş bölgəsində təxminən 
10 kilometr ərazidə aparıldı. Bu prosesi 
Cənubi Qafqazda özəl maraqlarını güdən 
kənar aktorlar Ermənistanla Azərbaycan 
arasında münasibətlərin normallaşması 
istiqamətində irəli atılmış addım kimi qiy-
mətəndirdilər.     

P.6. “Azərbaycan və Türkiyə arasın-
da nəqliyyat sektorunda ən böyük layihə 
Zəngəzur dəhlizidir”. Bunu üç gün bundan 
əvvəl Türkiyənin Nəqliyyat və infrastruk-
tur naziri Əbdülkadir Uraloğlu jurnalistlərə 
açıqlamasında deyib. Ermənistan tarixi 
şansını qaçırsa belə, bunun Bakının plan-
larına heç bir təsir etməyəcəyini söyləyən 
nazir Azərbaycanın Türkiyəyə fərqli mar-
şrut seçməyi yubatmayacağını bildirib: “Bu 
istiqamətdə Azərbaycan tərəfi ilə operativ 
şəkildə prosesləri davam etdiririk. Dəhlizin 
haradan – Ermənistan və ya Iran ərazisin-
dən keçəcəyini isə azərbaycanlı qardaşları-
mız həll edəcəklər. Sonra bu dəhliz Naxçı-
vandan Türkiyə ərazisinə keçəcək. Biz bu 
layihəmizi tamamladıq, tender keçirdik, 
yaxın günlərdə inşaat işlərinə başlayacağıq. 
Nəticədə Türkiyə ilə Azərbaycan arasında 
birbaşa nəqliyyat əlaqəsini təmin edəcə-
yik”.

Əslində, bu, türkiyəli nazirin Ankara 
və Bakı adından Irəvana son çağırışı və ya 
xəbərdarlığıdır. Təəssüf ki, Paşinyan iqtida-
rı Zəngəzur dəhlizinin açılması məsələsini 
süni bəhanələrlə ləngidir və bu istiqamət-
də real addımlar atmır. Hətta bu marşrutun 
açılması ilə özünün də qazanacağını bilsə 
belə. Deməli, Irəvan hələ də müstəqil qərar 
qəbul etmək iqtidarında deyil.   

İmran %ΨDİRXA1LI  

Bir addım irəli, iki addım geri? 

COP29

İqlim maliyyəsi ekoloji problemi  
həll etməyin “yaşıl” açarıdır

��-cu iqlim konfransının baş danışıqçısı, xarici işlər nazirinin müavini 
<alçın Rəfiyev jurnalistlərə açıqlamasında &OP�� Prezidentliyinin bütün 
tərəÀərlə həlli başa çatdırılmayan məsələlərə düzəlişlərin olunması ilə 
bağlı hərtərəÀi işi davam etdirəcəyini bildirib. Baş danışıqçı daha sonra 
vurğulayıb: “Ԥsas hədəfi bütün tərəÀərin qarşıya qoyulan məqsədə nail 
olmasına çalışmaqdan ibarətdir. Eyni zamanda, biz konfransın yekun 
nəticələrinin mümkün qədər iddialı olmasını gerçəkləşdirmək üçün birgə 
fəaliyyəti davam etdirəcəyik. Onu da vurğulamaq  istəyirəm ki, &OP�� 
6ədrliyi ��� milyard dollarlıq məbləğindəki illik maliyyələşmənin ədalətli 
və iddialı rəqəm olmadığını düşünür. Bununla belə, digər tərəÀərlə 
birgə fəaliyyətin davam etdirilməsi nəzərdə tutulur. hmid edirik ki, 
yekun nəticədə irəliləyiş əldə olunacaq,  təklif olunan məbləğə bir daha 
baxılacaq...”. 

Iqlim dəyişikliyinin dağıdıcı təsir-
lərinin öhdəsindən gəlmək üçün müba-
rizə aparan inkişaf etməkdə olan ölkələr 
uyğunlaşma və təsirlərin yumşaldılması 
səylərini dəstəkləmək üçün əhəmiyyətli 
maliyyə vəsaitinin zəruriliyini bildirir-
lər. Inkişaf etmiş ölkələr isə öhdəliklə-
rini məhdudlaşdırmaq üçün səbəb kimi 
iqtisadi təzyiqləri, o cümlədən COVID19 
pandemiyasının nəticələrini, Rusiya–Uk-
rayna münaqişəsini və digər məsələlə-
ri göstərirlər. Onların 200–300 milyard 
dollarlıq təklifi qlobal iqlim böhranını 
ədalətli şəkildə həll etmək üçün ehtiyac 
duyulan trilyonlardan çox azdır. Maliyyə 
çatışmazlığı inkişaf etməkdə olan ölkələr 
arasında məyusluq yaradır və onlar öz eh-
tiyaclarının daha zəngin ölkələrin iqtisadi 
prioritetləri ilə kölgədə qaldığını söyləyir-
lər.

Burada bir məqama da toxunmaq 
istərdik. Ölkələrin qlobal iqlim maliyyəsi 
hədəfini müəyyənləşdirməyi nəzərdə tu-
tan “Maliyyə ÇNL” adlanan builki ÇNL 
inkişaf etmiş ölkələrdən inkişaf etməkdə 
olan ölkələrə proqnozlaşdırıla bilən və 
adekvat maliyyə axınlarını gerçəkləşdir-
mək məqsədi daşıyan Yeni Kollektiv Kə-

miyyət Məqsədini tamamlamağa yönəlib. 
Bununla belə maliyyə əsas məsələ olsa da, 
qarşıya qoyulan müəyyən vəzifələrlə bağlı 
digər müzakirələr irəliləyişə kölgə salmaq 
təhlükəsi yaradır.

Yeri gəlmişkən, burada digər müba-
hisəli məsələ Qərb blokunun ötənilki kon-
fransdan əvvəl razılaşdırılmış mətnləri 
canlandırmaq üçün atdığı addımdır. Təhlil-
çilər deyirlər ki, yeni elementlər təqdim et-
mək cəhdi diplomatik normaları pozua və 
danışıqlar aparan tərəflər arasında etimadı 
sarsıda bilər. Onlar xəbərdarlıq edirlər ki, 
bu cür hərəkətlər birliyə ən çox ehtiyac du-
yulduğu bir vaxtda parçalanmaların daha 
da dərinləşməsi riski daşıyır.

Xatırladaq ki, COP29-un ev sahibi kimi 
Azərbaycan ötən müddətdə məhsuldar di-
aloq üçün əlverişli mühit yaratmaq üçün 
yorulmadan çalışıb. Ölkə müzakirələrin 
aparılmasında fəal rol oynayıb, lakin bir 
çox əsas qərarlar onun nəzarətindən kə-
narda qalıb. Bu istiqamətdəki səylərə bax-
mayaraq, Qərb Bloku ilə Qlobal Cənubun 
prioritetləri arasında uçurum geniş olaraq 
qalır və bu, beynəlxalq iqlim diplomatiya-
sının üzləşdiyi daha geniş problemləri əks 
etdirir.

Onu da deyək ki, Donald Trampın 
ABŞ prezidentliyinə qayıdışı yaxınlaş-
dıqca, danışıqlar aparan şəxslər COP29-
dan əsas gözlənti olan iqlim maliyyəsi ilə 
bağlı ədalətli və ambisiyalı Yeni Kollektiv 
Kəmiyyət Hədəfini (NCQG) başa çatdır-
maq üçün fürsət pəncərəsinin daraldığını 
dəqiq bilirlər. Bir çoxları iqlim dəyişikliyi 
ilə mübarizə üzrə qlobal səylərin Donald 
Tramp administrasiyası dövründə əhəmiy-
yətli uğursuzluqlarla üzləşə biləcəyindən 
qorxur və bu, COP29 zamanı razılaşmanın 
əldə edilməsinin zəruriliyini daha da çətin-
ləşdirir. Xüsusilə, Avropa ölkələri sürətli 
hərəkətə ehtiyac ətrafında birləşirlər. Onla-
rın ortaq baxışı vurğulayır ki, sürəti dayan-
dırmaq və gələcək tərəqqiyə təhlükə yarat-
mamaq üçün indi güzəştə getmək lazımdır.

Təklif olunan irəliyə doğru yol hansı-
dır? Bu sualla bağlı, ilk növbədə, onu qeyd 
edək ki, gərginlik və aktuallıq fonunda 
irəliyə doğru potensial yol yaranıb. Təklif 
olunan həll NCQG-ni, təqribən, 300 mil-
yard dollar səviyyəsində təyin edəcək. Bu 

rəqəm inkişaf etməkdə olan ölkələrin göz-
ləntilərindən xeyli aşağı olsa da, gələcək 
müzakirələr üçün əsas ola bilər. Bu vəsait-
lərin bölüşdürülməsi üçün çərçivə, o cüm-
lədən konkret yumşaldılma və uyğunlaşma 
tədbirləri sonrakı görüşlərdə müzakirə 
olunacaq. Bu yanaşma bütün tərəflər üçün 
ədalətli və davamlı nəticələrin gerçəkləş-
dirilməsi kimi daha geniş məqsədlə irə-
liləyişi reallallaşdırmağı balanslaşdırmaq 
niyyəti daşıyır. 

“Ekonomiks” Beynəlxalq Iqtisadi 
Araşdırmalar Ictimai Birliyinin sədri, iq-
tisadçı-alim alim Fikrət Yusifov mövzu 
ilə bağlı açıqlamasında qarşıya qoyulan 
hədəflərin reallaşdırılması üçün böyük 
həcmdə maliyyə vəsaiti tələb olunduğunu 
bildirib. O, eyn zamanda, Azərbaycanın 
COP29 tədbiri çərçivəsində atdığı mühüm 
addımlardan birinin inkişaf yolu keçən 
ölkələrdə iqlim fəaliyyətinə investisiya 
yatırmaq məqsədilə Iqlim Maliyyəsi üzrə 
Fəaliyyət Fondunun yaradılması olduğunu 
vurğulayıb. 

Iqtisadçı-alim daha sonra deyib: “Fon-
dun kapitalının mədən yanacağı istehsal 
edən ölkələrin, eləcə də neft-qaz və kömür 
hasilatı ilə məşğul olan şirkətlərin maliy-
yə dəstəyi ilə formalaşdırılması nəzərdə 
tutulur. Iqlim Maliyyəsi üzrə Fəaliyyət 
Fondunun yaradılması COP29-un iş gün-
dəliyinin bir hissəsi olaraq bu gün respub-
likamızın bu konfrans çərçivəsində elan 
edilmiş 14 təşəbbüsdən biridir. Fondun in-
kişaf etməkdə olan ölkələrdə təbii fəlakət 
nəticələrini operativ şəkildə aradan qaldır-
maq üçün güzəştli və qrant əsaslı dəstəyi 
gerçəkləşdirən xüsusi texniki imkanlarının 
yaranması nəzərdə tutulur. Azərbaycanın 
təşəbbüskarı və təsisçi donoru olduğu fond 
1 milyard dollar həcmində ilkin vəsait top-
layıb 10 səhmdar ölkənin donor kimi fonda 
qoşulmasından sonra fəaliyyətə başlayaca-
ğı nəzərdə tutulur”. 

F.Yusifov Iqlim Maliyyəsi üzrə Fəa-
liyyət Fondunun qarşıda duran hədəflərini 
hansı səviyyədə reallaşdıra biləcəyinə dair 
ehtimallar haqqında da danışıb: “Fondun 
formalaşmasında fəallığın olacağı bir o 
qədər də inandırıcı görünmür. Ən azından 
ona görə ki, ölkələrin əksəriyyəti indiyə 
qədər bu məsələdə yetərincə passivlik nü-
mayiş etdiriblər. Bunun  əsas səbəbi isə 
onların məsələyə başqa prizmadan bax-
ması ilə əlaqəlidir. Bir sözlə, ortada tərəf-
lərin “problem nə qədər ki, mənim qapımı 
döymür, mən onun həllinə nədən indidən 
vəsait xərcləyim” kimi elan olunmayan 
bir yanaşması var. Digər tərəfdən, böyük 
həcmdə yanacaq hasil edən ölkələrdən 
hansınınsa problemin həlli ilə bağlı addım-
lar atmaması və ya bu məsələdə lənglik nü-
mayiş etdirməsi digər dövlətləri də passiv 
mövqeyə sürükləyə bilir”. Mütəxəssis onu 
da vurğulayıb ki, maliyyə çatışmazlığı sə-
bəbindən istiləşmənin qarşısı alınmasa, bu,  
yüz milyonlarla insanın həyatını itirməsi 
riski deməkdir.

Avropa İttifaqı və �� ölkə kömür 
elektrik stansiyaları tikməyəcək

Bakıda keçirilən BMT-nin İqlim Dəyişikliyi üzrə dərçivə 
Konvensiyasının TərəÀər Konfransının ��-cu sessiyası (&OP��) zamanı 
milli iqlim planlarının növbəti mərhələsi çərçivəsində Avropa İttifaqı 
(Aİ) və ��-ə yaxın ölkə kömürlə işləyən istilik elektrik stansiyaları 
tikməyəcəkləri ilə bağlı öhdəlik götürüb. Bu barədə “Bloomberg” agentliyi 
məlumat yayıb.

Bildirilib ki, bu addım kömür yanacaq 
növündən istifadənin azaldılmasına yönəl-
miş son qlobal öhdəlikdir. Yeri gəlmişkən, 
agentlik Bakıda keçirilən COP29 çərçi-
vəsində müvafiq sazişin bağlandığı barə-
də bəyanata istinad edib. Məlum olub ki, 
sənədi Kanada, Böyük Britaniya və Alma-
niya imzalayıb. Dünyanın ən çox kömür 
istehlak edən ölkələri olan Çin və Hindis-
tan və ABŞ isə indiyədək bu sənədə məhəl 
qoymayıb.

Sözügedən bəyanat isə Azərbaycanda 
keçirilən iqlim sammitində AI, ABŞ və di-
gər ölkələrin tədbirin digər iştirakçılarını 
qazıntı yanacaqlarından uzaqlaşmaya dair 
2023-cü il sazişini yenidən təsdiq etməyə 
çağırdığı bir vaxtda verilib. Məlum oldu-

ğu kimi, BMT-nin Iqlim Dəyişikliyi üzrə 
Çərçivə Konvensiyasının Tərəflər Konf-
ransının 28-ci sessiyası (COP28) çərçivə-
sində mədən yanacaqlarının istehlakının 
və istehsalının azaldılmasını nəzərdə tu-
tan saziş layihəsi hazırlanıb. Bu tədbirlər 
2050-ci ilə qədər karbon neytrallığına nail 
olmaq məqsədi daşıyır.

Bu arada, Avropa Ittifaqının iqlim də-
yişiklikləri üzrə komissarı Vopke Hoeks-
tra deyib ki, bir çox ölkələrin artıq kömür 
enerjisindən imtina etməsinə baxmayaraq, 
ona tələbat artmaqda davam edir. “Yeni 
kömürlə işləyən elektrik stansiyalarının 
yaranması Yer kürəsində qlobal temperatu-
run 1,5 dərəcə Selsi səviyyəsində saxlanıl-
ması üçün ən böyük təhlükələrdən biridir”, 

– deyə o, əlavə edib.
Yeri gəlmişkən  mənbə iddia edir ki, 

kömürdən mərhələli şəkildə imtinanın 
tərəfdarları 2025-ci ildə Braziliyada ke-
çiriləcək COP30 danışıqları ərəfəsində 
kömür enerjisi ilə bağlı oxşar öhdəliklər 
götürmələri üçün digər ölkələrə təzyiq 
göstərəcəklər.

Xatırladaq ki, 2024-cü ilin iyulunda 
BMT-nin Baş katibi Antonio Quterreş bil-
dirmişdi ki, Paris Sazişinə əsasən, 2025-ci 
ilə qədər ölkələr istixana qazı emissiyala-
rını azaltmaq üçün yeni öhdəliklər təqdim 
etməlidirlər. Bu da o deməkdir ki, ölkələr 
qlobal istiləşmənin 1,5 dərəcə Selsiyə qə-
dər məhdudlaşdırılmasına əməl etməli, 
2030 və 2035-ci illər üçün emissiyaların 
mütləq azaldılması hədəflərini yerinə ye-
tirməli və 2040-cı ilə qədər kömürdən 
tədricən imtina etməyi öhdələrinə götür-
məlidir. Güman edilir ki, ölkələrin öhdəlik-
ləri enerji sistemlərinə yeni kömür elektrik 
stansiyalarının daxil edilməməsi vədini 
ehtiva edir.

Təmiz layihələr qlobal  
əməkdaşlıq üçün meydan açır

Energetika naziri Pərviz Şahbazov �-ci İstanbul Enerji )orumu 
çərçivəsində “Dayanıqlı gələcək üçün çağırışlar və imkanlar” 
mövzusunda keçirilən nazirlər sessiyasında çıxış edib. Bu barədə 
XQ-yə Energetika Nazirliyindən məlumat verilib. 

Bildirilib ki, nazir çıxışında artan ener-
ji tələbatını qarşılamaq, iqlim dəyişikliyi 
ilə mübarizə aparmaq və enerji təhlükəsiz-
liyini gücləndirməklə bağlı müasir enerji 
çağırışlarının həllində regional və bey-
nəlxalq enerji əməkdaşlığının vacibliyini 
diqqətə çatdırıb. Hazırda Azərbaycandan 
30-a yaxın ölkəyə neft tədarük olundu-
ğunu, dekabrdan isə qazla təchiz edilən 
ölkələrin sayının 12-yə çatacağını bildirən 
P. Şahbazov artıq enerji əməkdaşlığının 
bərpaolunan enerji ilə daha da genişləndi-
yini vurğulayıb. 

Eyni zamanda, COP29 Sədrliyinin 
enerji təşəbbüslərinin qlobal “yaşıl enerji 
keçidi”ni sürətləndirən rolundan bəhs edi-
lib. Qeyd ounub ki, bu təşəbbüslər Azər-
baycanın bərpaolunan enerji sahəsindəki 
iddialı milli və beynəlxalq proqramlarına 
əsaslanır. Nazirin sözlərinə görə, bərpao-
lunan enerjinin milli inkişaf proqramı çər-
çivəsində 2027-ci ilədək həyata keçirilən 
2 qiqavatlıq genişmiqyaslı “yaşıl” enerji 
layihələri sərbəstləşən 1,2 milyard kub-
metr qazın ixraca yönəldilməsinə imkan 
yaradacaq.

P.Şahbazov bərpaolunan enerjinin inki-
şafına dair beynəlxalq proqramın bir neçə 
“yaşıl enerji dəhlizi” layihəsindən ibarət 
olduğunu diqqətə çatdıraraq deyib ki, 
“Azərbaycan – Türkiyə – Avropa”, “Xəzər 
–Qara dəniz – Avropa” və “Mərkəzi Asiya 
– Azərbaycan” yaşıl enerji dəhlizləri enerji 
təhlükəsizliyi və enerji keçidində regional 
enerji əməkdaşlığını gücləndirəcək. “Bu 
gün Bolqarıstanın təşəbbüsü ilə Gürcüs-
tandan Türkiyə və daha sonra Avropaya 
“yaşıl” enerjinin tədarükü imkanlarını da 
müzakirə etdik. Bütün bu interkonnektor-
lar yalnız enerji təhlükəsizliyinə deyil, həm 
də qlobal enerji keçidinin sürətlənməsinə 
töhfə verəcək”, – deyə nazir əlavə edib.  

Qeyd edək ki, Türkiyənin energetika və 
təbii sərvətlər naziri Alparslan Bayraktarın 
moderatorluğu ilə keçirilən müzakirələrdə 
Gürcüstan, Macarıstan, Bolqarıstan, Mol-
dova, Serbiya, Özbəkistan və Liviya nü-
mayəndələri də iştirak ediblər.

6əhifəni hazırladılar: 
9aqif BA<RAMO9, 

&OP�� məkanı plastiklərə 
qətiyyətlə “yox�” dedi

BMT-nin İqlim Dəyişmələri üzrə dərçivə Konvensiyasının TərəÀər 
Konfransının ��-cu sessiyası çərçivəsində “İqlim dayanıqlılığı üçün plastik 
tullantıların e൵ektiv idarə edilməsi: çağırışları anlamaq və imkanları kəşf 
etmək” mövzusunda müzakirələr aparılıb.

 Ekologiya və Təbii Sərvətlər Nazirliyi 
və Qafqaz üçün Regional Ekoloji Mərkə-
zin Azərbaycan Nümayəndəliyi tərəfindən 
təşkil olunan müzakirələrdə plastik tullan-
tıların idarə edilməsi və iqlim dayanıqlığı 
sahəsində çalışan müxtəlif ölkələrin dövlət 
rəsmiləri, beynəlxalq təşkilatların təmsil-
çiləri, eləcə də yerli və beynəlxalq ekspert-
lər iştirak ediblər. 

Tədbirdə çıxış edən ekologiya və təbii 
sərvətlər nazirinin müavini Rauf Hacıyev 
plastik tullantıların yaratdığı problemlər 
və ölkəmizdə bu sahədə görülən tədbir-

lər barədə məlumat verib. Onun sözlərinə 
görə, son illər ölkəmizdə bərk məişət tul-
lantılarının idarə olunması istiqamətində 
mühüm addımlar atılıb, dövlət proqramları 
qəbul edilib, qanunvericilik bazası təkmil-
ləşdirilib və müasir infrastruktur yaradılıb. 
Plastik tullantıların qlobal miqyasda ətraf 
mühitə və insan sağlamlığına ciddi təsir 
göstərən ən böyük problemlərdən biri ol-
duğunu xatırladan nazir müavini deyib: 
“Plastik istehsalı və tullantıların yandırıl-
ması prosesi atmosferə böyük miqdarda 
istixana qazlarının buraxılmasına gətirib 

çıxarır. Bu da qlobal istiləşməni sürətlən-
dirir və iqlim dəyişikliyinin mənfi təsirlə-
rini artırır.”

Digər məruzəçilər də öz ölkələrində 
plastik tullantıların idarə olunması sahə-
sində həyata keçirilən təşəbbüslər və əldə 
olunan nailiyyətlərdən söhbət açıblar. Təd-
birdə plastik tullantıların idarə edilməsində 
sektorlararası əməkdaşlığın rolu, maliyyə 
dəstəyi mexanizmləri, korporativ sosial 
məsuliyyət layihələri və dövlət-özəl tərəf-
daşlıqları barədə fikir mübadiləsi aparılıb. 
Eyni zamanda, bu sahədə istehsalçının 
genişləndirilmiş məsuliyyəti yanaşması-
nın tətbiqi, tullantıların azaldılması, təkrar 
emalın təşviqi və dövri iqtisadiyyat mo-
dellərinin tətbiqi kimi mövzular müzakirə 
edilib.

Yeri gəlmişkən, Almaniyanın ətraf 
mühit, təbiətin mühafizəsi, atom təhlükə-
sizliyi və istehlakçıların hüquqlarının mü-
dafiəsi üzrə naziri Steffi Lemke jurnalist-
lərə müsahibəsində bildirib ki, plastiklərin 
istehsalı, istifadəsi, utilizasiyası zamanı 
əhəmiyyətli həcmdə istixana qazı emissi-
ya olunur. Onun sözlərinə görə, 2050-ci 
ilə qədər plastiklərin istehsalı və utiliza-
siyası nəticəsində il ərzində atmosferə 3 
giqaton karbon atılacaq. Bu problemin 
qlobal səviyyədə təxirəsalınmaz tədbirlər 
tələb etdiyini vurğulayan nazir deyib ki, 
əgər mövcud tendensiyalar davam edərsə, 
iqlim dəyişikliyinə mənfi təsirlər daha da 
artacaq.

Xəzər gəmiçiliyi də alternativ 
yanacağa keçəcək

“Azərbaycan Xəzər Dəniz Gəmiçiliyi” Qapalı 6əhmdar 
&əmiyyəti (A6&O) ətraf mühitə təsirləri minimuma endir-
mək istiqamətində mühüm tədbirlər həyata keçirir. Ekoloji 
aspektdə fəaliyyətini dayanıqlı inkişaf prinsiplərinə uyğun-
laşdıran qurum ətraf mühitə mümkün zərərli təsirlərin sı-
fıra endirilməsi, o cümlədən tullantıların və emissiyaların 
minimal səviyyədə saxlanılması, su-enerji resurslarından 
qənaətlə istifadə olunması istiqamətində planlı və davam-
lı tədbirlər görür. Bu fikirləri mətbuata açıqlamasında  
A6&O-nun dayanıqlılıq və emissiyaların idarə edilməsi 
üzrə direktoru Ԥləkbər Ԥzizli bildirib. 

Onun sözlərinə görə, fəa-
liyyətini ölkə qanunvericili-
yinin, Beynəlxalq Dəniz Təş-
kilatının tələblərinə, eləcə də 
gəmiçilik sahəsində mövcud  
beynəlxalq konvensiyalara 
uyğun quran ASCO-nun eko-
loji aspektdə dayanıqlı inkişaf 
prinsiplərinə ətraf mühitin mü-
hafizəsi, qəzaların qarşısının 
alınması, tullantı və emissiya-
ların səmərəli idarə olunması, 
eləcə də ekosistemlərə mənfi 
antropogen təsirin minimuma 
endirilməsi aiddir. O deyib 

ki, bu prinsiplər sırasında tə-
miz, içməli su resurslarından 
səmərəli istifadə, biomüxtə-
lifliyin qorunması, enerji re-
surslarından qənaətlə istifadə, 
innovasiyaların dəstəklənməsi 
yolu ilə ətraf mühitin mü-
hafizəsi üzrə daha əlverişli, 
mütərəqqi texnika və texno-
logiyaların tətbiqi xüsusi yer 
tutur. 

Qeyd olunub ki, ASCO-da 
dayanıqlı inkişaf siyasətinin 
davamlı yenilənməsi məqsə-
dilə Ekoloji Sosial Idarəetmə 

əlaqələndirmə qrupu yaradılıb. 
Yaxın gələcək üçün hazırlan-
mış tədbirlər planına emissi-
yaların azaldılması məqsədilə 
gəmilərdə konstruktiv dəyi-
şikliklərin və innovasiyaların, 
eləcədə “EcoPilot” elektron 
müdaxilə sisteminin tətbiqi, 
sahil enerji xətlərindən istifadə 
və gəmilərin korma hissəsində 
xüsusi istiqamətləndiricilərin 
quraşdırılması daxildir.

ASCO-da 2027–2030-cu 
illər ərzində bir neçə gəmi-
nin metanol yanacağına ke-

çid üçün retrofit olunduğunu, 
2030–2040-cı illərdə isə alter-
nativ yanacaqdan istifadəyə 
keçidin nəzərdə tutulduğunu 
diqqətə çatdıran direktorun 
sözlərinə görə, bu da emissiya-
ların 2008-ci illə müqayisədə 
70-80 faizə qədər azaltmağa 
imkan yaradacaq. Bütövlükdə 
isə, qurum 2040-2050-ci illər-
də sıfır emissiyalı alternativ 
yanacaq və texnologiyaların 
tam tətbiqinə keçidi planlaş-
dırır.

İqlim dəyişiklikləri və davamlı cəmiyyət 

&OP�� sessiyasında Nizami Gəncəvi Beynəlxalq Mərkəzi və BMT-nin 
Hİ9�Qİd6 üzrə Birləşmiş Proqramının hazırladığı “İİ9 və İqlim Dəyişikliyi 
üzrə dərçivə 6ənədi”nin təqdimatı keçirilib. Tədbirdə BMT Baş katibinin 
köməkçisi, BMT İnkişaf Proqramının 6iyasət və Proqrama Dəstək Bürosunun 
direktoru Markos Neto, Azərbaycanın səhiyyə naziri Teymur Musayev, 
BMT-nin Azərbaycandakı rezident – əlaqələndiricisi 9ladanka Andreyeva, 
Braziliya 6əhiyyə Nazirliyinin 6əhiyyə Nəzarəti Katibi Etel Masiel və digər 
rəsmilər çıxış ediblər.

Azərbaycanın səhiyyə naziri Teymur 
Musayev qeyd edib ki, IIV qlobal səhiy-
yənin əsas problemlərindən biridir. Hər il 
dünyada 1 milyondan çox insan bu xəstə-
liyə   yoluxur, 600 mindən çox insan isə 
IIV-lə bağlı xəstəlikdən vəfat edir. O, res-

publikamızın  IIV-ə qarşı mübarizədə yük-
sək nailiyyətlər əldə etdiyini deyib. Bil-
dirib ki, ölkəmizdə IIV-ə yoluxan şəxslər 
antiretrovirus preparatları ilə dövlət tərə-
findən təmin olunurlar: 

– Ölkəmiz ÜST və Qlobal Fond kimi 

beynəlxalq təşkilatlarla möhkəm tərəfdaşlıq 
qurub. 2023-cü ilin sonunadək ölkədə IIV-lə 
yaşayan insanlara “89–80–93” səviyyəsin-
də xidmətlər göstərilməsində irəliləyiş əldə 
edilib. Bu, bölgədə ən yaxşı göstəricilərdən 
biri kimi qeydə alınıb. Iqlim dəyişikliyinin 
təsirlərinin qeyri-mütənasib şəkildə paylan-
dığı çıxışlarda vurğulanıb. 

Hava ilə bağlı fəlakətlər, dəniz səviyyə-
sinin qalxması, yağıntıların və temperatu-
run dəyişməsi əhalinin miqrasiyası, xəstə-
liklər,  təmiz su qıtlığı ərzaq təhlükəsizliyi 
və səhiyyə infrastrukturunun zədələnmə-
sinə gətirib çıxarır. Sübuta əsaslanan araş-
dırmalar belə vəziyyətdə insanların psixi 
sağlamlıq problemlərinin gərginləşməsini, 
zorakılığın və uşaq nikahlarını artırdığını, 
eyni zamanda, narkomaniyanı təşviq etdi-
yini təsdiqləyir.

Iqlim dəyişikliklərinə davamlı səhiy-
yə sistemlərinin qurulması və səhiyyə işçi 
qüvvəsinin təlimi, HIV epidemiyasına son 
qoyulması da daxil olmaqla Davamlı In-
kişaf Məqsədlərinə nail olmaq üçün çox 
vacibdir. Yalnız beynəlxalq həmrəylik, re-
sursların ədalətli bölüşdürülməsi, eləcə də 
bilik və qabaqcıl təcrübə mübadiləsi yolu 
ilə biz iqlim dəyişikliklərinə davamlı cə-
miyyət yarada bilərik ki, orada sağlamlıq 
problemləri həll edilir və əhalinin sağlam-
lığı yetərincə qorunur.

=əriIə %ΨùİRQI=I  

Ekologiya və Təbii 6ərvətlər naziri, &OP��-un prezidenti Muxtar 
Babayev jurnalistlərə açıqlamasında bildirib ki, yüksək keyfiyyətli 
ekoloji mühitin məqsədi ölkədə keyfiyyətli və təmiz ekoloji mühitin 
qorunması, resurslardan səmərəli istifadənin təmin edilməsidir. Uzun 
illər ərzində yaranan ekoloji problemlərin kompleks həlli və bu sahədə 
davamlı inkişaf diqqət mərkəzində olmalıdır. Gələcək illərdə iqtisadi və 
demoqrafik artımdan ətraf mühitə gələ bilən risklər azaldılmalıdır.

Qarabağ ����-ci ilə qədər 
karbonsuz zona olacaq

Bu prioritetlərə nail olunması isə res-
publikamızda “yaşıl” iqtisadiyyat məsələ-
sini aktuallaşdırıb. Bu baxımdan 2021-
ci ildə Şotlandiyanın Qlazqo şəhərində 
keçirilən iqlim konfransında (COP26) 
Azərbaycan qlobal iqlim dəyişmələrinin 
təsirlərinin yumşaldılması ilə bağlı yeni 
təşəbbüslə çıxış edərək, 2050-ci ilə qədər 
əlavə könüllü öhdəlik kimi emissiyaların 
40 faizədək azaldılmasını və işğalçıdan 
təmizlənən ərazilərdə 2050-ci ilə qədər  
“netto sıfır emissiya” zonasının yaradılma-
sı niyyətini bildirib.  

Qarabağın dirçəldilməsi istiqamətində 
“yaşıl” enerji zonası, “yaşıl” kənd təsər-
rüfatı, “yaşıl” nəqliyyat, həmçinin “ağıllı” 
şəhər və kəndlərin salınması yanaşmaları-
nın tətbiqi, minlərlə hektar sahədə meşələ-
rin bərpası burada 2050-ci ilə qədər “netto 
sıfır emissiya” hədəfinə çatmaqda böyük 

rol oynayacaq.
Muxtar Babayevin fikrincə, qloballa-

şan dünyada insanların rifah səviyyəsinin 
artırılması və tələbatlarının ödənilməsində 
davamlılığın təmin olunması üçün iqtisa-
di, sosial və ekoloji aspektlərin hər birinin 
nəzərə alınması vacibdir. Məhz iqtisadi 
ədəbiyyatda bu aspektlərə vahid yanaşma-
nı təmin edən konsepsiya “yaşıl” iqtisadiy-
yat adlanır. “Yaşıl” iqtisadiyyat anlayışı, 
ilk növbədə, ekoloji iqtisadiyyat istiqamə-
ti ilə birbaşa əlaqədədir. Zaman keçdikcə 
qeyd olunan bu problemlərin həll edilməsi 
üçün təxirəsalınmaz tədbirlərin həyata ke-
çirilməsi daha da aktuallaşır. Vaxtında həl-
lini tapmayan, kiçik bir təbiət hadisəsi kimi 
izah olunan çətinliklər indi artıq bəşəriyyət 
qarşısında qlobal, qarşısıalınmaz fəlakət-
lərlə başa çata biləcək prosesə çevrilir. 

6əhifəni hazırladılar: 
9aqif BA<RAMO9, 

Mirbağır <AQUB=ADԤ 
XQ

Braziliyalı nazir: Karbon bazarlarının 
yaradılması istiqamətində mühüm addım atıldı 

Bu gün karbon bazarlarının 
yaradılması istiqamətində mühüm 
addım atıldı.

Bu sözləri Braziliyanın ətraf mühit na-
ziri Marina Silva COP29-un bağlanış ple-
nar iclasının birinci hissəsinin yekunlarına 
dair mətbuat konfransında söyləyib.

Nazir bildirib ki, Paris Sazişinin 6.2 və 
6.4-cü bəndləri son dərəcə texniki və təfər-
rüatlıdır, həmçinin bir çox ölkələrin milli 
qanunvericiliyinin aspektlərini ehtiva edir. 
“Bu, heç vaxt sövdələşmə vasitəsi kimi 
görünmürdü: inkişaf etməkdə olan bir çox 
ölkələr də karbon bazarının yaradılmasını 
müdafiə edirdilər. Beləliklə, məsələ təkcə 
inkişaf etmiş ölkələrə aid deyildi, əksinə, 
xeyli sayda inkişaf etməkdə olan ölkə də 
bu təşəbbüsü dəstəklədi. Bu, həqiqətən 
uzun bir proses idi. Biz indi davamlı və 
ekoloji bütövlüyü təmin edən karbon ba-
zarı yaratmaq üçün irəliləyə bilərik, bu, 

 bizim əsas prioritetimizdir”, – deyə Marina 
Silva qeyd edib.

Nazir, eyni zamanda vurğulayıb ki, 
maliyyə ilə əlaqədar öhdəliklərə sadiqlik 
məsuliyyəti olmalıdır. Inkişaf etməkdə 
olan ölkələr yoxsulluqla bağlı problemlə-
ri həll etmək üçün maliyyə mənbəyi tələb 
etmir. Ayrılan vəsait bu məsələyə hər nə 
qədər təsir göstərsə də, əsas məqsəd iqlim 
hadisələrinin qarşısını almaq üçündür.

COP29-un yüksək təşkilinə görə 
Azərbaycana təşəkkür edildi 

&OP��-un yüksək təşkilinə görə Azərbaycana rəsmi şəkildə təşəkkür 
edilməsi barədə qətnamə layihəsi qəbul olunub.

BMT-nin Iqlim Dəyişmələri üzrə Çər-
çivə Konvensiyasının Tərəflər Konfran-
sının 29-cu sessiyasının (COP29) yüksək 
səviyyədə təşkilinə görə Azərbaycana rəs-
mi şəkildə təşəkkür elan edilməsi barədə 

qətnamə layihəsi qəbul olunub.
COP29-un Prezidenti Muxtar Baba-

yev tədbirin bağlanış plenar sessiyasında 
layihəni səsverməyə çıxarmağı təklif edib.

Qətnamə layihəsi təsdiqlənib.

9ətən sərhəddən başlanır, 
suverenlik sərhədlə qorunur

Dövlət 6ərhəd Xidməti qurumun birləşmə və hərbi hissələrində 
xidmət edən hərbi qulluqçuların döyüş hazırlığı və növbətçiliyi, 
eləcə də onların sosial-məişət şəraiti ilə tanış olmaq məqsədilə media 
nümayəndələri üçün media-tur təşkil edib. 

Səfərdən qabaq turun təşkilatçıları bil-
dirdilər ki, XX əsrin əvvəllərində Azər-
baycanın sərhəd mühafizə qüvvələrinin 
formalaşdırılması Şərqdə ilk demokratik 
respublikanın adı ilə bağlıdır. Sərhədlərin 
mühafizəsinin dövlətin təhlükəsizliyi üçün 
mühüm amil olduğunu nəzərə alaraq Azər-
baycan hökuməti 1918-ci ilin iyul ayının 
22-də qəbul etdiyi qərarla Poylu stansiya-
sında respublikadan kənara qaçaqmalçılığın 
qarşısının alınması üçün “Poylu”, bundan 
sonra Salahlı və Şıxlı sərhəd postları yara-
dılıb. Milli parlament 1919-cu il avqustun 
18-də 99 sərhəd mühafizə postunun yaradıl-
masını nəzərdə tutan “Azərbaycan Respub-
likasının sərhəd mühafizəsinin təsis edil-
məsi haqqında” qanun qəbul edib. Bundan 
sonra qaçaqmalçılıqla mübarizə məsələləri, 
əsasən, respublikanın quru sərhədlərində 
aktual olduğundan yerli şəxslərdən ibarət 
mühafizə dəstələri təşkil edilərək dövlət 
sərhədinin mühafizəsinə başlanılıb. Lakin 
Azərbaycan Demokratik Cümhuriyyətinin 
süqutu ilə digər sahələrdə olduğu kimi, sər-
həd mühafizəsi ilə bağlı görülən işlər ya-
rımçıq qalıb.

Dövlət müstəqilliyinin ilk günlərdindən 
Azərbaycan yenidən öz sərhədlərini qur-
mağa başlayıb. 2002-ci ilin iyulun  31-də 
Prezident Heydər Əliyev Azərbaycan Döv-
lət Sərhəd Xidmətinin yaradılması barədə 
fərman imzalayıb. Bu xidmətin yaradılması 
və ona mərkəzi icra hakimiyyəti orqanı sta-
tusunun verilməsi ilə Azərbaycan sərhəd-
çilərinin xidməti fəaliyyəti keyfiyyətcə yeni 
mərhələyə qədəm qoyub. DSX-nin qarşısın-
da müasir dövrün tələblərinə uyğun olaraq 
yeni vəzifələr qoyulub və sərhəd təhlükə-
sizliyi ən yüksək səviyyədə təmin edilib. 
Sonrakı illərdə ulu öndər Heydər Əliyevin 
sərhədlərimizin qorunması istiqamətində 
müəyyən etdiyi strateji xətt Azərbaycan 
Prezidenti, Silahlı Qüvvələrin Ali Baş Ko-
mandanı Ilham Əliyev tərəfindən uğurla 
davam etdirilib, müasir dövrün tələblərinə 
uyğun olaraq zənginləşdirilib. 

Hazırda Dövlət Sərhəd Xidməti Sərhəd 
Qoşunları Komandanlığı dövlət sərhədini 
3 sərhəd diviziyasının, 10 hərbi hissənin 
qüvvə və vasitələri hesabına müdafiə və 
mühazifəsini təmin edir. Bu  komandanlığın 

əsas vəzifələri beynəlxalq terrorçuluğa, 
qeyri-leqal miqrasiyaya, narkotik vasitələ-
rin, psixotrop maddələrin və onların pre-
kusorlarının qanunsuz dövriyyəsinə, qa-
çaqmalçılığa, zəhərli, radioaktiv, partlayıcı 
maddələrin, odlu silah və döyüş sursatının, 
digər kütləvi qırğın silahlarının yayılmasına 
qarşı mübarizə və dövlət sərhədinin müha-
fizəsidir.

Azərbaycan sərhədlərinin mühafizə-
si prosesi ilə tanış olmaq üçün əvvəlcə 
Dövlət 6ərhəd Xidmətinin 6ərhəd Qo-
şunlarının “Şəmkir” 6ərhəd Dəstəsinin 
ərazisinə yollandıq.  D6X rəisinin müa-
vini – 6ərhəd Qoşunlarının komandanı, 
general-leytenant Araz Məmmədov bu 
qoşunların tarixi, fəaliyyəti, mühafizəsi və 
müdafiəsi, habelə son illərdə görülmüş iş-
lər, həyata keçirilmiş tədbirlər barədə mə-
lumat verdi. Dedi ki, müstəqillik illərindən 
sonra sərhəd mühafizəsi sahəsində əldə 
edilmiş bütün uğur və nailiyyətlərin kökü 
ötən əsrin 60–80-ci illərində ümummilli li-
der Heydər Əliyevin qəbul etdiyi taleyüklü 
qərarlarla bağlıdır: “Heydər Əliyev sovet 
hakimiyyəti dövründə sərhəd dəstələrinə 
mütəmadi səfərlər edib, sərhədçilərin prob-
lemləri ilə yaxından maraqlanıb. Ulu öndə-
rin göstərdiyi səy və təşəbbüsləri nəticəsin-
də respublika büdcəsi hesabına Naxçıvan, 
Göytəpə, Lənkəran sərhəd dəstələrinin əra-
zisinin abadlaşdırılması, yaşayış evlərinin 
tikilməsi, maddi-texniki bazanın möhkəm-
ləndirilməsi həyata keçirilib. Qeyd olunan 
dövrdə milli sərhədçi kadrların yetişdi-

rilməsi və irəli çəkilməsində respublikaq 
rəhbərinin böyük rolu olub. Dahi öndərin 
xüsusi diqqəti nəticəsində o zaman sərhəd 
qoşunlarında onlarla azərbaycanlı zabit zas-
tava rəisi, sərhəd komendantı, hərbi hissə 
komandiri vəzifələrində xidmət edirdi”. 

Ulu öndərin müstəqillik əldə olunan-
dan sonra da Azərbaycan sərhədçiləri ilə 
görüşlərinin sərhəd mühafizəsinin inkişafı 
üçün önəmli olmasını qeyd edən A.Məm-
mədov bildirdi ki, Heydər ƏIiyevin dövlət 
sərhədinin mühafizəsinə göstərdiyi daimi 
diqqət və qayğı nəticəsində sərhəd dəstələri 
xidməti fəaliyyətə başlayıb, şəxsi heyətin 
döyüş hazırlığının yüksəldilməsi və qoşun-
ların maddi-texniki təminatının gücləndiril-
məsi istiqamətində mühüm addımlar atılıb. 
Sərhədin mühafizəsində müasir texniki va-
sitələrin tətbiqi, şəxsi heyətin sosial-məişət 
şəraitinin yaxşılaşdırılması üçün zəruri 
baza formalaşdırılıb. “Ümummilli liderin 
1996-cı ilin dekabr ayının 17-də,  2001-ci 
ilin avqust ayının 16-da və 2002-ci ilin 
mart ayının 6-da sərhəd qoşunlarının rəhbər 
heyəti ilə görüşləri zamanı verdiyi göstəriş-
lər milli sərhəd mühafizəsinə qayğının nü-
munəsi olub. 

Prezident Heydər Əliyevin 2000-ci il 
avqust ayının 16-da imzaladığı fərmanla 
18 avqust sərhədçilərin peşə bayramı günü 
kimi təsbit edilib. Bununla da Azərbaycan-
da dövlətçilik ənənələrinin dərin köklərə 
söykəndiyini və bu əlamətdar günün yalnız 
Azərbaycan sərhədçiləri deyil, xalqımız 
və dövlətçilik tariximiz üçün də mühüm 
olduğu nümayiş etdirilib. 2001-ci ildə Sər-
həd Qoşunlarının xidməti hesabatını qəbul 

edərkən Ali Baş Komandan qarşıya bey-
nəlxalq terrorçuluğa, qanunsuz miqrasiya-
ya, narkotiklərin qeyri-qanuni dövriyyəsinə, 
qaçaqmalçılığa qarşı mübarizə aparılması, 
dənizdə neft-qaz hasilatı infrastrukturunun 
mühafizəsi kimi vəzifələr qoyub. 

Xidmət rəisinin müavini xatırlatdı ki, 
2005-ci ilin dekabrın 23-də “Şəki”, 2006-cı 
ilin aprelin 14-də “Zaqatala”, 2010-cu ilin 
aprelin 29-da “Göytəpə”, 2013-cü ilin sent-
yabrın 27-də “Horadiz”, 2014-cü ilin yan-
varın 7-də “Şəmkir”, 2021-ci ilin oktyabrın 
21-də “Zəngilan”, 2021-ci ilin oktyabrın 
25-də “Qubadlı” sərhəd dəstələri� 2019-cu 
ilin fevralın 28-də “Naxçıvan” və 2023-cü 
ilin avqustun 7-də isə “Qazax” əlahiddə 
sərhəd diviziyaları inşa edilib. Qarnizon 
kompleksləri əsaslı təmir edilərək xidməti 
istifadəyə verilib. 2017-ci ilin iyunun 5-də 
DSX-nin tərkibində Sərhəd Qoşunları Ko-
mandanlığı və digər 3 silahlı birləşmənin 
yaradılması barədə qərar verməsi ilə Azər-
baycan Sərhəd Mühafizəsinin tarixində ən 
yeni mərhələnin başlanğıcı kimi xarakterizə 
oluna bilər. 

DSX generalı daha sonra qeyd etdi ki, 
2017-ci ildə Silahlı Qüvvələrin Ali Baş 
Komandanı Ilham Əliyev Azərbaycanın 
sərhəd mühafizəsinin potensialını nəzərə 
alaraq, Qazax–Ağstafa rayonları ərazisində 
Azərbaycan–Ermənistan dövlət sərhədinin 
mühafizəsini sərhədçilərə həvalə etdi. Qa-
zax–Ağstafa rayonları ərazisində Ermənis-
tan dövlət sərhədi tərəfimizdən mühafizəyə 
götürüldükdən qısa müddət sonra DSX-nin 

Sərhəd Qoşunları Komandanlığının “Qa-
zax” əlahiddə sərhəd diviziyası formalaşdı-
rıldı. Düşmənlə təmas xəttində sərhəd-dö-
yüş məntəqələri, “Qazax” əlahiddə sərhəd 
diviziyasının qərargahı da daxil olmaqla 5 
hərbi hissə kompleksi tikilərək istifadəyə 
verildi. Xüsusi əməliyyatlar nəticəsində dö-
yüş mövqelərinin dövlət sərhəd xəttinə daha 
yaxın yerləşdirilməsinə, ərazidəki mühüm 
strateji yüksəkliklərin ələ keçirilməsinə, 
həmsərhəd ərazinin böyük bir hissəsinin 
nəzarətdə saxlanılmasına nail olunmaq-
la düşmənin yerli sakinlərə qarşı təxribat 
törətmək imkanlarının qarşısı alındı. 

Sərhəd Qoşunları komandanı məlumatın 
davamında bildirdi ki, xidmətin keyfiyyəti-
nin artırılması üçün kadr hazırlığına xüsusi 
diqqət yetirilir, bu məqsədlə DSX Akade-
miyasında sərhədçi zabit kadrları hazırlanır, 
təlim-tədris mərkəzlərində kurslar təşkil 
olunur. Bütün bunların nəticəsində Sərhəd 
Qoşunlarının Komandanlığı fəaliyyətə baş-
ladığı 2017-ci ildən hazırkı dövrədək dövlət 
sərhədlərinin etibarlı mühafizəsinin təşkili 
zamanı görülmüş təxirəsalınmaz əməliyyat 
tədbirləri və sərhəd naryadlarının ayıq-sa-
yıqlığı nəticəsində 1636 nəfər sərhəd, 1021 
nəfər rejim pozucusu saxlanılaraq müvafiq 
dövlət orqanlarına təhvil verilib”.

Öyrəndik ki, qarşılıqlı əlaqədə olaraq 
qaçaqmal və narkotik vasitələrin qeyri-qa-
nuni dövriyyəsi ilə mübarizə çərçivəsində 
həyata keçirilmiş tədbirlər nəticəsində nar-
kotik vasitələrin qeyri-qanuni dövriyyəsinə 
qarşı mübarizə çərçivəsində ümumi çəkisi 
6 ton 928 kiloqram narkotik vasitə və 533 
min 406 ədəd psixotrop həb aşkar edilərək 
qeyri-qanuni dövriyyədən çıxarılıb. Götü-
rülən narkotik vasitələrin ümumi dəyəri 162 
milyon 610 min 694 manat təşkil edib. 

Sərhəd Qoşunlarının sərhəd zastava-
larında yaradılmış müasir tələblərə cavab 
verən texniki imkanların artırılması nəticə-
sində bu il ərzində dövlət sərhədlərinin eti-
barlı mühafizəsinin təşkili zamanı 301 nəfər 
sərhəd pozucusu, 134 nəfər rejim pozucusu 
saxlanılıb. Dəyəri 13 milyon 174 min 694 
manat təşkil edən 1 ton 148 kiloqram narko-
tik vasitə və 30 min 38 ədəd psixotrop həb 
aşkar edilərək qeyri-qanuni dövriyyədən 
çıxarılıb. Son zamanlar müxtəlif uçuş apa-
ratlarından istifadə etməklə ölkə ərazisinə 
narkotik vasitələrin keçirilməsinə cəhdlər 
olub. Görülən tədbirlər nəticəsində uçuş 
aparatlarının saxlanılması təmin edilib, nar-
kotik vasitələrin ölkə ərazisinə keçirilməsi-
nin qarşısı alınıb. 

A.Məmmədov dövlət sərhədinin mü-
hafizəsi ilə əlaqədar xidməti vəzifələrini 
icra edərkən sərhəd pozucuları ilə silahlı 
toqquşma zamanı Sərhəd Qoşunlarının 
13 hərbi qulluqçusunun şəhid olmasını, 
 Prezident  Ilham Əliyevin müvafiq sərən-
camı ilə ölümlərindən sonra şəxsi şücaət 
göstərdiyinə görə əsgər Isgəndərov El-
ton Xaləddin oğluna “Azərbaycanın Mil-
li Qəhrəmanı” fəxri adı verilməsini də 
diqqətə çatdırdı. 

General onu da bildirdi ki, Vətən mü-
haribəsində Sərhəd Qoşunlarının heyətin-
dən 1843 hərbi qulluqçu iştirak edib. 44 
günlük müharibə zamanı Ⱥli Baş Koman-
danın Dövlət Sərhəd Xidmətinin qarşısında 
qoyduğu döyüş tapşırıqlarının uğurlu icrası 
üçün bütün qüvvə və vasitələr tam səfərbər 
edilib. Azərbaycan–Iran dövlət sərhədi-
nin 132 kilometrlik hissəsi DSX-nin hərbi 
birləşmələri tərəfindən işğaldan azad olun-
duqdan sonra ilk dəfə Ermənistanla dövlət 
sərhədinə çıxaraq strateji cəhətdən əhəmiy-
yətli olan “Bartaz”, “Şükrataz” yüksəkliklə-
ri azad edilib. Həmin ərazilərdə dərhal Sər-
həd Qoşunlarının hərbi qulluqçuları dövlət 
sərhədinin mühafizəsini təşkil ediblər. Dö-
yüş əməliyyatları zamanı düşmən qüvvələ-
rinə qarşı fədakarlıqla döyüşmüş, rəşadət və 
yüksək şücaət nümayiş etdirmiş hərbi qul-
luqçuların hamısı təltif olunub. 719 nəfər 
hərbi qulluqçunu ölkə başçısı müxtəlif or-
den və medallarla təltif edib. 10 nəfər hərbi 
qulluqçu isə qəhrəmanlıq və şəxsi şücaət 
göstərərək şəhidlik zirvəsinə ucalıb. 

Azərbaycan Respublikasının ərazi bü-
tövlüyünün bərpasından və sərhədlərimizin 
işğaldan azad olunmasından dərhal sonra 
bu ərazilərdə sərhəd mühafizə infrastruktu-
run yaradılması istiqamətində tədbirlər hə-
yata keçirilib. Vətən müharibəsindən sonra 
Zəngilan, Qubadlı və Laçın rayonlarının 
ərazisində Sərhəd Qoşunlarının 1 əlahiddə 
sərhəd diviziyası, 3 hərbi hissə, 11 sərhəd 
komendantlığı, 3 əlahiddə bölmə və 121 
sərhəd-döyüş məntəqəsi dövlət sərhədinin 
mühafizəsinə başlayıb.

* * *
Media-turun növbəti günü “Qazax” 

Əlahiddə Sərhəd Diviziyasında görüş ke-
çirildi. Qazax rayonunun işğaldan azad 
edilmiş kəndlərinə və şərti dövlət sərhə-
dinə dislokasiya olunan bölmələrdə və 
sərhəd-döyüş məntəqələrində yaradılan şə-
raitlə tanış olduq. Qeyd edək ki, Prezident 
Ilham Əliyevin uzun illər apardığı siyasətin 
nəticəsi olaraq 2024-cü il aprelin 19-da Qa-
zax rayonunun Ermənistan tərəfindən işğal 

olunmuş Bağanis Ayrım, Aşağı Əskipara, 
Xeyrimli və Qızılhacılı kəndlərinin Azər-
baycana qaytarılması barədə razılıq əldə 
edildikdən sonra Sərhəd Qoşunlarının “Qa-
zax” Əlahiddə Sərhəd Diviziyasının hərbi 
qulluqçuları Azərbaycan–Ermənistan döv-
lət sərhədində üçrəngli bayrağımız ucalda-
raq şərəflə xidmətə başlayıblar.

Əvvəlcə hərbi hissənin ərazisində şə-
hidlərimizin əziz xatirəsinə ucaldılmış 
kompleks ziyarət edildi, abidənin önünə gül 
dəstələri düzüldü. Hərbi qulluqçular onlar 
üçün yaradılan şəraitdən məmnunluqları-
nı ifadə etdilər. Onlar Vətən sərhədlərinin 
keşiyində alnı açıq, başı dik, ayıq-sayıq 
xidmət etməkdən qürur duyduqlarını bildir-
dilər.

Hərbi hissələrdə xidməti silah və döyüş 
texnikası nümayiş etdirilirdi. Zabitlər onla-
rın texniki xüsusiyyətləri barədə məlumat 
verirdilər. 6ərhəd Qoşunlarının baş ley-
tenantı Bəybala Bağırbəyli Azərbaycanın 
istehsal etdiyi “İstiqlal” snayper tüfəngi 
barədə dedi ki, bu silah Azərbaycan, Pa-
kistan və Iordaniya Silahlı Qüvvələrində is-
tifadə olunur. Satışı məhdud olan “Istiqlal” 
tüfəngindən döyüş əməliyyatlarında uğurla 
istifadə olunub. Silahın çapı 14,5 mm, ni-
şanalma məsafəsi mexaniki və optik nişan-
gahla 2 min metrdir.

“Qazax” Əlahiddə Sərhəd Diviziya-
sında xidməti ərazisində 1000-dən çox ka-
mera quraşdırılıb. Bununla dövlət sərhədi 
daim müşahidə altında saxlanılır. Qazax 

rayonunun işğaldan azad olunan Xeyrimli, 
Bağanis Ayrım, Aşağı Əskipara, Qızılhacılı 
kəndlərində müşahidə kameraları var. 

“Qazax” Ԥlahiddə 6ərhəd Diviziya-
sının komandiri, general-mayor Misir 
Ԥliyev dedi ki, diviziyanın xidməti ərazi-
sində sərhədlərin mühafizəsi termal, eləcə 
də digər müasir tipli kameralarla müşahidə 
edilir. Nəzarət olunan ərazilərə DSX rəisi 
də xidməti otağından baxa bilir.

Babəkar zastavasında Azərbaycan–Gür-
cüstan sərhədində dövlət sərhədini pozmağa 
cəhd göstərən 3 şərti sərhəd pozucusunun 
zərərsizləşdirilməsi prosesini də izlədik. 
Sərhəd pozucuları sərhədçiləri görüncə 2 
istiqamətdə qaçmağa çalışsalar da, yaxalan-
dılar. 6ərhəd Qoşunları komandanı Araz 
Məmmədov söhbətə qoşularaq bildirdi 
ki, kameralar vasitəsilə 20 kilometrlik əra-
zini müşahidə etmək mümkündür. Sərhəd 
pozucuları aşkar olunduqdan sonra zastava-
ya məlumat verilir və onların zərərsizləşdi-
rilməsi istiqamətində işlər görülür.

“6ərhəd pozucularına qarşı odlu silah 
hansı halda tətbiq edilir?” – sualımızı ca-
vablandıran Babəkar sərhəd zastavasının 
baş leytenantı Qoşqar Behbudzadə dedi:  

– Pozuculara qarşı odlu silahın tətbiqi 
son zərurətdir. Sərhəd pozucuları ilə müba-
rizə hüquq-mühafizə orqanlarının təlimatı-
na uyğun tənzimlənir. Dövlət sərhədini po-
zan silahlı müqavimət göstərdikdə və digər 
hallarda sərhəd naryadı qanunla müəyyən 
olunmuş qaydalarla silah tətbiq edir. DSX-
nin Sərhəd Qoşunları istənilən şəraitdə 
peşəkar heyəti, gecəgörmə cihazları, dron-

lar, termal kameralar, eləcə də son nəsil 
texnoloji vasitələrlə dövlət sərhədinin mü-
hafizə və müdafiəsini həyata keçirir. Bizdə 
“KS 205” müşahidə sistemləri də mövcud-
dur. Həmin sistemlər çətin relyefdə sərhəd 
pozucularını vaxtında aşkar edir. Dövlət 
sərhədinin toxunulmazlığı daim nəzarəti-
mizdədir. Sərhədlərimizi etibarlı şəkildə 
mühafizə və müdafiə edirik.

Həmsöhbət olduğumuz D6X-nin 6ər-
həd Xidmətinə Nəzarət Komandanlığının 
polkovnik-leytenantı Elnur Abdullayev 
isə bildirdi:

– Bu il aprelin 14-də bir güllə belə atıl-
madan işğaldan azad edilən Qazaxın 4 kən-
dində sərhədçilər xidməti yüksək səviyyədə 
təşkil ediblər. Sərhədboyu qanunsuz ovçu-
luğun, ağac kəsiminin və təbiətə zərər vuran 
digər fəaliyyətlərin də qarşısını almaq üçün 
xidmətlər təşkil edilib. Sərhədçilər belə hal-
larda təcili müdaxilə edərək, ekosistemin 
pozulmasının qarşısını alırlar. 

Sərhəd ərazilərində yaşayan əhali maa-
rifləndirilir, təbiətin qorunmasının əhəmiy-
yəti onlara da çatdırılır. Bu, əhalinin təbii 
sərvətləri qorumağa daha məsuliyyətli ya-
naşmasını təmin edir. Sərhədçilər xidmət 
etdikləri ərazidə mədəni abidələri, flora və 
faunanı da qoruyurlar. Hazırda dayandığı-
mız Daşsalahlı kəndindəki “Avey” Dövlət 
Tarix-Mədəniyyət Qoruğu VII əsrin yadiga-
rıdır. Qoruq DSX-nin Sərhəd Qoşunları və 
Mədəniyyət Nazirliyi tərəfindən mühafizə 
olunur. 

Qazax rayonunun işğaldan azad olu-
nan Xeyrimli kəndində DSX-nin Sərhəd 
Qoşunlarının hərbçiləri xidmət göstərirlər. 
Bir neçə metr irəlidə delimitasiya olunmuş 
Azərbaycan–Ermənistan sərhədi görünür-
dü. Zastavanın xidmət göstərdiyi ərazidə 
üçrəngli Azərbaycan bayrağı dalğalanır. 
General-leytenant Araz Məmmədov Xey-
rimli kəndində qeyd etdi ki, gələn il rayo-
nun işğaldan azad olunan bu məntəqəsində, 
eləcə də, Aşağı Əskipara, Bağanis Ayrım və 
Qızılhacılı kəndlərində yeni zastavalar ti-
kiləcək. Xeyrimli kəndindəki indiki zastava 
müvəqqəti qurulub.

Bu gün Dövlət Sərhəd Xidmətinin Sər-
həd Qoşunları Komandanlığı quruda sərhəd 
mühafizəsini təmin edən və ölkənin strateji 
maraqlarını qoruyan əsas qurumlardan biri-
dir. Azərbaycan Respublikasının Prezidenti 
Ilham Əliyevin Ali Baş Komandanlığı al-
tında ciddi inkişaf yolu keçmiş Azərbay-
can sərhəd mühafizəsi güclü mühafizə 
infrastrukturu, peşəkar kadrları, müasir 
silah və texnikası olan və  qarşıya qoyulan 
tapşırıqları yüksək səviyyədə icra etməyə 
qadir silahlı qüvvədir. Bunun nəticəsidir 
ki, iqlimindən, coğrafi relyefindən, çətin 
şəraitindən asılı olmayaraq, Vətənimizin 
quru sərhədləri sayıqlıqla qorunur, ölkəmi-
zin sərhəd təhlükəsizliyi və suverenliyinin 
toxunulmazlığı yüksək səviyyədə təmin 
olunur.   

RizYan )İKRΨ72ĞL8  

Qazax Teatrı Qazaxıstanda
Qazaxıstanın paytaxtı Astana şəhərində �-cü Beynəlxalq Teatr )estivalına   

Azərbaycan da qatılmışdı.  Respublikamızı bu mötəbər sənət tədbirində 
Qazax Dövlət Dram Teatrı uğurla təmsil edib.

Bu teatrın direktoru Allahverdi Musa-
yev və baş rejissoru, Əməkdar artist Musa 
Eyyubov hər ikisi sırf teatr adamı olduğu-
na görə, kollektivin uğur qazanmasında az 
rol oynamayıblar. Bu teatrın Qazaxıstanda-
kı çıxışı bunu bir  daha təsdiq etdi. Onların 
təqdim etdiyi Roza  Mukanovanın “Bir 
çətir altında – mən” tamaşası  həm rejissor 
yozumuna, həm də aktyor oyununa görə 
seçilib və maraqla qarşılanıb.

Festival, əslində, Qazaxıstanın ən 
görkəmli ədiblərindən biri, dramaturq, 

musiqişünas, Qazaxıstanın  Əməkdar  in-
cəsənət xadimi Roza Mukanovanın  60 
illik yubileyinə həsr olunmuşdu. Elə işti-
rakçıların əksəriyyətinin səhnələşdirdiyi   
tamaşalar da məhz Roza Mukanovanın 
dramaturgiyasına bağlı idi.

Qazax teatrının göstərdiyi tamaşanın  
quruluşçu rejissoru Musa Eyyubovun ha-
zırladığı pyesin tamaşasında Əməkdar  ar-
tist Xəzər Gəncəli, aktyorlardan Allahverdi 
Musayev, Yusif Qoca, Minayə Ibrahimova, 
Zəmanə Dərviş, Aytac  Cəfərova, Xaqan 
Qurbanov və Ceyhun Vəlizadə rol alıblar. 
Onların çıxışları qazaxıstanlı  teatrsevərlər 
tərəfindən böyük  maraqla qarşılanıb.

Tamaşa janr etibarı ilə absurd bir tra-
gikomediyadır və rejissor da  janra sadiq 
qalaraq, hadisələri abstrakt bir məkandan 
başlayıb xarakterləri bir-birindən asılı olan 
kast  zümrəsinə ayırmış, əsas problemi 
özundən yuxarıda qərar tutan vəzifəli şəxs-
lə, özundən aşağı mövqedə olan görəvliyə 
qarşı ikili-ziddiyyətli münasibətlər kon-
tekstində ön plana çıxarmağa çalışmışdır.

Cəmiyyətin təməl strukturlarından biri 
olan mədəniyyət sferasına  “sızaraq rişə 
salmış”  bu ünsürlər mənəvi-əxlaqi dəyər-
lər müstəvisində cılız görünməklə yanaşı, 
bu sahədə baş girləyən, karyerist, düzən-
baz, ona-buna quyruq bulayan, bir pillə 
yüksəlmək üçün həmkarlarına quyu qazan, 

istedadlı kadrlara göz verib, işıq verməyən 
antipodlardır.  

Müəllifin ideyasına sadiq qalan rejis-
sor, aktyorların ifa tərzinə verdiyi yozumla  
istedadsız  “mədəniyyət xadimlərinin”  baş 
alıb getdiyi və meydan suladığı bir mühit-
də istedadlı insanların mənəvi əzablarını, 
maddi sıxıntılarını, bir parça çörək qazan-
maq naminə Vətəni tərk edib, elindən-oba-
sından didərgin duşüb, öz maddi və mənə-
vi rahatlığını uzaq məmləkətlərdə aramaq 
istəklərini nəzərə çarpdırır və  bu qlobal 

problemin çözüm yollarını aramağa çalışır.
Pyesin çox maraqlı və mənalı bir adı 

var: �Bir çətir altında – mən!”. Çətir sözü-
nün məcazi bir mənası var: Bütün xalqlar, 
millətlər ancaq birlik sayəsində var olur. 
Çətir həm də dövlətin rəmzi hesab olunur. 
Təməl nə qədər möhkəm olarsa, çətir bir o 
qədər davamlı və dözümlü olar.

Tamaşanın 1-ci hissəsində mənfi insan 
münasibətlərinin şahidi oluruq. Kim ki, 
yüksək vəzifədədir, özündən aşağı olanı 
alçaldır, təhqir edir.  Elə bilir ki,  hər şeyə 
qadirdir. Bununla belə, daha yüksək ranqa, 
rütbəyə, vəzifəyə  çatmaq üçün özundən 
yüksəkdə olanları ləkələməkdən, şər at-
maqdan,  quyu qazmaqdan belə çəkinmir. 
Lakin«

Bu dəyişiklik tamaşanın 2-ci hissəsin-
də çox maraqlı bir hadisə və personajla 
həll olunmuşdur. Güclü zəlzələ hər şeyi 
həll edir. Insanlar, heç olmasa, axırıncı 
dəqiqələrdə dua edib paklasmağa, səhvlə-
rini etiraf etməyə çalışırlar. Zaman xaricin-
də olan adam obrazının meydana cıxması 
hadisələri daha mənalı və baxımlı edir. 
Insanlar başa düşür ki, nə qədər birlikdə 
olsalar, bir o qədər guclü olarlar. Birlikdə 
özlərini daha yaxşı qoruya bilərlər.

Ona görə də bir dam altında, bir çətir 
altında olmalıdırlar. Xalq nə qədər bir olsa, 
dövlət də o qədər güclü və qüdrətli olar! 
Və nəhayət, nə qədər ki, insanlar bir- bi-

rinin ayağının altını qazırlar, dostluqdan, 
birlikdən, əmin-amanlıqdan söhbət gedə 
bilməz!..

Müəllif,  bu situasiyadan çıxış yolu 
tapmaq üçün zəlzələni simvolik olaraq 
səhnəyə gətirir və bu zəlzələ ilə iştirakçı-
ların – insanların Allahın bəxş etdiyi qısa 
bir ömürdə bir-birinə pislik etmənin heç 
bir şeyə yaramadığı həqiqətini ortaya qo-
yur. “Ey insanlar, bizlərə verilən bu qısa 
bir omürdə bir araya gəlməmiz və insan 
kimi yasamamız üçün mütləq zəlzələnin 
olmasımı lazımdır?” – deyə səslənərək üs-
yan edir.

Amma bu da var ki, qlobollaşmanın 
baş alıb getdiyi bir zamanda insanların tə-
mizlənməsi, katarsis keçirməsi, saflaşması  
və  bir çətir altında bir araya gəlməsi üçün 
zaman-zaman təfəkkür və düşüncədə, ətraf 
mühiti dərk etmədə, dünyagörüşünün for-
malaşmasında belə zəlzələlərə ehtiyac hiss 
olunur...   

Metafizik dəyərlərin ön plana çıxarıl-
dığı bu tamaşanı  Qazaxıstan sənətsevərlə-
ri    hərarətli alqışlarla qarşıladılar. Festival  
ərzində 12 tamaşanın  oynandıgı ən yaxşı 
kişi rolu üçün təsis olunmuş mükafat no-
minasiyasınında qalibiyyət həmyerlimiz, 
Əməkdar  artisti Xəzər Gəncəliyə nəsib 
oldu. Böyük istedada malik  68 yaşlı bu  
aktyor-rejissor  ona tapşırılan  çətin və 
mürəkkəb Anti-Şrek rolunun öhdəsindən 
məharətlə gələ bilmişdi. 

Tamaşaya  baxan müəllif  Roza Mu-
kanova, ölkəmizin  Qazaxıstandakı  səfiri  
Ağalar  Atamoğlanov, eləcə də digər na-
tiqlər Qazax truppasının  çıxışı haqqında 
xoş sözlər dedilər. Qeyd olundu ki, tama-
şada oynayan bütün iştirakçılar çox peşə-
karlıqla öz öbrazlarını yaradıblar. 

Tamaşanın  səhnə  tərtibatı  istedadlı  
rəssam  Aysan  Omarova,  musiqi  tərtibatı 
Vahid  Bayramova  aiddir.  Pyesi  Azərbay-
can  dilinə yüksək səviyyədə   Xəzər Gən-
cəli uyğunlaşdırıb.  

Beləliklə,  milli teatrımız QDDT-nin 
aktyorlarının ifasında “Bir çətir altında – 
mən” tamaşası ilə beynəlxalq miqyasda 
daha bir uğura imza atmış oldu.

A÷alar İDRİS2ĞL8�  

Bakıda  BMT-nin İqlim Dəyişmələri üzrə  dərçivə Konvensiyasının növbəti 
��-cu sessiyası başa çatmaq üzrədir. Noyabrın ��-dən başlayaraq,  dünyanın ��� 
ölkəsindən �� min nəfərə yaxın iştirakçı  bir araya gələrək, bəşəriyyətin qlobal 
ekoloji problemlərinin həlli üçün indiyə kimi görülmüş işləri qiymətləndirir, 
eyni zamanda, zamanın çağırışlarına uyğun yeni qərarlar qəbul etmək  məqsədi 
ilə yollar arayırlar. Beynəlxalq aləmdə tanınmış elm və düşüncə sahibləri, 
vətəndaş cəmiyyətinin  təmsilçilərinin saatları Bakı vaxtı ilə işləyir.

Sessiyada iştirak edən bir Azərbaycanlı 
kimi sonsuz qürur hissi ilə deyim ki,  COP-
29 müstəqillik əldə etdikdən sonra  ölkə-
mizdə  keçirilən  ən böyük  hadisə olmaqla,  
həm də beynəlxalq ictimaiyyətin respubli-
kamıza xüsusi hörmətinin və dəstəyinin 
bir göstəricisidir. Prezident Ilham Əliyev 
COP29-un Liderlər Sammitinin açılış mə-
rasimində fəxrlə bildirmişdir ki, ötən ilin 
dekabrında, təxminən, 200 ölkənin yekdil 
qərarı ilə Azərbaycana COP29-a ev sahib-
liyi etmək şərəfi verilib. Biz bu qərarı ölkə-
mizə olan hörmətin əlaməti, beynəlxalq 
arenada oynadığımız fəal rolun dəyərlən-
dirilməsi kimi görürük.

Dünyada coğrafi məkan etibarı ilə o 
qədər də böyük olmayan Azərbaycanın 
davamlı inkişafı, ətraf mühitin qorunması 
sahəsində əldə etdiyi uğurlar və qarşıdakı 
illər üçün müəyyən edilmiş hədəflər, qlo-
bal enerji, xüsusən bərpa olunan  enerji 
istehsalındakı fəaliyyəti dünyada təqdir 
edilməkdədir.

COP29-da  dünyanın ekoloji mən-
zərəsinin real  vəziyyəti  bütün açıqlığı ilə 
müzakirə olunur, yeni dövrün çağırışları 
səslənir və birmənalı olaraq qeyd edilir 
ki, iqlim dəyişiklıyinin  zərərli təsirlərinin 
azaldılması, dünyanın yeni, yaşıl ekolo-
ji standartlarının yaranması üçün bütün 
dövlətlərinin səylərinin birləşdirilməsinə, 
bu sahədə beynəlxalq əməkdaşlığın güc-
ləndirilməsinə və həmrəyliyə  ehtiyac var. 
Xüsusən, Afrikanın geridə qalmış, Fransa-
nın müstəmləkəçilik siyasətindən əziyyət 
çəkən dövlətlərinə, iqtisadiyyatı təbii re-
sursları istismar etmək üzərində qurulmuş 
digər dövlətlərə ekoloji layihələr üçün 
maddi  dəstəyin göstərilməsi barədə  səylər 
artırılmalıdır.

Bakının ev sahibliyi etdiyi sammitdə 
dünyanın müxtəlif ərazilərində çalışan on 
min nəfər vətəndaş cəmiyyəti təmsilçisi 
iştirak etmişdir. Respublikamızda ekoloji 
sahədə fəaliyyət göstərən qeyri-hökumət 
təşkilatları da sammitdə kifayət qədər təm-
sil olundular. Bunların sırasına bölgələrdə 
çalışan QHT-lərin təmsilçiləri də  qoşul-
dular və beynəlxalq təşkilatlarda şalısan 
həmkarları ilə bir araya gələrək, faydalı 
əməkdaşlıq əlaqələri yarada bildilər.

Cop29 çərçivəsində Milli QHT Fo-
ruma aid və digər  pavilyonunda hər gün 
müxtəlif məzmunlu məsələlər müzakirə 
olunurdu. Salyan rayonunda fəaliyyət 
göstərən “Ana Kür” Ekoloji Problemlərin 
Öyrənilməsinə Kömək Ictimai Birliyi-
nin sədri kimi biz də bir neçə məsələlərin 
müsakirəsində iştirak etdik. Azərbaycan 

Respublikasınin QHT-lərə Dövlət Dəstəyi 
Agentliyinin təşkilatçılığı ilə Yaşıl zonada 
“:atter” konfrans zalında baş tutan fo-
rumda Xəzəryanı ölkələrdən olan bir sıra 
QHT nümayəndələri, tanınmış beynəlxaq 
ekspertlərin iştirak etdiyi “Xəzər dənizi və 
davamlı inkişaf: ətraf mühitin mühafizəsi” 
adlı beynəlxalq konfrans çox maraqlı və 
canlı keçdi. Bildirildi ki, Xəzər dövlətləri 
ayırmır, əksinə birləşdirir, ona görə də də-
nizin  üzləşdiyi problemlərin həlli də həm-
rəylik, birgə fəaliyyət, səfərbərlik tələb 
edir.

Milli QHT forumun pavilyonunda  
Formun və Pan-Afrikan Iqlim Ədalət Al-

yansı “Inklüziv iqlim fəaliyyəti: Afrika və 
Azərbaycan QHT-lərinin birgə iqlim fəa-
liyyətləri üçün maliyyələşmə mexanizm-
ləri” adlı tədbir də ekoloji problemlərin 
həlli istiqamətində birgə əməkdaşlığın yeni  
nümunəsi oldu. Ümumiyyətlə, sammitdə 
iştirak və gündəlik müxtəlif informasiya 
mənbələrindən aldığımız  digər məlumat-
lar onu deməyə əsas verir ki, beynəlxalq 
ictimaiyyət ətraf mühitin mühafizəsi, bio-
müxtəlifliyin bərpa olunması, təbiət dəyən 
zərərin azadılması üçün  karbon emissiya-
sının azaldılması, iqlim maliyyəsi, adapta-
siya və yaşıl enerjiyə keçid təşəbbüslərini 
dəstəklədi, yeni sənədlər imzalandı.  

 Hesab edirəm ki, COP-29 konfransı-
nın nəticələrinin təşviqində və geniş icti-
maiyyətə çatdırılmasında  vətəndaş cəmiy-
yəti təmsilçilərinin  mühüm rolu olacaq. 
Bura məlumatlandırma və maarifləndirmə, 
lobbi fəaliyyəti, şəbəkələşmə, sosial ədalət 
məsələləri, təcrübə mübadiləsi və başqa 
fəaliyyət sahələrini aiddir.

  Sonda əlavə edim ki, bizim bölgədə 
fəaliyyət göstərən “Ana Kür” Ictimai bir-
liyimiz 2010-cu ildə Ədliyyə Nazirliyində  
qeydiyyatdan keçməklə, əsasən, Kür çayı-
nın ekosisteminin qorunması, su resursla-
rın səmərəli istifadəsinə köməklə və çay 
hövzəsindəki ekoloji problemlərin öyrə-
nilməsi ilə məşğuldur. Indiyə kimi,   döv-
lətimizin maliyyə dəstəyi ilə 10-dan çox   
ekoloji layihə həyata keçirmişik. Lakin 
Cop29-un fəaliyyətini yaxından izlədikdən 
sonra sanırıq ki, yeni dövrün çağırışlarına  
cavab vermək üçün  beynəlxalq təcrübənin 
öyrənilməsi məqsədi ilə xaricdə fəaliyyət 
göstərən həmkarlarımızla   əməkdaşlığı ge-
nişləndirməliyik.

Rüstəm 0ΨLİK29�  
³Ana Kür´ EkoloMi 3roblemlərin 

gyrənilməsinə  K|mək İFtimai 
%irliyinin sədri

Xəzər dövlətləri  
ayırmır, birləşdirir

Uşaqların “Təbiətin rəngi” sərgisi    
Bakının mərkəzində – Bülbül prospektində, Rəssamlar İttifaqının 

yerləşdiyi binada qərarlaşan Bülbülün Memorial Muzeyində &OP��-a həsr 
olunan “Təbiətin rəngi” adlı sərgi açılıb.

Bu barədə xəbəri alan kimi, sərgiyə 
baxmaq istədik və məşhur opera tenoru, 
xalq musiqisi ifaçısının abidəsinin yanın-
dan keçərək muzeyə yollandıq. Ön otaqda 
məktəbli musiqiçilərin konsert proqramı 
təqdim olunurdu. Digər otaqlar isə “Tə-
biətin rəngi”nə aid rəsmlərlə bəzədilmişdi. 
Biz də ziyarətçilərə qoşulub, musiqi səda-
ları altında uşaqların əl işlərinə tamaşa et-
məyə başladıq. 

Sərgidə Azərbaycan Milli Konservato-
riyasının nəzdindəki Incəsənət Gimnaziya-
sının təsviri və tətbiqi sənət şöbəsi şagrd-
lərinin təbiətə sevgi ilə çəkdikləri 20-dən 
artıq əlvan rəsm nümayiş etdirilir. Yağlı və 
sulu boya ilə çəkilmiş rəsmlərin hər biri 
sanki ətrafa işıq saçır. Burada Azərbayca-
nın zəngin flora və faunası uşaq müşahidə-
si və fantaziyasının sehri ilə əks etdirilir.

Sərginin ən kiçik yaşlı iştirakçısı – 
gimnaziyanın 1-ci sinif şagirdi Suel Baba-
zadə “Qlobusu qucaqlayan qız” rəsmi hər 
kəsə “Dünyamızı qoruyaq!” mesajı verir. 
Ondan 1 yaş böyük olan Zümrüd və Nilay 
Məmmdovaların da fırça ilə işləməyin tex-
nikasını lazımınca mənimsədikləri aşkar 
görünür. Zümrüdün “Çiçəklər”i, “Bayquş 
və panda”sı, Nilayın “Günəşli aləm”i elə 
uzaqdan diqqət çəkir. Bu rəsmlərdə rənglər 
qarışmır, əksinə, bir-birini ahəngdar şəkil-
də tamamlayır.

Gimnaziyanın 3-cü sinif şagirdi Selin 
Mikayılova fırçasını kompozisiyalı rəsm 
çəkməkdə sınayıb. Onun “Dünya uşaqları 
qədim və müasir Bakının əhatəsində rəsmi 
ilk sınağın uğurlu alınmasından soraq verir. 
Əminə Hidayətova (7-ci sinif) isə “Mənim 
dünyam” adlı rəsmi ilə “Dünya hamımızın 

evidir” ideyasını kətana köçürə bilib.
Muzeydə konsert proqramını bitirən 

uşaqların da sərgi otaqlarına keçərək rəsm 
əsərləri ilə maraqlanmalarını görüncə daha 
da xoşhal olduq. Hamılıqla həm rəsm-
lərə baxdılar, həm də ilkin təəssüratlarını 
bir-biri ilə bölüşdülər. 

Uşaqlarla söhbət zamanı sənətə hədsiz 
maraqları olduğunu gördük. COP-la bağ-
lı suallarımızı da həvəslə cavablandırdı-
lar. Məryəm Hacıyeva bir neçə gün əvvəl 
Məktəbəqədər və Ümumi Təhsil üzrə Döv-
lət Agentliyinin təşkilatçılığı ilə COP29-da 
sərgilənən stend və pavilyonlarla tanış ol-
duğunu söylədi. Uşaqlar onu da dedilər ki, 
gimnaziyanın şagirdi, gənc skripkaçı Surə 
Həsənlinin iqlim konfransı  çərçivəsin-
də keçirilən təqdimatda çıxış etməsindən 
fərəh duyublar.  

Həzin musiqinin müşayiəti ilə tanış 
olduğumuz “Təbiətin rəngi” sərgisindən, 
bax, beləcə xoş təəssüratla ayrıldıq. Qeyd 
edək ki, bu maraqlı sərgi noyabrın 25-dək 
davam edəcək.

Ψ.D2S7ΨLİ  

Beynəlxalq Teatr )estivalı

Qaxda Kürmükoba bayramı 
Qax rayonundakı Kürmük 

məbədində ildə � dəfə – may və 
noyabr aylarında Kürmükoba 
bayramı keçirilir. 

Noyabrın 23-də Kürmük məbədində 
növbəti bayram mərasimi təşkil edilib. Ra-
yon sakinləri – azərbaycanlılar, gürcülər, 
ingiloylar, digər xalqların nümayəndələri, 
ətraf rayonlardan gələn qonaqlar əsl tole-
rantlıq örnəyi nümayiş etdirərək, səhər sa-
atlarından məbədi ziyarət edib, dini ayinlə-
ri yerinə yetirib, qurbanlar kəsiblər.

Erkən orta əsrlərə aid qədim alban mə-
bədinin izlərini daşıyan bu məbəd əcdad-
larımızın dini inanclarının rəmzi abidəsi, 
müxtəlif dinlərdən olan insanların ibadət-
gah yeridir. Dövlətin tarixi abidə kimi qo-
ruduğu Kürmük məbədi həm də xalqımızın 
tarixi yaddaşı, Azərbaycanın maddi-mədə-
ni irsidir.

X Q

“Sumqayıt Tikiş” ASC səhmdarlarının nəzərinə! 
24 dekabr 2024-cü il saat 13.00-da 

“Sumqayıt Tikiş” ASC səhmdarlarının növ-
bəti illik ümumi yığıncağı keçiriləcəkdir. 

Yığıncağın gündəliyi: 
1. ASC-nin idarəetmə orqanlarının 2023-

cü ilə aid maliyyə-təsərrüfat fəaliyyəti barə-
də hesabatı. 

2. “Sumqayıt Tikiş” ASC-nin idarə heyə-
tinin sədrinin və digər idarəetmə orqanlarının 
seçilməsi. 

3. Digər məsələlər. 
Ümumi yığıncağın gündəliyinə aid ma-

teriallarla tanışlıq üçün iş günləri ASC-nin 
rəhbərliyinə müraciət etmək olar. 

Ümumi yığıncaqda bütün səhmdarların 
iştirakı vacibdir. 

Nəzərinizə çatdırırıq ki, ASC uzun müd-
dət fəaliyyət göstərməmiş və hazırda da fəa-
liyyət göstərmir. Bu barədə keçmiş Vergilər 
Nazirliyinin müvafiq rəsmi sənədi vardır. 

Ünvan – Sumqayıt şəhəri, kottec, 24-cü 
məhəllə, 1-ci keçid 38 A. ASC-nin inzibati 
binası. 

İdarə heyəti

Azərbaycan Respublikasının Elm və Təhsil Nazirliyi
Azərbaycan Milli Konservatoriyası 

Publik Hüqiqi Şəxs
aşağıdakı kafedralarda vakant vəzifələrə

MÜSABIQƏ ELAN EDIR
İnstrumental muğam kafedrasına:
1. 5 Baş müəllim vəzifəsinə
2. 2 Dosent vəzifəsinə
3. 1 Professor vəzifəsinə.
Milli vokal kafedrasına:
1. 2 Baş müəllim vəzifəsinə
2. 1 Dosent vəzifəsinə.
Humanitar fənlər kafedrasına:
1. 2 Baş müəllim vəzifəsinə
2. 1 Dosent vəzifəsinə
3. 1 Professor vəzifəsinə.
Xalq çalğı alətləri kafedrasına:
1. 2 Baş müəllim vəzifəsinə
2. 3 Dosent vəzifəsinə.
 Muğam (xanəndə) kafedrasına:
1. 3 Baş müəllim vəzifəsinə
2. 1 Dosent vəzifəsinə

3. 1 Professor vəzifəsinə.
Etnomusiqişünaslıq kafedrasına:
1. 1 Baş müəllim vəzifəsinə
2. 1 Dosent vəzifəsinə.
Musiqinin tarixi və nəzəriyyəsi 

 kafedrasına:
1. 1 Baş müəllim vəzifəsinə 
2. 3 Dosent vəzifəsinə.
 Dirijorluq  kafedrasına:
1. 7 Baş müəllim vəzifəsinə
2. 2 Dosent vəzifəsinə
3. 5 Professor vəzifəsinə.
Populyar musiqi və caz ifaçılığı  

 kafedrasına:
1. 2 Baş müəllim vəzifəsinə
2. 1 Dosent vəzifəsinə.

Rektorluq

Hipnoz insanı  
necə yuxuya verir? 

Şüur nə deməkdir? Təəssüf ki, bu söz bir-biri ilə əlaqədar olan 
müxtəlif mənalarda işlədilir. Bu isə dolaşıqlığa səbəb olur. Biz bu kələfi 
açmağa səy göstərməyəcəyik. Biz şüur dedikdə beynin öz təəssüratını 
təhlil etmə bacarığını nəzərdə tutacağıq. 

Adətən, qavrayışımız, hissimiz, xa-
tirələrimiz, fikirlərimiz barədə özümüzə 
həmişə daxili hesabat veririk. Bu, psixi 
fəaliyyətin subyektiv tərəfidir. Anlaşılan 
şüur yəqin ki, həm qısamüddətli və həm 
də uzunmüddətli yaddaşı özündə birləşdi-
rir. Ancaq bir qədər dərindən fikirləşsək 
bizə aydın olar ki, uzunmüddətli yaddaşın 
materialı yalnız qısamüddətli yaddaşa çev-
rildikdən sonra şüura daxil ola bilər. Yəni 
şüur qısamüddətli yaddaşın məhsuludur. 
Biz qısa müddət ərzində nəyisə fikirləş-
mədən xatırlaya bilərik. Məsələn, qapıya 
çatanda açarı çıxarmaq lazım gəlir və sair. 
Çox vaxt bu hərəkətlər mexaniki olaraq 
yaranır. Bu qısa reflektiv hərəkətlər şüurun 
diktəsi ilə baş verir. Təhtəlşüur vəziyyət isə 
psixikada olan, lakin gəlib şüura çatmayan 
nəsnələrə deyilir. Şüur seli psixoloji məna-
da beyində parlaq bir nöqtədir. 

Rus alimi və psixiatrı Vladimir Levi 
“Fikir ardınca” kitabında yazır ki, ani yad-
daşın parlaq nöqtəsi yuxu zamanı da işıq-
lana bilər. Yuxu qəribə vəziyyətdir. Alman 
filosofu Lixtenberq belə hesab edirdi ki, 
bir zaman yatanlar üçün də tarix yazmaq 
lazım gələcək. Axı bütün tarix ayıq adam-
lara həsr olunub.

Ayıldıqdan sonra yuxunu xatırlaya bil-
məyimiz bir məsələdən asılıdır: şüur bu 

parlaq nöqtədən hansısa material götürə 
biləcəkmi? Yuxuda diqqət sahəsi daralır 
və zəifləyir. O, işığı öləziməkdə olan ba-
laca bir şamı xatırladır. Əgər yuxu çox də-
rindirsə, bu, narkoz vaxtı və həddən artıq 
yorğunluq zamanı baş verir, şamın alovu 
sıfır dərəcəsinə enir. Ancaq yaşlı adamlar-
da təbii yuxu çox nadir hallarda belə dərin 
ola bilir. Yəqin ki, bu, təkamül nəticəsində 
təkmilləşən sayıqlıq mexanizminin fəaliy-
yətindən başqa bir şey deyil. Beynin qapı-
sı balaca olsa da burada nə növbə, nə də 
sənədləri yoxlayan var. Kim gəlirsə, o da 
daxil olur. Özünlə nə istəyirsən gətir, nə 
istəyirsən apar. Beyin istənilən görüntünü 
özündə fiksə edir və altşüura ötürür. Bu 
üsul ən çox aktyorların istifadə etdiyi va-
sitədir. Onlar daha çox altşüurla işləyirlər. 
Rol üzərində işləyərkən obrazın yaşantıla-
rını altşüura ötürürlər. Bu da bir növ, hip-
noz sənətidir. Aktyorlar ən yaxşı hipnozçu-
lardır.

Bəziləri hipnozu fırıldaqçılıq heab edir. 
Halbuki, hipnoz psixikanın real vəziyyəti-
dir. O, müalicə vasitəsi kimi psixiatrlar, 
həkimlər və bir çox başqa ixtisas sahiblə-
ri tərəfindən tətbiq edilir. Başqa müalicə 
vasitələri kimi, onun da təsiri müxtəlifdir. 
Bəzilərinə yaxşı, bəzilərinə bir qədər az 
kömək edir, bəzilərinə isə qətiyyən təsir 

ğöstərmir. Burada nə kvant fizikası, nə də 
sehrli bir qüvvə var. Əsas texnika qismən 
yuxuya və diqqəti idarə etməyə əsaslanır. 
Gəzəri inamsızlığın gücü çox böyükdür. 
Bütün hallarda hipnozun effekti təkcə hip-
nozçudan deyil, hipnoz olunanın psixikası-
nın xüsusiyyətindən asılıdır. 

Hipnoza əsir düşən andan şüur harasa 
qeybə çəkilir. Insanı, sanki, naməlum hiss-
lər idarə edir. Yaddaş hipnoz zamanı baş 
verənlərdən qətiyyən xəbər tutmur. Hipnoz 
bitdikdən sonra üzərində təcrübə aparılan 
adam gözlərini ovxalayır, əsnəyir və deyir 
ki, yaxşıca yatmışdım, deyəsən, bəzi yuxu-
lar da görmüşdüm. Amma yuxunu dumanlı 
şəkildə xatırlayır. Əhval-ruhiyyədə elə bir 
dəyişiklik olmur, amma azca baş ağrısı 
müşahidə edilir. Qəribədir, psixikada fan-
tastik əhvalatlar baş verir, yaddaş isə onları 
qeydə almır. Gecə yarısı görülən yuxular 
kimi, onlar da unudulub gedir. Demək, 
hipnoz zamanı yaşanılanlar şüura daxil ola 
bilmir. Burada hansısa bir sipər əmələ gə-
lir.  Hipnoz zamanı hətta adamı unudulmuş 
yuxunu görməyə məcbur etmək də olur. 
Unudulduğu güman edilən, uzaq keçmişdə 
qalmış səhnələri xəyalda canlandırmaq da 
mümkündür. Üstəlik, hipnoz ediləndə çox-
dan unudulmuş bacarıq və qabiliyyətləri də 
yenidən bərpa etmək olur. 

Bir əhvalatı xatırlayaq. Uşaq vaxtı fa-
şistlər tərəfindən Ukraynadan gətirilən və 
sonralar Macarıstanda yaşayan şaxtaçı 35 
yaşı olanda hipnozçu həkimin köməyi ilə 
özünün əsl ad və familiyasını, hətta doğma 
kəndlərini də xatırlamış və anasını tapmış-
dı. 

Hipnoz təlimi ilə məşğul olan həkim  
V. Raykov bir nəfərə təlqin etmişdi ki, 
məşhur rəssam Repindir. Raykovun təs-
diqinə görə, o, somnambul vəziyyətdə 
Repin kimi çəkə bilməsə də normal şə-
killər çəkirdi. Son nəticədə həmin adam, 
doğrudan da, məşhur bir rəssama çevrildi. 
Raykov, sadəcə onun içindəki istedadı kəşf 
etmişdi. Amma bu, o demək deyil ki, is-
tedaddan məhrum olan bir adamı hipnoz 
vasitəsilə dahiyə çevirmək olar. Sözsüz, öz 
bacarığını inkişaf etdirmək istəyən adam 
hipnozçuya deyil, öz zəhmətinə arxalan-
malıdır. Hipnoz heç kəsə uğura çatmaq 
üçün təminat vermir. 

Kənan HACI, 
 yazıçı-publisist 

Dahi Azərbaycan şairi Nizami Gəncəvinin dünyaca məşhur “Xeyir və 
Şər” poemasındakı əhvalat həmişə ibrətamizdir.  Uzaq səfərə çıxan  iki 
yoldaşın yolu susuzluqdan ilan mələyən səhradan keçir. Azuqəsini və yola 
götürdüyü  su ehtiyatını səfər yoldaşı ilə səxavətlə bölüşən Xeyirin qabında 
içməyə bir damcı da su qalmır. Dili ağzında yanan Xeyir yoldaşından su 
istəyir.  Bir içim su üçün Şər onun gözünü tələb edir.

Verir. Susuzluq binəva Xeyiri getdikcə 
taqətdən salır. Şər onun o biri gözünü də 
istəyir.  Onu da verir.  Amma Şər onu bir 
içim su həsrətində çabalaya-çabalaya qo-
yub yoluna varid olur...

Bu səhnədəki başqa mənalar bir yana, 
deməli, məqam gələndə insan  bir qurtum 
su üçün gözünün nurundan da keçə bilər. 

Gör, su inan üçün nə qədər qiymətlidir.
Su həmişə həyat, dirilik mənbəyi  he-

sab olunub.  Başqa sözlə desək, harada su 
vardısa,  orada həyat var. Susuzluq dünya-
nın ən cənnət guşəsini, ən   gözəl bağ-bağ-
çasını  da xarabalığa çevirə bilər. Əksinə,  
su dağın-daşın,   boz qayaların da qoynu-
na həyat gətirir.  Əbəs yerə Dədə Qorqud 
“çığnam-çığnam   qayalardan axan su”  de-
mirdi. Qədim yunanlar nahaq yerə  səfərə 
çıxanlara, yol üstə olanlara “yaxşı yol və 
sərin su arzulamırdılar. 

Elə ölkələr var ki, sakinləri bir içim 
su üçün “ləlo” deyir, dad döyür.   Birləş-
miş Ərəb Əmirliklərində suyu tankerlərlə  
başqa ölkələrdən daşıyıb gətirirlər. Azər-
baycan o xoşbəxt ölkələrdəndir ki,  ana 
təbiət içməli su sarıdan ona  heç bir korluq 
bəxş etməyib.  Bizdə dağlardan, qayalar-
dan, buzlaqlardan süzülüb gələn bu əvəz-
siz nemətin hər növü var: qar suyu,  bulaq 
suyu,  quyu suyu, kəhriz suyu, artezian 
suyu, daşdan süzülən su...

Lakin təbiətin bu gözəl və əvəzsiz 
nemətinin mənbələri də get-gedə tükənir. 
Bakıda BMT-nin Iqlim Dəyişmələri üzrə 
Çərçivə Konvensiyasının Tərəflər Konf-
ransının 29-cu sessiyasında (COP29) bu 
barədə müzakirələr aparılıb. Qeyd edilib 
ki, iqlim dəyişikliyinin  yaxın 10–15 ildə 
bir çöx ölkələrdə su qıtlığına səbəb ola-
cağı gözlənilir. Ildən-ilə  temperaturun 
yüksəlməsi, qeyri-müntəzəm yağıntılar və 

artan buxarlanma  su ehtiyatlarını daha da 
azaldır. Azərbaycan yarımsəhra iqlimində 
yerləşdiyindən məhdud su resurslarına ma-
likdir və əsasən,  Kür və Araz çaylarından 
asılıdır. Bu, ölkəmizdə suyun keyfiyyəti və 
axınını da həssas məsələyə çevirir.

Həkimlər suyun insan orqanizmi üçün 
ən vacib, bəlkə də ən ilkin  əhəmiyyət-

li komponent olduğunu söyləyirlər. He-
rontoloqlar təmiz suyu uzunömürlüyün 
əsas səbəblərindən biri kimi göstərirlər.  
Sağlamlıq keşikçiləri son vaxtlar  bir sıra 
xəstəlliklərin müalicəsinin də məhz su ilə 
mümkünlüyünü önə çəkirlər.

Su müqəddəs nemətdir. Hətta  su işdiyi 
yerdə düşmənə də  güllə atmırlar.  Deyirlər 
ilan da su içən adamı sancmır.  “Quranı-kə-
rim” də bu barədə deyilir: “Allahın bir dişi 
(maya)  dəvəsinə toxunmayın, onun su iç-
məsinə mane olmayın”.

Içilən suların içəriində ən müqəddəsi 
Zəm-zəm suyudur və Ibrahim peyğəm-
bərin (ə) oğlu Ismayıl (ə) Məkkə yaxınlı-
ğındakı qumla örtülü səhrada susuzluqdan 
əziyyət çəkərkən  mələyin qanadını yerə 
vurması nəticəsində yaranıb. Məhz bu ha-
disədən sonra səhradan keçib gedən köçəri  
ərəb tayfaları çağlayan çeşmənin ətrafında 
məskunlaşmağa başlayıblar.

Belə bir atalar sözü var: “Təmiz sax-
la quyunu, həmişə iç suyunu”. Suya qarşı 
israfçılıq etmək, onu hədər yerə axıtmaq 
günah sayılır. Suyun hər damcısının qədri-
ni bilmək, itkiyə getməsinə yol verməmək  
lazımdır. Su təbiətdə canlı və cansız  nə 
varsa hamısı üçün həyat mənbəyidir. 
Ilin-günün hansı vaxtı-vədəsi olur-olsun, 
Dədə Qorqud alxışı həmişə yerinə düşür: 
“Suyunuz axar olsun! Su qədər ömrünüz 
olsun!”

Süleyman QARADAĞLI

Rusiya–Ukrayna müharibəsində raket həmlələrinin intensivləşdiyi 
vaxtda Moskvadan nüvə müharibəsinə başlamayacaqları barədə 
məlumatlar gəlir. Belə ki, əvvəllər dəfələrlə Qərbi nüvə silahı ilə 
hədələyən Rusiya Təhlükəsizlik Şurasının sədr müavini Dmitri Medvedev 
gözlənilmədən ritorikasını dəyişib. O, “Al Arabiya” telekanalına 
müsahibəsində bildirib ki, Rusiya nüvə müharibəsi başlatmaq istəmir: 
“Bunun nə vaxtsa baş verməsini istəməzdik. Rusiya rəhbərliyində dəli 
adamlar yoxdur”. 

D.Medvedev Moskvanın nüvə silahın-
dan istifadəyə yalnız “son çarə” kimi bax-
dığını vurğulayaraq, onların istifadə həddi-
nin “ortaya çıxan risklər” nəzərə alınaraq 
yenidən nəzərdən keçirildiyini qeyd edib. 
Eyni zamanda, o, Ukrayna münaqişəsində 
“tam iştirak edən” NATO-dan şikayətlə-
nib. Rusiya Təhlükəsizlik Şurasının sədr 
müavini deyib ki, müharibə bitə bilər, lakin 
alyans hərbi əməliyyatları “təhrik etməyi 
dayandırmalıdır”. 

Xatırladaq ki, Rusiya–Ukrayna müha-
ribəsi başlayandan bəri D.Medvedev Qərbi 
dəfələrlə nüvə müharibəsi ilə hədələmişdi. 
Onun nüvə zərbəsi ilə hədələdiyi dünya 
paytaxtları arasında Vaşinqton, Paris və 
Londonun adı çəkilirdi. Vaşinqtonun Uk-
raynanın Rusiya ərazisindəki hərbi obyekt-

lərə zərbələr endirmək üçün ABŞ-nin uzun 
mənzilli raketlərindən istifadəsini təsdiq 
etmək qərarından sonra D.Medvedev 
üçüncü dünya müharibəsinin başlandığını 
demişdi. Ancaq Qərbdə onun açıqlamaları-
nın ciddi reaksiya doğurduğundan Moskva 
məsələyə reaksiya verməyə məcbur oldu. 
Rusiyalı rəsmilər Medvedevin bəyanatları-
nın Kremlin rəsmi mövqeyini əks etdirmə-
diyini bildirdi.

Xatırladadaq ki, noyabrın 19-da Vla-
dimir Putin Rusiyanın yeni nüvə doktri-
nasını təsdiqləyib. Sənədə əsasən, Moskva 
pilotsuz təyyarələrin, qanadlı raketlərin 
hücumlarına cavab olaraq və ya ərazisinin 
bir hissəsini itirmək təhlükəsi yarandıqda 
nüvə silahından istifadə etmək hüququnu 
özündə saxlayır.

Bu dəyişikliklər Qərbdə müxtəlif reak-
siya doğurub. ABŞ Strateji Komandanlığı-
nın kontr-admiralı Tomas Byukenan deyib 
ki, Amerika nüvə mübadiləsinə hazırdır. 
Pentaqonun nüvə siyasəti üzrə köməkçisi-
nin müavini Riçard Conson isə əlavə edib 
ki, Birləşmiş Ştatlar öz nüvə imkanlarını ar-
tırmağa və modernləşdirməyə davam edə-
cək. Fransanın xarici işlər naziri Jan-Noel 
Barrot Rusiya doktrinasını şərh edərkən, 
Parisin Putinin nüvə təhdidlərindən qorx-
madığını vurğulayıb. Onun sözlərinə görə, 
Qərb artıq iki ildən artıqdır ki, Moskvanın 
NATO-ya təzyiq göstərməyə çalışdığı Ru-
siyanın “təhdidlərinə” öyrəşib. 

Noyabrın 22-də Putin Rusiya Müdafiə 
Nazirliyinin rəhbərliyi, Rusiya hərbi-sə-
naye kompleksinin nümayəndələri və ra-
ket istehsalçıları ilə görüşərək, Rusiyanı 
“şantaj etməyə çalışanlara” cavab olaraq 
“Oreşnik”in buraxılışını “uğurlu” adlandı-
rıb. V.Putin bildirib ki, “Oreşnik” qabaqcıl 
texnologiyalara əsaslanır, sovet raketlərinin 
modernləşdirilməsi deyil, artıq kütləvi is-
tehsala hazırlanır. Rusiya Raket Qüvvələri-
nin komandanı, general-polkovnik Sergey 
Karakaev vurğulayıb ki, raket bütün Avro-
padakı hədəfləri vurmağa qadirdir, dünyada 
analoqu yoxdur.

Amerika və Ukrayna mediası isə qeyd 
edir ki, “Oreşnik” prinsipial olaraq yeni 
silah deyil. Pentaqon rəsmiləri bunun RS-
26 Rubej qitələrarası raketinə əsaslanan 
orta mənzilli raket olduğunu təsdiqləyib. 
Pentaqonun sözçüsü Sabrina Sinq də Ru-
siyanın əvvəlki hücumlarında böyük döyüş 
başlıqlarına malik raketlərdən istifadə etdi-
yini vurğulayıb.

Ukrayna hərbi kəşfiyyatı “Oreşnik”in 
Yars ICBM bazasında hazırlanmış “Kedr” 
raket layihəsinin kod adı olduğunu ehti-
mal edir. Baş kəşfiyyat idarəsinin rəisi, 
general-leytenant Kirill Budanov qeyd 
edib ki, “Kedr” raket layihəsinin inkişafı 
2018–2019-cu illərdən bəri davam edir. 
Beynəlxalq araşdırma mərkəzləri müstəqil 
olaraq bu iddiaları təsdiq edə bilmədikləri-
ni açıqlayıblar, ancaq 21 noyabr raket zər-
bəsinin Rusiyanın yeni imkanlarını nüma-
yiş etdirmədiyi fikri ilə də razılaşırlar.

S.ELAY  
XQ

Şüur və yaddaş        Həyat cövhəri     

Beynəlxalq həyat

Bir içim su

Rusiya rəsmisi: 
“Biz dəli deyilik” 

Medvedev ölkəsinin nüvə müharibəsinə 
başlamaq istəmədiyini açıqladı

“Xalq qəzeti”

Güllə atıcılarımız  
5 medal “ovlayıblar”

Azərbaycanın güllə atıcıları 6erbiyanın 
6mederevo şəhərində gənclər arasında keçirilən 
Qran-prini beş medalla başa vurublar.

Oğlanlardan ibarət yığma komandamız 10 metr pnevma-
tik tapançadan atəş açma yarışında qızıl mükafata sahib çıxıb. 
Qızlardan ibarət kollektiv isə gümüş medal əldə edib.

Qeyd edək ki, daha əvvəl millimizin heyətində pnevmatik 
tapançadan 10 metr məsafəyə atəş açmada Vladislav Kalmı-
kov qızıl, Leyli Əliyeva gümüş, Imran Qarayev isə bürünc 
mükafat qazanıb.

ABŞ idmançısı “Sumqayıt” 
basketbol klubunda 

�6umqayıt� basketbol klubu heyətini yeni 
oyunçu ilə gücləndirib. Bugünlərdə �Gənclik 
şəhəri� təmsilçisi �� yaşlı ABŞ oyun qurucusu 
=ayon <anqı heyətinə qatıb.

Birləşmiş Ştatlardan olan idmançı ilə mövsümün sonuna 
qədər müqavilə imzalanıb.

Leyla +ADİ� 
 tələbə-Murnalist 

/avanda – dəmlə iç 
yorulanda

/avanda bitkisinin həm çiçəkləri, həm otu, həm 
də toxumları olduqca faydalıdır. Bəzi bitkilərin istər 
qoxusu, istərsə dadı acı və xoşagəlməz olsa da, lavanda 
həm ətrinə, həm də dadına görə fərqlənir. 

Avropa ölkələrində, demək olar, bütün dövlətlərdə plan-
tasiyalarda becərilən lavanda o qədər gözəl görüntü yaradır 
ki, qonaq gələn xarici turistləri bu sahələrə gəzməyə gətirir-
lər. Bu plantasiyaların ətrafında havada çox gözəl qoxu olur, 
gələn insanlar da sahədən ayrılmaq istəmirlər. Lavandanın 
həm ətri, həm də çayı insanların əsəblərinə sakitləşdirici təsir 
göstərir.

Lavanda toxumlarından 50 qram götürülür, balaca bir 
yastıq hazırlanır, kiçik yaşlı uşaqların yataq yerinin yaxınlı-
ğına qoyulur. Bu, uşaqların həm əsəblərinə müsbət təsir edir, 
həm də gözəl ətri otağa yayılır.

Lavanda bitkisindən 2 xörək qaşığı 2 stəkan suda dəm-
lənir, süzülür, yuyulduqdan sonra saçlar həmin dəmləmə ilə 
yaxalanır. Lavanda dəmləməsi saçları gurlaşdırır və baş də-
risində olan kiçik mikroorqanizmləri məhv edir. Həmin mik-
roorqanizmlər saçlarda kəpək yaradır, qaşınma verir və sonda 
saçların tökülməsinə səbəb olur.

=.+hSEY1Lİ  

Yağmursuz, 
çiskinli  
bazar günü

Ekologiya və Təbii 6ərvətlər Nazir-
liyi Milli Hidrometeorologiya Xidməti-
nin verdiyi məlumata əsasən, noyabrın 
��-də Bakıda və  Abşeron yarımadasın-
da havanın  dəyişkən buludlu olacağı, 
arabir tutulacağı, əsasən, yağmursuz 
keçəcəyi gözlənilir. 

Lakin gecə və səhər bəzi yerlərdə 
duman, çiskin olacağı, gündüz isə qısa-
müddətli yağış yağacağı ehtimalı var. Mü-
layim cənub-şərq küləyi əsəcək, axşam 
şimal-qərb küləyi Ilə əvəz olunacaq. Gecə 
10-13�, gündüz 14-17� isti olacaq. Atmos-
fer təzyiqi 769 mm civə sütunu,nisbi rütu-
bət 70-80  faiz  olacaq.  

Azərbaycanın rayonlarında əsasən 
yağmursuz keçəcək. Gecə və səhər bəzi 
şərq rayonlarında  çiskin olacaq. Arabir 
duman olacaq. Qərb küləyi əsəcək, gün-
düz bəzi yerlərdə arabir güclənəcək. Ha-
vanın temperaturu gecə 5-10�, gündüz 
13-18�, dağlarda gecə 0-4�, gündüz 4-8� 
isti olacaq.

Q.QASI029 

İdman xəbərləri

Hava

6ağlamlıq

Qara pinqvini 
görmək ehtimalı 
100 mində 1-dir
Belçikalı fotoqraf  İv Adams dün-

yanın ən nadir canlılarından sayılan 
qara pinqvini görüntüyə alıb. Bu na-
dir quş Atlantik okeanının cənubun-
da 6ent-Endryus körfəzində müşahi-
də edilib. 

Adams bu nadir quşu çəkmək für-
sətini  əldən verməyib və dərhal çimər-
liyə yollanıb. Onun sözlərinə görə, qara 
pinqvinə rast gəlmək ehtimalı, təx-
minən, 100 mində 1-dir. Adams ümid 
edir ki, onun fotoşəkilləri digər səyahət-
çiləri və vəhşi təbiət həvəskarlarını bu 
nadir quş növünü axtarmağa ruhlandı-
racaq.

Qeyd edək ki, qara pinqvin nadir 
genetik xüsusiyyətlərin daşıyıcısıdır. 
Onun lələkləri kömür kimi qaradır. 

S.)İDA1  
X Q

Qoy 
əllərim 
yuvan 
olsun

6alyanda yaşıl “Akvarel yağışı”
6alyan Dövlət Rəsm Qalereyasında “<aşıl dünya naminə 

həmrəylik ili�nə həsr olunan “Akvarel yağışı” adlı rəsm 
sərgisi açılıb.

Şirvan–Salyan Regional Mədə-
niyyət Idarəsindən mətbuata bildirilib 
ki, COP29-un 2024-cü ildə Azərbay-
canda keçirilməsi planetimizdə təbiəti 
qoruyaraq gələcək nəsillərə ötürmək 
baxımından çox mühüm hadisədir, 
məhz bu məqsədlə salyanlı gənc rəs-
samlar da sərgidə tamaşaçı diqqətini 
təbiətə, iqlimə, yaşıllığa yönləndirib-
lər.

Sonra “Akvarel yağışı” rəsm sər-
gisinə baxış olub. Yalnız akvarel tex-
nikasında, natürmort və mənzərə jan-

rında təqdim olunan əsərlərdə gənc 
və yeniyetmə rəssamlar ana təbiəti, 
yaşıllıqların qorunmasını, xüsusilə də 
çiçəkləri təsvir ediblər. 

Sərgidə 30 nəfərdən çox rəssamın 
40-dək əsəri nümayiş olunub. Sərgi 
boyu gənc rəssamlar canlı formada 
rəsm əsərləri yaradıblar. Rəsm sər-
gisində Salyan Rayon Mədəniyyət 
Mərkəzinin solistlərinin ifasında tə-
biətə, çiçəklərə həsr olunan musiqilər 
səsləndirilib.

